
SAN JUAN
Maach peerdʌ haaujem Jesucristo
higwia jöoi Juanau p'ã pʌatarr
Chi p'ãtarr. Heem k'ʌʌnau jaauwai mʌg Hiek

Hiiur Jesucristoou jaaut'urtarr Juanau p'ãtarrta
tagam k'ʌʌn k'ãaijã hẽudeecha p'ãjim haajem. Jua-
nan hich Jesús dʌïcha nʌrrarr haawai, hirua jaau
simʌn hichdëucha Jesuu hiek'amatarr hũrwi hirua
nem waumatarrjã hich daúacha hootarrta jaau
sim (21:24). Mʌg Juan jöoi Zebedeo hiewaa hajim,
Santiago dʌï k'od hãbam, Jesuu hʌr̃cha daupii haa-
jerr (13:23).
Jöoi Juanau jaauwai Jesucristo chadcha

Hẽwandam Hiewaa harrta wounag pawi hõor hee
hõor dʌï k'apeerk'a nʌrrajim haajem, hõor k'ĩir
t'egwia (1:1, 14). Mag hich dʌïcha nʌrraajerrau
haawai warm k'ʌʌnau jaautarrjã t'um jaau sim;
mamʌ hĩchab hamau jaauba harrpa jaau sim hich
libro gaai. Hajapcha heerpa nʌʌ hak'iin, chadcha
mʌg libro tagam dau t'ãrjup na nʌmk'ãai bʌchk'un
k'ĩet'uu sim.
K'an jawaag hajĩ. Juanau mʌg Jesús higwi

p'ãtarran, hichdëu jaautarrjö, Jesuun chadcha
Hẽwandamau hich Hiewaa hichdëucha jʌr hauwia
warrgarwe pʌïju jaaujerrjö pʌïtarr k'ap hamk'ĩir
hajim; mag k'ap'ʌnaa hi hiek hʌk̈'a p'öbaadeewai
mʌghatagpawiajãhi dʌï hichmagk'apeerk'anʌm
gaaimua hiiu wënʌrraju k'ap hamk'ĩir (20:31).
¿Pari k'an gaaimuahiruahõragdawaaCristo chad-
cha Hẽwandam Hiewaa hajim ha k'ap hapi sĩ?

Warmk'ʌʌnau jaaunʌmjö Jesuuchadchanemk'ĩir
pogk'e hag na hõrau hooba haajerr waumatarr
jaaumamuama. Mamʌ Juanaumag k'apan jaauju
k'ãai, seispai jʌr hauwi mak'ʌʌnta wajapp'a jaau-
jim (2:1-12; 4:43-54; 5:1-15; 6:1-13; 9:1-12; 11:1-44).
Juanau hĩchab jaau sim, warm k'ʌʌnau jaaubam
hee, Jesuu hich higwi siete veces “Mʌʌta...” ha
hiek'atarr (6:35; 8:12; 10:7,9; 10:11; 11:25; 14:6;
15:1).
Mag hirua “Mʌʌta” ha sim haig, judionaanau

warre k'ap'ʌ naajim, hirua “Mʌʌn Hẽwandamau”
ha sim. ¿Jãgwi? Hich Hẽwandam chi Hayaujã
Moiseeg hich t'ʌr̃ jaauwai “Mʌʌta” ha hiek'atarr
haawaima. Maguata Juanau mʌg libro gaai
jaauwai, Jesuu hʌĩba hich Hẽwandamk'a sim jaau-
jeejim, hõrag hich k'augpieg. Magua hirua “Mʌ
mʌch Haai dʌïn maran hich hãbampaiu” hanaa
(10:30), hĩchab “Chi mʌ hoojemuan ya mʌ Haaijã
hoowi sĩebahab” hajim (14:9).

Hẽwandam Hiewaata wounag pawi hõor hee
nʌrrarr

1 Warrgar bʌʌ̃rjã nem hompaaba nʌwe
Hẽwandam sim dʌï chi Hiewaajã sĩejim haajem.
Hich mag chi Hiewaapai hĩchab Hẽwandamau.
2 Mag, hich warrgarwe Hẽwandam dʌï hãba
sĩerrajim haajem. 3Hẽwandamau hi dʌïmuata nem
t'ʌnʌmjã t'um hompaajim hanaabá. Mag hamach
numiimk'ʌʌn juahaawaibʌʌ̃rjãhiruanemwauba
harr chan chuk'um. 4Hichdëutamaach hak'aarjã
hiiupi haaujem. Maagwai hi gaaimuata hararag
bʌʌ̈g hoo nʌmjö maadëu k'ap'ʌ nʌm, jãga sĩerrʌ́
hich Hẽwandam chi Haaijã, mag k'ap'ʌ hapieg

hich chi Hiewaata t'umaam k'ʌʌn hat'ee hõtdau
paa dʌnʌmjö sĩewai. 5 Mag hichdëuta hich Haai
k'ap hapieg hõtdau paa dʌnʌmjö sĩewai mʌg durr
hich k'aibagau sĩi hedau k'ĩejö simuajã pöd hi t'õo
hauba haajem.

6Hichmag jaarhĩchabwounhãb Juanha t'ʌr̃ sim
sĩejim haajem, Hẽwandamau jʌr hautarr. 7Maguan
sĩi hich hẽudee deeum woun hãb bëejuuta jaau
nʌrrajim haajem, mag wounta k'ĩchag hee hõt
paa dʌnʌmjö sim ha jaaubaawai hõor t'umaam
k'ʌʌnag mag hiekta hʌk̈'amk'ĩir. 8Hich Juan chan
mag woun hichdëu bëeju ha jaau nʌrrarr k'aba,
sĩi mag hõtdaujö sim bëeju jaaumk'ĩirpai jʌr hau-
tarr hajim hanaabá. 9 Magtarr haawaita chad-
cha mag hirua jaaujerr woun hi hẽudee bëebajieb,
Hẽwandam Hiewaa. Hichdëuta hich gaaimuapai
t'umaam k'ʌʌnag Hẽwandam jãga sĩerrʌ́ ha k'ap
hapiejem.

10 Mag bëewia mʌg durr hichdëu hompaatarr
gaai sĩeichëjim. Pari mʌg durr gaai jooba nʌm
k'ʌʌnauhik'aughauba, sĩiparhoobamk'ʌʌnpiiha-
jierram. 11Hich durr gaai bëetarrta, mag hamach
hee pierrumjã hõrau hi higbajierram. 12 Pari hi
hisegba hʌü warag hi hiek hʌk̈'a nʌmua warag
hirigta hamach peerdʌpitarr k'ʌʌnan hichdëujã
warag Hẽwandam chaainag paapʌïmajim. 13Mag
hi chaaink'a nʌm chan sĩi mʌg heegarm k'ʌʌnjö
chaai paarpam k'õchgau k'apese hawia paarpa
hautarr k'abam. Mag hi chaaink'a nʌmʌn, sĩi
Hẽwandamauhich garmuata hich hiiu haawai hich
chaaink'a hau nʌmʌu.

14 Mag, Hẽwandam Hiewaata wounag pawia
mʌig heegar sĩeichëjim. Hichta Hẽwandam Chaai

hãbpai k'itʌmuata hich hiiu haawai hich Haai hip-
ierraa nem k'ĩir pogk'e wau nʌrrarr marau hoo-
jim. Magta hi gaaimuamarau k'ap'ʌ nʌisijim, jãga
Hẽwandam chi Hayaujã maach jãsene sĩerrʌ́. 15Hi
jaauwiata mag Juan hõor pör choomie k'ararrau
hõrag, “Mʌ hẽudee hurumta mʌ k'ãaijã hiek t'eeg
hʌr̃pai simgui” haajeejim, hichta hi t'aabaju nawe
sĩerr haawai.

16Hichta Hẽwandam Hiewaa maach dʌï wajap'a
k'itaawaimaachdëunemhig nʌmjãhöo k'augbata
hich mag dedee haajem. 17Hẽwandamau Moiseeg
ley p'ãpiewai sĩi jãga wënʌrraju haai nʌ ha k'ap
hamk'ĩirpai p'ãpijim. Pari jũrr Hẽwandamau hich
Hiewaa Jesucristo päaiwai, hichta hich Chaai
chaar haawai, warre hich gaaimuata hi jãga chitʌ́
ha k'ap'ʌnaa hĩchab maach hichdëu k'õsi simjã
k'ap hamk'ĩirta pʌïjim. 18 Hãbmuajã Hẽwandam
chi Haai chan bʌʌ̃rjã hooba haajem. Pari hich
chi Chaai hãbpai k'itʌmjã hich Haai dʌï hãbam
Hẽwandamk'anaa hi dʌï hãba sĩejeewai hi hoo
nʌm gaaimuata chi Haaijã warag maadëu k'ap'ʌ
paauk'amam, hí jãga sĩerrʌ́.

Juan chi pör choomie chan hõrau nʌ narr
k'abajim

(Mt 3:11-12;Mr 1:7-8; Lc 3:15-17)
19Mag Hẽwandamau pʌïju jaaujerr bëeju hanʌm

hich hẽudee hurum Juanau jaau nʌrrarr hed gaai
Jerusalén p'öbör heemua judionaan chi pörk'a
narr k'ʌʌnau p'adnaan pʌïjierram, Levinaan ha
t'ʌʌ̃rjerrk'ʌʌndʌï,mak'ʌʌnauchi Juanhaarwëtwia
hirig, “¿Pʌ k'aíuma? ¿Pʌʌta naweHẽwandamaupʌïju
ha jaaujerrá?” ha k'ap jëeumk'ĩir. 20 Chadcha

mag wëtwia hichig jëeubaimaawai Juanau hamag,
—Mʌ chan nawe Hẽwandamau pʌïju ha jaaujerr
k'abamgui hajim.

21Magbaawai deeuhamachdëupai,—Magan ¿pʌ
k'aíuma? ¿Pʌ Elías k'abá? habaawai, jũrr hichdëu,
—Mʌ chan Elías k'abamgui hajim hamag.
Magbaa deeu hamachdëupai, —¿Wa pʌ war-

rgarwe hich Hẽwandamaucha hich hi jaaumk'ĩir jʌr
hauju ha jaaujerráwa? ha jëeubaawai, jũrr hamag,
—Hʌh̃ʌ,̃ mʌmajã k'abamgui hajim.

22 Pari magʌmjã pʌaba, —¿Pʌ k'aíuma? hajier-
ram. Pua marag pʌch jaaubam, ¿marau k'an ha
jaaubaimaagaumamaachpʌïtarrk'ʌʌnag? hajier-
ram hirig.

23Magbaawai Juanau hamagmagjim:
—Mʌʌn warrgar Hẽwandam hi jaaumie Isaías

k'ararrau jaautarrjö, hajappai hõor barba haajem
haar chiraajemʌugui hajim. Mʌʌn sĩi, “Maach
Pör bëeimʌʌ sĩewai hi bëeju nawe pãach t'ãar k'ĩir
k'augbat t'ãraucha k'õsi hi hiek hʌk̈'aag” ha jaau-
jemʌugui hajim.

24Parimagk'aphaaghirig jëwaanbëetarrk'ʌʌnjã
Moiseeu p'ã pʌarr hiek wajapcha hʌʌrk'aajerr
k'ʌʌnau pʌïtarr k'ʌʌn hajim, fariseonaan.
Maguata hamachta chi t'ierrnaan hawia hirig
mag nʌrrapimap'apaim hiek'au hirig, 25 —Pʌ
hiek mag warrgarwe hich Hẽwandamau pʌïju
ha jaaujerrjã k'aba, Eliajã k'aba, Hẽwandam hi
jaaujerrjã k'abam hanʌmta, magan ¿jãgwi pua
hõor pör choo simma? hajierram hirig.

26Magbaawai Juanau, —Muan sĩi dödamaupaita
hõor pör choo chitʌmgui hajim. Pari pãach hee
woun hãb sim, hichta hich Hẽwandamaucha pʌïju

ha jaaujerrau. Ma hagt'a pãrau k'augba naaba-
hab, mamʌ hi barcheewai k'ĩir k'aug naamk'ĩirta
hag nawe mua hõor pör choo chitʌmgui hajim.
27Maatamʌ hẽudee hurum. Mʌ chan sĩi hi chogk'a
chitaagpaijã serbiiba chirʌmgui hajim, Jesús hig-
wia.

28 Mag hi k'ap haag hirig jëeuchëtarr t'um
hi hiek'amarrpa döjã Jordán hanʌm higaau
p'öbördam Betania hanʌm hee hajim, hich Juan
k'ararrau hõor pör choo sĩerr haig.

Jesús corderojö Hẽwandamau pʌ̈itarr
29 Mag hichig jëeuchëtarr k'ʌʌn dʌï hiyʌʌ̈ sĩerr

noram Juanau hoowai, mag hirua hamag jaau
sĩerr Jesuuta hi haig hur nʌrrajim. Mag hich
haig hurum hoo hat'aawai hich haig narr
k'ʌʌnag, —Pãadë hoobat hajim: Hẽwandamau
pʌïtarr har hur k'itʌm. Jãguata corderodamjö
hʌdʌraa hich t'õopibarmua hõor t'umaam k'ʌʌn
pekau chugpaa haujugui hajim. 30 Jãg higwiata
norr mua pãrag, “Mʌ hẽudee hãb hurumta mʌ
k'ãaijã hiek t'eeg hʌr̃painaa hichta mʌ k'ãyaujã
warrgarwe hich mag sĩerrʌmgui” hajim Juan
chi hõor pör choomieu. 31 Mag jaaumamua,
Mʌchdëujã k'augba chirajimgui hajim, hiita hich
Hẽwandamaucha pʌïtarr. Pari hĩsin chadmua k'ap'ʌ
chirʌmgui hajim, hich k'abahab maachdëu nʌ
narr. Mamʌ mʌg maach israelnaanag hi k'ap
hamk'ĩirta muan jãg hõor pör choo chitʌmgui
hajim.

32 Maimua mag jajawagmamua, hĩchab hewag
pawi hichdëu hootarr higwiajã Juan chi hõor
pör choomieu, —Muan mʌch daúacha Hẽwandam

Hak'aarta duburjö k'itʌmta hʌg̃t'armua bëewia
Jesús gaai jupbaichëmjã hoojimgui hajim. 33Hag
nawe chan mua k'augba chirajimgui hajim, hiita
warrgarwe Hẽwandamau pʌïju ha jaaujerrk'a
sim. Mamʌ mʌg hõor pör choomk'ĩir mʌch
pʌïtarrauta mʌchigcha, “Har pʌch dak'ĩraa chi
Hak'aar hʌg̃t'armua bëewia woun hãb sim gaai
jupbaicheewai pua k'ap'ʌ haju, mag wounauta
hich Hẽwandam Hak'aarcha hõrag deemaju” ha
jaautarr haawai, 34 hĩsin chadau mua hi k'ap'ʌ
chirʌmgui hajim, mag mʌchig jaautarrjö bëewi hi
gaaita jupbaichëmmʌch daúacha hootarr haawai.
Maguata hĩchab mua k'ap'ʌ chirʌmgui hajim
Juanau Jesús higwia, hi chadchata Hẽwandam
Hiewaau.

Jesuu hich dʌ̈i hogdʌba wënʌrramk'ĩir nacha jʌr
hautarr k'ʌʌn

35Maimua hag noram hagt'a mag p'öbördam Be-
tania hanʌm haig mʌ chirajim, mʌch k'apeen dʌï,
maach maestro Juan k'ararrpa hãba. 36Mag maig
maar nʌmta, Jesús dich nʌrrʌm hoobaawai maar
maestroou, —Pãadë hoobat: Jãata Hẽwandamau
pʌïtarrauwai hajim, corderodamjö hʌdʌraa hich
t'õopibarmua hõor peerdʌ haumk'ĩir pʌïtarr.

37Maach jʌg̃ daar maach maestro Juanau mag
hiek'abarm hũrbaawai Jesús hẽudee maar wëtjim.
38 Mag dichmamua hewag hoowai, maar hich
hẽudee wëtum k'aug hat'aawai marag, —¿Pãar
k'anta jʌr wënʌrrʌ́ma? hajim.
Magbaawai marau jũrr hirig, —Maestro, ¿pʌ

jam chiraajẽ? hajim.

39 Magbaawai Jesuu marag, —Magan mʌ dʌï
wëttarrau hajim, mʌ chiraajem haar k'augaan.
Magbaa chadcha hi dʌï wëtwi hi sĩerr haarmaar

barimajim. Mamʌ ya maagwai k'eeuragam las
cuatrojö sĩerr haawai warag hichmaig k'ëujim.

40Mag Juanau Jesús jaau sim hũrwia hãb hagjö
mʌ dʌï hẽudeematarr Andrés hajim, Simón Pedro
dʌï k'od hãbam. 41 Mag Andrés hanʌmua hich
naam Simón jʌraan mawia hoobaimaawai hirig,
—Ya hĩsin chadaumaran warrgarwe Hẽwandamau
Mesías pʌïju ha jaaujerr dʌïta hoobarmgui hajim
hanʌm. (Mag Mesías haawai griego meúa Cristo
haawaiu.)

42 Maimua chadcha chi Simón hich dʌï
haibëejim, maar Jesús dʌï narr haig. Mag hich
haig waipierrwai Jesuu chi Simonag, —Pʌ Simón
k'abahab hajim, Jonás hiewaa. Pari hĩsmua hatag
pʌ Cefas ha t'ʌr̃jugui hajim. (Mag Cefas haawai
griegonaan meúa Pedro haawaiu. Mag Pedro ha
sim haig mokpör haawaiu.)

Hich dʌ̈i wënʌrramk'ĩir JesuuFelipe dʌ̈i Natanael
p'ë harrtarr

43 Hag noram Jesús jũrr Galilea durr maju
haadëjim. Mag nʌm hee Felipe dʌï hoojim. Mag
hoobaawai hirig, —Felipe, mʌ dʌï marrau hajim.

44 Mag woundam Felipe hanʌm p'öbördam Bet-
saida hanʌm heem hajim, Andrés dʌï Pedropa
hãbanaajerrp'öbörheem. 45Maimua jũrrFelipeeu
deeum woun Natanael hanʌm jʌraan mawia,
hirig maguimajim haajem:
—Natanael, maran ya Jesús dʌïta wënʌrrʌmgui

hajim hanʌm, har Nazaret p'öbör hee woun hãb

José haajem hag hiewaa dʌï. Hich jãg higwiata
Moisés k'ararrau hẽsap p'ã pʌarr gaaijã jãg jaau-
naa, Hẽwandam hi jaaumienaujã jãg jaauba haa-
jeejieba haimajim haajem Felipeeu.

46 Magbaawai chi Natanaelau Felipeeg, —
Hʌk̈'abamgui hajim hanʌm. ¿K'aíu pʌrʌg jaauwai
mag Nazaret p'öbör heemuata hõor chi t'et'emk'a
höbërju ha jaaujĩ? hajim hanʌm.
Mamʌ magbaawai chi Felipeeu, —Magan

hoobahur hajim hanʌm, k'ap haag.
47Magbaawai chadchahi dʌï bëejim. Magbëewia

ya hich haig pabaicheewai Jesuu hirig —Hachá
k'itaichëm israel chaardam. Mʌg woundaman
chadchata hö hak'aar wajap'ata chirabpama ha-
jim hichigcha.

48 Jesuu hichig mag hiek'abarm hũrbaawai
Natanaelau hirig, —¿Jãga pua mag mʌ hö hak'aar
hajap'a chirʌmk'ap'ʌ chirʌ́? hajim.
Magbaa Jesuu hirig, —Felipeeu pʌ mawag

hëeurrju nawe, har pʌch dik'u gaau higo bʌ̈ heegar
sĩewai,mua pʌ hoobajieb hajim.

49 Magbaa Natanaelau, —Maestro, pʌʌn chad-
chata Hẽwandam Hiewaau. Pʌch k'abahab hajim,
israelnaan Reymarau nʌ narr.

50 Magbaa Jesuu hirig, —¿Higo bʌ̈ heegar
mʌchdëu pʌch hootarr ha jaaubaawaita pua
mʌrʌg mag chirʌ́? Hĩsta pua hag k'ãyaujã nem
wajapcharam hoogpabahab hajim.

51 Maimua hich Jesuupai hĩchab maach t'um
hich dʌï k'apeerk'a haumarr k'ʌʌnag,—Muapãrag
jaauk'imgui hajim: Cha hiek'a chirʌm hiek'au
chadcha mʌch chi Hemk'ooi Hiewaa haigta

Hẽwandam chognaan hʌg̃t'armua heegjã bëenaa
deeu hʌg̃t'aa waaidʌtk'ak'ak'am hoojugui hajim.

2
Hõor jua pʌr nʌmhee Jesuu dö vinoog paatarr

1Magtarr k'ur k'ãai t'ãrjup nʌmhee, Galilea durr
p'öbördam Caná hanʌm hee hõor jua pʌr naajim.
Maig Jesús hãdjã dʌï sĩejim. 2Mag jua pʌr nʌmhee,
hich Jesujã t'ʌr̃pʌïwia haig sĩerr haawai hi hãdau
hirigta, 3—Vino t'umaa höbaadëmwai hajim.

4 Magbaa chi chaairau hirig, —¿Pua k'ant'ee
mʌrʌg mag sĩ? Mʌch nem wau chitʌm gaaimua
hagt'a hõrag mʌch k'augpiju hora k'aba sĩebahab
hajim hich hãdag.

5 Pari hich hiewaau hichig magbaawai chi
p'iejãbwau narr k'ʌʌnagta warag hich hũanMari-
aau, —Hirua pãachig nem mag haawai hi hipier-
raa habat hajim.

6 Judionaan hamach hi haawai Hẽwandam na
hamach wajap'a nʌm haag jua dʌï bʌp̈a hʌpʌp̈ʌï
haajeejim. Magua, magaag hat'ee döjã hiigjerr
haawai mag p'iesta hee t'ũr mokdau dën dʌr̈rcha
k'it'ëem seis wai naajim. Mak'ʌʌn t'ũr hee de
cincuenta a setenta litros dʌr̈r haajeejim, dö.
7Maimua Jesuu mag chi p'iejãbwau narr k'ʌʌnag
mak'ʌʌn t'ũr döou hipiirk'api jaaujim. Mag chad-
cha hich hipierr hipiirk'abapäaiwai hamag, 8 —
Jãimua hag heem jöi harrwia chi p'iesta hee nʌm
k'ʌʌn pörk'a simʌg dö hoopibamit hajim.
Magbaa chadcha hichdëu jaautarrjö hi hipierr

dö hoopijierram. 9 Pari mag chi p'iesta hee nʌm
k'ʌʌn pöröu mag dö hatarrta vinoog paa simjã

k'augbata dö sĩejim. Hãba chi p'iejãb wau narr
k'ʌʌnaupaita k'ap'ʌ naajim, hamach dak'ĩir harr
haawai. Magdöhoowi chipörk'a sĩerrau chi juapʌr
chirarr woundam t'ʌr̃ hauwi 10hirig magjim:
—T'umaam k'ʌʌnau vino chi wajapcharamta

nacha hõrag jiigjerram; maimuamag dö nʌʌ haw-
iata jũrr parhoobam vino jiigjerramgui hajim.
Pari puamagbahewaata chiwajapcharam jigaag-
pamgui hajim hirig, mag dö hatarrta vinoog paa
simjã k'augba.

11 Mag Galilea durr p'öbördam Caná hanʌm
hee dö vinoog paatarrta warrpem hõrau nem
hooba haajem Jesuuwautarr hajim,magwau sim
gaaimuahich jua t'eeghoopieg. Mag,maachhi dʌï
wënʌrraajerr k'ʌʌnaujã warag wajapcha hi k'ap'ʌ
nʌisijim, chadcha Hẽwandamau warrgarwe pʌïju
ha jaaujerr dʌïta maach wënʌrrʌm. Magta marau
warag hi hiek hʌk̈'a nʌisijim.

12 Maimua magtarr k'ur hich hag Galilea durr
heepai deeum p'öbördam Capernaum hanʌmʌg
maar p'ë harrjim, hich hãd dʌï hich heeug-
peenpa. Mag p'öbördam hee k'ãaidam k'apanaa
maar naaimajim.

Haai hi jëeujem degmua Jesuu hõor jʌrk'ʌʌitarr
(Mt 21:12-13;Mr 11:15-18; Lc 19:45-46)

13 Judionaan p'iesta Pascua haajem burrju
gayaa harr haawai Jesús Jerusalenag majim.
14 Maimua hirua hooimaawai, Haai hi jëeujem
degta sĩi p'akjã përnaa, ovejajã përnaa, duburjã
përnaa maimua sĩi hõrag p'atk'on cambie nʌm
k'ʌʌnpata hohood t'ʌnʌm hooimajim. 15Hichdëu
mag hoobaimaawai maar dak'ĩraa haig jʌg̃ad

werba sĩsid harr jãaupʌrnaa hagua bobojog t'um
hamach p'ak dʌï ovejapa dawag jʌrk'ʌʌipʌïjim.
Magnaa chi p'atk'on cambie narr k'ʌʌn mesjã
jẽk'ʌt sĩek'ʌʌipʌp̈ʌï k'abaadeewai ham p'atk'onjã
sĩi parhooba k'uyiupʌïmajim. 16 Magnaa
chi dubur për narr k'ʌʌnag, —Jöpk'aa pãach
nemchaain mʌigmua p'ë hat'aadët; mʌ Haai di
chan sĩi pãrau merrkaúg paapäaig k'abamgui
hajim hamag.

17 Hirua mag hiek'abaawai maar k'ĩir hee
dʌhnʌisijim, Hẽwandam hiek p'ã sim gaai,
“Hẽwandam, pʌrʌg jëeujem di kõitan mʌʌn nem
haneeme chitaawai hag gaaimua mʌʌn hõor jua
hãwatab k'aba hãwatju” ha p'ã sim.

18 Mag hamach dak'ĩir dawag hõor
jʌrk'ʌʌibapʌïm hoobaawai judionaan chi
pörnaanau hirig, —Pʌchdëu Hẽwandam di kõit
jãg chirʌpí, pʌ hiek mag pʌʌta Hẽwandamau
warrgarwe pʌïju ha jaaujerr hanaawai magan
maar dak'ĩir hag na marau nem hooba haajem
hich Hẽwandam dënjö waubá hajierram hirig.

19 Magbaawai hich Jesuu warag hamag, —
Pãrau magta hoom k'õsi nʌm k'ai, magan mʌg di
chʌyëubapʌït; magbaa k'ãai t'ãrjup nʌm hee mua
deeu hëu dʌnʌʌujugui hajim.

20 Magbaawai chi judionaanau hirig, —Mʌg
Haai hi jëeujemdi hëuhawaag cuarenta y seis años
p'idk'atarrta, ¿puatamag k'ãai t'ãrjuppaim hee deeu
hëu dʌnʌʌujũu? hajierram.

21Pari Jesuumaghamagdi ha simjã chi di chaar
higwia k'aba, hich mor higwiata mag sĩejim. 22Hi
mag hiek'atarr haawaita, hamau hi t'õowia deeu

hiiu p'iidʌtarr k'urjã maach chi hi dʌï hogdʌba
wënʌrrarr k'ʌʌnaun hi hiek'atarr k'ĩir heyaa naa-
jim. Mag warag warrgarwe Hẽwandam hiek p'ã
sĩsidʌm gaai Jesús higwia p'ã sĩsidʌmjã wajapcha
k'ap'ʌnaa hich Jesuu hich hiiucha maachig nem
jaaujerrjã waragmarau k'ap'ʌ nʌisijim.

Jesuu t'umaam k'ʌʌn k'ap'ʌ sĩerrʌm
23 Mag Jerusalenag mawia ham p'iesta Pascua

hee simua hich hiiu haawai hag na hõrau
nem hooba haajempa wautarr hoowia hõor
k'apanaam k'ʌʌnau hi hiek hʌk̈'ajierram. 24 Pari
mag hõrau hich hiek hʌk̈'a nʌm hanʌmjã hichdëu
wajap'a k'ap'ʌ sĩejim, hõrau chadcha t'ãraucha hich
hiek hʌk̈'aba nʌm. 25 Pari mag k'aug haumamjã
hõrau hichig jaaubamta sĩi hichdëupaita hõor
t'umaam k'ʌʌn t'ãar k'aug haumaajeejim.

3
JesúsNicodemo dʌ̈i hiyʌ̈ʌ harr

1 Woun hãb sĩejim, Moiseeu Hẽwandam hiek
p'ã pʌatarr wajapcha hʌʌrk'aajem k'ʌʌn heem,
Nicodemo ha t'ʌr̃ sĩerr. Maan judionaan heem
chi t'et'em hajim hĩchab. 2 Mag wounau hedaar
Jesús haig bëewia hirig, —Maestro, marau k'ap'ʌ
nʌmgui hajim, chadcha Hẽwandamauta pʌ pʌïjim,
hich hiekmarag jaaumk'ĩir. Hí pʌ dʌï sĩewaimerag
chuk'u simgui hajim, jãg hag na hõrau nem hooba
haajempa pʌchdëu wau sim gaaimua. Magba
haawainihãbmuajã jãgpuanemwausimjöwauba
nʌmgui hajim. Magua mʌ pʌ haigta bëejimgui
hajim,Hẽwandam chi Pörk'a simhaar jãgamʌhi dʌï
chirsiju mʌchig k'ap jaaumk'ĩir.

3 Magbaawai Jesuu hirig, —Pʌdë hũrbarí, mua
pʌrʌg jaauk'imgui hajim: Chi deeu heeupemjö
t'aababa sim chan pödHẽwandam hichta chi Pörk'a
sim haar höbërbamgui hajim, hi chaai k'aba sĩewai.

4 Magbaawai Nicodemoou hirig jëeumamua, —
¿Pari jãga ya mʌg maach chi jöoi chirʌm deeu
t'aababarju? hajim. ¿Wa deeuta dich hãd bi hee
dubju haai sĩwa hajim, hũwaai t'aababaag?

5 Magbaawai jũrr Jesuu deeu hũwaai, —Hʌh̃ʌ,̃
mua chan sĩi t'aabaa chaar t'aaba nʌm jaauba
chirʌmgui hajim. Mua mag heeupemjö t'aabaju
ha chirʌmʌn, Juanau pör choo simua jaaujerrjö
Hẽwandam Hak'arag dich k'ĩirjug chi hiiurig
paapʌïpi nʌmta jaau chirʌmgui hajim. Magbam
chan pöd Hẽwandam sim haar höbërbam, hagt'a
hi dën k'aba sĩewai. 6 Maach hãdau maach
t'aaba nʌmʌn sĩi mʌig heegarpai wënʌrraagau.
Pari Hẽwandam Hak'aar hau nʌmuata deeu
t'aababarmjö nʌmʌn chadau jũrr hʌg̃t'ar pawiajã
hich mag wënʌrraagau hajim. 7 Pari mua mag
pãach t'umaam k'ʌʌnta deeu t'aabaju haai nʌm
ha chirʌm hũrwia hoob hatcha jʌg̃derraa hamgui
hajim. 8 Hẽwandam Hak'aar hau nʌmʌn p'ũ wë
t'ʌnʌmjöta simgui hajim. P'ũun parhooba hich
wëm haig nem t'eeg juu hurum hũurjem, pari pöd
k'augba haajem, jammuata hurú wa jamagta
ma. Hich hagjöta simgui hajim, Hẽwandam
Hak'aarjã hõor hee sĩeicheewai. Chi Hak'aar bʌʌ̃rjã
hooba nʌm, pari mag simuata hich hiiu haawai
heeu t'aababarmjö maach k'ĩirjug chi hiiurig
paapäaijemgui hajim hirig.

9Magbaawai deeu hich Nicodemooupai Jesuug,
—Pua mag sim haig, ¿jãga haawaiuma? hajim

hirig.
10Magbaawai Jesuu hirig magjim:
—¿Pʌʌta israelnaan hee maestro haawai hõrau

hiigjemta mʌg mua Hẽwandam Hak'arauta k'ĩirjug
hajaug paapäaijem jaau chirʌmjã k'augbata
chirab? 11 Pʌdë hũrbarí, pʌrʌg jaauk'imgui hajim:
Maraun chadcha maachdëu k'ap'ʌm nemta
jaaunaamaachdaúachahootarrta jaaujem,mamʌ
pãrau hʌk̈'amap'a nʌmgui hajim. 12Magnaa hirig,
Mʌig heegarm nemdampai mua jaau chirʌmjã
pãrau hʌk̈'amap'a nʌm, ¿jãga hʌk̈'aagauma
hajim, ya Hẽwandam k'ĩirjugcha mua pãachig
jaaubaadeewai?

13 ’Hagt'a hiwiir hãbjã hʌg̃t'ar Hẽwandam sim
haar maba sim, hi k'ĩirjug k'ap haag; hãba
hi haarmua bëetarr wounaupaita Hẽwandam
k'ĩirjugan k'ap'ʌ simgui hajim, hõrag jawaag;
wajapcharan mʌch chi Hemk'ooi Hiewaama.
Mʌch k'abahabhajim, Hẽwandamhaarmuabëetarr
haawai deeu hi haar maju. 14 Pari magaag
hat'eyan, israelnaan hõor maba haajem hee jãg
Moiseeu p'ë wai nʌrraawai Hẽwandamau hirig
bronce dën nemk'õrk'a waunaa pa gaai hʌg̃t'aa
jiirjoppi jaautarrjö, hich hagjöta hĩchab mʌch
chi Hemk'ooi Hiewaajã pa gaai jiirjopju haai
chirʌmgui hajim, magbarmua hõor peerdʌju
hayaa hamk'ĩir. 15 Wajapcharan mag nemk'õrk'a
wau sim pa gaai jiir wëjorragta hoobaawai
monaaujerrjö, chi mʌrʌgta hich peerdʌ haupi
sim k'ʌʌn peerdʌwia Hẽwandam haarcha höbërwia
hichmag hiiu sĩerrajugui hajim.

Hẽwandamaumaach k'õsi harr

16 ’Pari magaagta Hẽwandamau hoowai mʌg
durr gaaim k'ʌʌn t'um ya chi hok'oomta nʌm
k'ap'ʌ harr haawai, hich garmuata ham peerdʌ
haum k'õchgau mʌ hich Hiewaa hãbpai k'itʌmta
ham kõit t'õmk'ĩir pʌïjimgui hajim, magbarm
gaaimua chi mʌrʌgta hamach peerdʌ haupi
nʌm k'ʌʌn chan hok'ooba, mʌig heegarwejã hich
dënk'anaa hich haar höbërwia hich mag hich dʌï
wënʌrramk'ĩir. 17 Hẽwandamau mʌ pʌïtarr chan,
sĩi hõor k'aibag waupi jaaumk'ĩir k'aba, sĩi ham
peerdʌ haumk'ĩirtamʌ pʌïjimgui hajim hirig.

18 ’Mʌch chi Hẽwandam Hiewaa hiekta hʌk̈'anaa
mʌ hig sim woun chan Hẽwandamau hisegwia
k'ĩmie durr barpʌïbam. Pari har mʌ higba sim
chan ya sĩi barpʌïjupaita simgui hajim, hichdëu
Hẽwandam Hiewaa mʌchta hãbpai chitʌmta higba
harr gaaimua hichdëupaita wir haig hich hisegpi
jaau simjö sĩewai. 19 Mag hamachdëupai wir
haig hamach hisegpimjö nʌmʌn, nem k'aigbamta
waum k'õchgau Hẽwandam Hiewaa higba nʌm
gaaimuau. Hamach mag nʌm gaaimuata mag
hõor peerdʌ hawaag hõtdau paa dʌnʌmjö chirʌm
bëewaijãmʌ higba nʌmgui hajim, hichmag k'ĩchag
heeta meraa nem wau nʌmjö naam k'õchgau.
20 Maguata har t'um Hẽwandam dau na nem
k'aigba wau nʌm k'ʌʌnan jũrr mag hõtdau paa
dʌnʌmjö chirʌmta hoomap'a haajemgui hajim.
Mag mʌ hoomap'a naawaita mʌ higjã higba nʌm,
mag hamach meraa nem wau nʌm k'augam
hugua hawia. 21 Pari magba har jũrr nem wa-
jap'am happai waum k'õsi haajem k'ʌʌnau chan
mʌ hisegba, warag mag hõtdau paa dʌnʌmjö
chirʌmta hiigjerramgui hajim, Hẽwandamau k'õsi

simjöta nem hagcha wauju k'ap'ʌnaa hamachdëu
mag wajap'a nem wau nʌm bigaaum k'ʌʌnagjã
k'ap hamk'ĩir.
Magta Jesuu Nicodemoog, jãga Hẽwandamta chi

Pörk'a simhaar hijã chiraimajuhaai chirʌ́ha jaau-
jim.

Juan chi hõor pör choomieu deeu Jesús higwia
hiek'atarr

22Mag p'iesta Pascua dichtarr k'ur Jesuu maar
p'ë harrjim Jerusalenmua chawag, hich hag Judea
durr heepai. Maig nʌmua hõor pör choojeejim.
23-24Hichmag jaar hĩchab Juanaujã hagt'a hõorpör
choonʌrrajimhaajem,maagwaiwe chanhagt'a hi
cárceldegpʌïbanarrhaawai. Maghihõorpör choo
sĩerr haig Enón ha t'ʌr̃ sim, Salim dak'a. Maigta
dödam nap'ʌ k'ërarr haawai hõor pör choojeejim
haajem.

25Pari hõrau jaauwai mag nʌmhee hĩchab hãaur
Juan dʌï wënʌrraajerr k'ʌʌn garmua jũrr judío hãb
haig sĩerr dʌï chik'am hipeer hahauk'amua, “Ma-
gan ¿k'aíu pör choobarmta wajapcha sĩ, Jesuu pör
choobarm wa maar maestroou choobarmwa?”
hanaajim hanʌm. 26Mag hijẽjẽb nʌʌ hawia warag
hich Juan haarcha wëtwia hichigcha, —Maestro,
har chum Jordán higaau hedau höbeerjem higar,
pʌchdëuchamarag jaauwaiHẽwandamaupʌïtarrha
sĩerr wounaujã hĩchab hõor pör choo nʌrrʌm haa-
jemgui hajim hanʌm. Maagwai hõor pöm hʌr̃cha
hihaartap'ẽp'ẽeuk'amhaimajierramhaajemhirig.

27 Magbaawai Juanau hamag, —Hoob hiekk'õr
waumiet hajim hanʌm. Hẽwandamauta hichdëu
k'ap hõrag jaauba haajeeb, hichdëu k'õsi simjöta
nem waumk'ĩir. Mag sĩewai hichdëuta juau hirig

jãgpi sĩebahab hajim hanʌm. 28 Pãach jʌg̃ʌucha
k'abá pãrau hũr naajimgui hajim hanʌm, harmua
“Mʌ chan warrgarwe hich Hẽwandamau pʌïju ha
jaaujerr k'aba, sĩi hi bëeju na hi jaau chitʌmʌu”
ha chiraawai. Magua mag hi haarta hʌr̃cha
hõor p'ẽp'ẽeu hawiajã mʌ honee chirʌmgui hajim
hanʌm. 29 Pãrau hooba haajẽ hajim hanʌm, jua
pʌr nʌm k'ʌʌnjã: chi hʌʌi dʌï nawe hiek deewi
simta chi jayau; pari chi mag heeu pa nʌm k'ʌʌn
paairink'a sim dʌï ham bigaau simjã hĩchab honee
haajem. Maarjã hich hagjöta naabahab Jesús dʌï.
Hi jãg sim haig woun hãb heeu hʌʌi hau simjöta
sĩebahab. Magua hamau jãg hi haarta p'ẽp'ẽeuk'am
haig, mʌjã dʌï hĩchab honee chirʌmgui hajim
hanʌm, sĩi hõrag hi jaau chitʌmua. 30 Hiita mʌ
k'ãaijã warag t'ʌr̃p'öo pamaawai mʌ jũrr hi k'ãai
heeg papagmam; pari mag nʌm haig hʌü sim ha
hiek'amajim haajem, hich chi hõor pör choomieu
Jesús higwi.

Hʌ̃gt'armuacha bëetarrta chi jua t'ierriu
31Maimuamag hiek'amamua hich Juan chi pör

choomieupai Jesús higwia, ’Hiita hʌg̃t'armuacha
bëetarr haawai hichta chadcha maach t'umaam
k'ʌʌn k'ãyaujã hʌr̃ʌʌcha sĩebahab hajim hanʌm.
Pari mʌ magba sĩi pãachjö mʌig heegarmpai
haawai mʌg heegarm k'ʌʌn dënjöpaita jaau
chirʌmgui hajim haajem. 32 Mamʌ hirua
magba, mʌ k'ãaijã hʌg̃t'armta hichdëucha hoowia
hichdëucha hũrtarrta jaau sĩebahab hajim hanʌm
Jesús higwia. Mamʌ magʌmjã k'apancha k'aba
nʌm hi hiek hʌk̈'a durrum k'ʌʌn. 33 Pari har hʌü
hi hiek hʌk̈'a durrum k'ʌʌnaunmag hʌk̈'a nʌmua,

“Hẽwandamaun chadchata hiek'a sĩerrʌm” hanʌm
k'abahabhajimhanʌm, JesúshigwiahiHiewaaha
hiek'aawai. 34Hí chadcha hich Hẽwandamauchata
pʌïtarr haawai hich Hẽwandam k'ĩirjugta jaau
simgui hajim hanʌm, magamk'ĩirta hirig hich
Hak'aarjã p'ẽs dee sĩewai. 35 Chi Hayaujã hich
Chaai jãsene wai sĩewai nem t'ʌnʌmjã t'um hãba
hirigta jaaubajieb. 36 Magtarr haawai chadcha
chi Hẽwandam Hiewaagta hich peerdʌ haupi sim
k'ʌʌn mʌg heegarwejã ya hich dënk'a sĩsimgui
hajim hanʌm, hi haar höbërwia hi dʌï hich mag
nʌrraag. Pari Hẽwandam Hiewaa hiekta hʌk̈'aba
habarm chan hi haarjã höbërba, warag hi gaaita
Hẽwandamau hich k'ĩir machag meeupʌïjugui
hajim haajem, hich Juanau hich dʌï wënʌrraajerr
k'ʌʌnag.
Magta Juan chi hõor pör choomieu Jesús t'ö

hiek'amajim haajem.

4
Jesús Samariapie hʌʌi dʌ̈i hiyʌ̈ʌ harr

1 Mag Juan chi hõor pör choomie dak'a maach
Pör Jesujã sĩerr haawai fariseonaanau k'aug
hat'ajierram, Juan haar maju k'ãai hʌr̃cha Jesús
hẽudeeta hõor pos haadëp'ʌm. Mag nʌmdʌï hĩchab
k'aug hat'ajierram, Juan haram k'ãyaujã hʌr̃cha
Jesuugta hõrau hamach pör choopi nʌm. 2Mamʌ
wajapcharan hich Jesuujã chooba, maach hi dʌï
wënʌrraajerr k'ʌʌnauta hõran pör choojeejim.
3 Mag, fariseonaanau Jesús haarta hʌr̃cha hõor
poposk'am k'ap'ʌ hap'öbaadëm hich Jesuujã k'aug
hat'aawai Judea durrmua jũrr hichta warag
Galileaag petajim. Magbaawaimaar hi dʌï wëtjim.

4 Mag wëtumua hichiita Samaria durr dichab
k'aba dichju hajim. 5 Mag wëtmaa hawia hich
Samaria durrpai p'öbördam Sicar ha t'ʌr̃ sĩerr
haig maar barjim, jöoi Jacob k'ararrau jẽb për
hauwia hich meebaadeewai hich hiewaa José
haajerrag werpʌatarr dak'a. 6 Mag jẽb hich
chaairag werpʌatarr gaai posjã sĩejim, hich jöoi
Jacob k'ararrau k'örpitarr pos. Mag wënʌrrʌmua
hich Jesús ya k'ajeeu sĩerr haawai mag pos haar
mawia hag hi dak'a jupimajim. Maagwai ya
hedausĩe paimʌʌ sĩejim. 7-8 Mag nʌm hee maar
p'öbör hee wëtjim,maach hat'ee k'öju për hawaan.
Mag maar hërëubaadeewai Jesús hich happai hoo
chirʌm heeta, hi hiek Samariapie hʌʌi hãb mag
pos heem dö jöyaan bëejim haajem. Mag hich haig
pierrwaita hirua, —Mʌrʌg bʌchk'un dödam doog
jöi deebá ha chirajim haajem hirig.

9 Mamʌ judionaan Samariapien dʌï dau parii
hiyʌʌ̈ haba haajerr haawai, mag hichig dö
jëeubaawai chi hʌʌirau hirig magjim haajem:
—Pãar judionaan chan maar Samariapien dʌï

hiek'ajãmap'ahaajemk'ʌʌnta, ¿k'ant'eepuamʌrʌg
dö jëeu sĩwi? hajim hanʌm.

10 Magbaawai jũrr Jesuu hirig, —Hẽwandamau
pʌch hat'ee nem deeg wai sim k'ap'ʌnaa k'aíuta
pʌchig dö jëeu simjã k'ap'ʌ hak'iin, pʌch gar-
muata pua mʌrʌg dö jëeuk'amgui hajim hanʌm.
Magbaawai mua pʌrʌg hõor hiiupiejem döota
deek'amgui hajim hanʌm.

11 Hichig magbaawai jũrr chi hʌʌi garmua, —
Señor, pari pua chi jöihaujujã chuk'u sim,mʌg pos
jã naug sim heem pua pöd jöi haubamgui hajim
hanʌm. ¿Jamaamdömagmaachhiiupiejemhanʌm

mʌrʌg deeg hagá? 12 ¿Jam pua mʌiguim k'ãaijã
dö wajapcharam bawaag hagá? hajim hanaabá.
Nachgarwe maar jöoi Jacob k'ararrauta mʌg pos
marag werpʌajim. Hag heem hichdëujã döwia,
hi chaainaujã döwia, hi nemchaainaujã döjierram.
Magtarrta, ¿pua hag k'ãyaujã wajapcharam dö hig
chirʌ́? hajim hanʌm. ¿Wa pʌʌta hi k'ãaijã hʌr̃pai
chirʌ́wahajimhaajem,mʌg k'ãaidöwajapcharam
bawaag?

13Magbaawaita Jesuu hirig magjim haajem:
—Cha mʌ hiek'a chirʌm hiek'au, mʌg pos heem

dö dö nʌm k'ʌʌnan t'um hichiita deeu höbisi
hap'öbaadeewai hũwaai dö döm k'õsi hajugui hajim
hanʌm. 14 Pari mua dee chirʌm dö k'ĩirta dö
nʌm k'ʌʌn chan bʌʌ̃rjã höbichag chuk'u hich mag
wënʌrraju. Mag hamachdëudöbarmpaitahammor
hee hich mag k'umdʌ höbër sĩsimjö sĩejugui hajim
haajem, hichmag Hẽwandam dënk'a nʌisieg.

15 Magbaawai jũrr chi hʌʌi garmua, —Señor,
maganmagdök'ĩirmʌrʌg deebáhajimhanʌm, tag
höbichag k'augba haadeewai mʌg pos heem döjã
jöyaan bëeba haag.

16 Magbaawaita Jesuu, —Magan pʌch jaai
hat'amí ha hajim hanʌmhirig.

17 Magbaa chi hʌʌirau, —Mʌ chan jaai chuk'u
hʌmgui hajim hanʌm.
Mag jaai chuk'u hʌm habaawai Jesuu hirig, —

Pʌchigan pʌ jaai chuk'u hʌabma hajim hanaabá.
18 Pʌ jaai haum cinco hauwia sim. Maimua
cha pʌchdëu wai simjãh, magan jã chan pʌ jaai
k'abahabma. Pʌʌn chadcha wajap'a k'ĩirjunaata
hiek'a hʌmgui hajim haajem.

19 Mag hich höbeerbapʌïm hũrbaawaita hirig,
—Mua hoowai pʌjã dau bʌʌ̃mjöta simgui hajim
hanʌm, mʌ mag hʌrrʌm k'ap haag. 20 Maimua
hichdëupai, Maar jöoin Samariapienaun mʌg
Gerasim durr gaaita Hẽwandamag jëeujeejimgui
hajim haajem chi durrsĩig jua hʌanaa. Pari pãar
judionaan hiek mag hãba Jerusalenam Haai hi
jëeujem degpaita Hẽwandamag jëeuju haai nʌm
haajem. Pua hoowai, ¿jamta chadcha hirig jëeuju
haai nʌwi? ha jëeujim haajem hirig.

21 Magbaawai Jesuu hirig, —Pʌdë mʌ hiek
hũrbarí hajim hanʌm: Ya mʌg hatag paawai
pãrau k'ĩirjubaju, mʌg durrsĩ gaaita Hẽwandamag
jëeuju wa Jerusalén mawiata Hẽwandamag jëeuju.
Magbarmhaigmuaparhooba pãachnʌmhaigmua
hirig jëeuju haai hap'öbaadëjugui hajim hanʌm.
22Pãar Samariapienau chanHẽwandamag jëeunʌm
hanʌmjã wajap hi k'augba nʌmta hirig jëeujem.
Pari maar judionaanaun chadau, maach meeun
heem hãb höbërbarm gaaimuata Hẽwandamau hõor
peerdʌtk'aju k'ap'ʌ naawai, hirigta jëeujemgui
hajim haajem. 23Pari hĩs hirig jëeu chaar jëeu nʌm
k'ʌʌnaun mʌg hatag paawai warag Hẽwandam
Hak'arau k'õsi simjö jëeujugui hajim hanʌm, ya
hamau Hẽwandam jãga sĩerrʌ́ ha k'ap'ʌ naawai.
Hichig mag jëeu nʌm k'ʌʌnta hich Hẽwandamaujã
hiigjemgui hajim haajem. 24 Hẽwandam chan
maachjö mʌg mor chuk'u sim, Hak'aar haawai.
Maguata hʌk̈'aa chaar hʌk̈'a nʌmuata hich
Hẽwandam Hak'arau k'õsi simjöta hirig jëeuju haai
naabahab ha chirajim haajem chi hʌʌirag.

25 Magbaawai jũrr chi hʌʌirau hirig, —Hʌʌ̃jʌ,̃

mua k'ap'ʌ hʌmgui hajim hanʌm, Cristo hanʌm
bëeju,warrgarwe hich Hẽwandamau pʌïju ha jaau-
jerr. Mag hich pierrum hedta hichdëucha t'umaa
wajap'a jaauchëjugui hajim hanʌm, jãga sĩerrʌ́
Hẽwandam.

26 Magbaawai, —Mʌʌta hag Cristo warrgarwe
hich Hẽwandamau pʌïju ha jaaujerr k'abahab; hich
hag wounta hĩs pʌ dʌï hiyʌʌ̈ chirabahab hajim
hanʌm Jesuu, warre hich jaauwia.

27 Ham mag hiyʌʌ̈ nʌm heeta maar
bardʌtk'achëjim. Maimua mag Samariapie hʌʌi
dʌïta hiyʌʌ̈ nʌm hoobaicheewai chadcha maar
dauderraa naajim. Pari magʌmjã hãbmuajã hirig,
“¿Pʌ k'anta hirig jëeu sĩ, wa k'an hata pãar hiyʌʌ̈
naajĩjã?” habajim.

28 Mag Jesuu hichig, “Mʌʌta Hẽwandamau pʌïju
ha jaaujerr k'abahab” habaawai, hich döt'ũr
werpʌawia p'öbörög k'ap'igbaadëjim. Mag mawia
barwia hõrag, 29 —Mau mʌ daupierr hoobahut'ʌ̃
hajim hanʌm, pos haar woun hãb simua, mua
hichigjã jaaubaharrta,muanemwaaujemt'umaa
k'ap'ʌmʌrʌg jaaubarm. Mua k'ĩirjuawai, jãatawar-
rgarwe Hẽwandamau pʌïju ha jaaujerrjöo simgui
haimajim haajem.

30Magchihʌʌirauhamachhaar jaaubaimaawai
chadcha p'öbör heem k'ʌʌnaujã Jesús hoon
wëtju hap'öbaadëjim haajem. 31 Pari mag chi
hʌʌi p'öbör hee nʌrrʌmich, ya maar deeu hi
haig paauk'achëwi narr haawai marau hirig,
—Maestro, t'achdam k'ö hat'á haajeejim.
Pari mag hichig t'ach k'öpi jaaubaawai jũrr, 32—

Mʌ t'ach k'öjuwai chirabahab, pari mag t'ach k'ĩir
pãrau k'augba nʌmgui hajim hichdëu.

33 Warag maachig magbaawai jũrr, —¿Wa
hãbmua hi hat'ee t'ach k'ömk'ĩir deet'urtarr
haawaita mag sĩwa? haajeejimmarau.

34 Pari maar mag hiek'a nʌm hũrbaawai Jesuu
marag, —Mua mag t'ach k'öju wai chirʌm ha
chirʌmʌn, Hẽwandamautamʌ pʌïtarr haawai hirua
k'õsi simjöta nemwau chirʌmʌugui hajim,mʌchig
p'idag jaaupʌïtarr t'umaa höpʌÿaag. 35 Pãrau
nemjĩir p'ierraag hagt'a hed jayap waaur nʌm
haajeebma. Pari mua jũrr pãrag, pãach bigaau
hõor pöm trigo p'ur wëjömjö t'ʌnʌmta hoobat ha
chirʌm. Jãg trigo p'ur wëjöm hapuraa heeu-
jemjö, jãk'ʌʌnagta Hẽwandam hiek jaaubat ha
chirʌmgui hajim, hamag hʌk̈'amk'ĩir. 36 Hõor jãg
t'ʌnʌmʌgHẽwandamhiek jaaunʌmtanemjĩirp'ierr
nʌmjö p'idk'a nʌm k'ʌʌnag chan Hẽwandamau
p'agab k'aba p'agjugui hajim. Mag hamau hi
hat'ee hõor gan haumam k'ʌʌnan hich mag hi dʌï
wënʌrraagau. Ya mag nʌisim haig chi nacha hi
hiek jaautarrjã honee hawia hẽudee jaaumamua
hʌk̈'api hat'am k'ʌʌnjã chi nacha jaautarr dʌï hãba
honeehajugui hajim. 37Harhõrau, “Chi nemjĩir jĩir
simuan sĩi jĩirmam, pari k'ar chan pöd hichdëupai
heeuba haajem” haawain chadcharauwai ha-
jim. 38 Hiin chadcha deeum k'ʌʌnauta nacha
chi p'idagan hëudʌ haujierram; pari magtarrta
jũrr pãachta ham p'idag gaaimua wajapcha haju.
Pãach chi bʌʌ̃rjã p'it'urg hauba narrta nemjĩir
p'ierramk'ĩirjöta mua pãar pʌï chirʌm ha jaauma-
jimmarag, maachdëu hich hiek jaauwënʌrrʌmua
hõrag hʌk̈'api haumaju higwia.

39 Mag chadcha hʌʌi dö jöyaan k'itawia, “Je-
suu bʌʌ̃rjã hichig jaaubamta mua nem waaujem

t'umaa k'aug hat'ajim” ha jaaubaimaawai, mag
Samaria durr p'öbördam sĩerrhee hõor k'apank'am
k'ʌʌnauta hi hiek hʌk̈'a nʌm hiek'au, “Magan
chadcha hich Hẽwandamaucha pʌïju haajerrau”
hawia chi Jesús hoon bëejierram. 40 Maimua
chadcha mag bëewi chi Jesús haig barchëjierram,
chi p'öbör heemua bëetarr k'ʌʌn. Mag hi haig
paauk'achëwia hirig, —Mʌig maar haig k'ãibajë
hajierram.
Hichig magbaawai chadcha t'ʌbawia k'ãai

numí sĩejim ham p'öbör hee. 41 Mag k'ãai
numiim hee hichdëucha jaau sim hũrwia, warag
k'apanaacharam k'ʌʌnauta hi hiek hʌk̈'ajierram.
42 Mag hamachdëucha Jesuu jaau sim hũrwia
hʌk̈'atarr k'ʌʌnau chi hʌʌirag, —Ya hĩs chan sĩi
pua jaau sim hũrwiapai k'aba, maach jʌg̃ʌucha
hi hiek hũrwiata marau hʌk̈'a nʌmgui haajeejim.
Ya chadcha marau k'ap'ʌ nʌm, jãguata chadcha
durrpierr hich hiek hʌk̈'a nʌm k'ʌʌn t'um peerdʌ
hauju k'abahab haajeejim jũrram k'ʌʌnau.

Chaai pödba k'ërarr warpmua Jesuu
monaaupʌ̈itarr

43-44 Jesús mag Jerusalenmua mawi, Samaria
p'öbördam hee k'ãai numí sĩeimawi, warag hich
maa harrag petajim, Galileaag. Mamʌmag p'iesta
dichtarr k'ur Jerusalén t'ʌbaba harran, hag na
hichdëu hiek'atarrjö, chi Hẽwandam hiek jaaujem
k'ʌʌn chan hãbjã hamach durr hee hãba naa-
jem k'ʌʌnaupaijã k'a k'õchk'aba haajeewai hajim.
Magta hich t'aabatarr durrmua warag Galileaag
petajim, hich bãautarr durr. 45 Mag maa hawia
Galilea durr barbaimaawai, mamaam k'ʌʌnau

hʌü hi wajap'a hamach hee barpijierram, hi dʌï
hãba Jerusalén p'iesta Pascua hanʌm hee naawai
hirua nemwautarrjã t'um hamach daúa hoo narr
haawai.

46Mag Galilea durr paimawia deeu Canaagma-
jim, hag na hichdëu dö hatarrta vinoog paatarr
p'öbörög. Maagwai hĩchab Capernaum p'öbör hee
sĩejim woun hãb rey dʌï p'idk'aajem, chi t'et'em.
Mag dën chaai mor mas sĩejim haajem. 47 Mag
chi t'et'emua Jesús Judeamua bëewia jũrr Galilea
barbaichëm ha hũrbaawai hi haar mawia hirig
chaigpamamua, —Mʌ chaai ya pödba k'ërʌmta
hoo pʌajim; mʌ hap chitʌm mʌ di haar marrau
haichëjim,mʌ chaai monaaupäain.

48 Pari magbaawai Jesuu hirig, —Pãrau chan
pãach daúacha hag na hõrau nem hooba haajem
wau nʌm hoobam haigjã Hẽwandam jua t'eeg mʌ
gaai sim hʌk̈'aba sĩerrjëemgui hajim.

49 Pari magbaawai chi t'et'em garmua warag
hirig, —Señor, mʌ hap chitʌm jöpai mʌ chaai
hoomierrau, meeju nawe. Ya parba k'ërʌmtamua
hoo pʌabajieb hajim.

50Magbaa,—Hoob hatcha k'ĩirjum, pʌ chaaidam
nauwemonaaubajup hajim Jesuu.
Hichig magbaawai hich chaai meejujã

k'ĩirjuba, Jesuu hich chaai monaaupʌïjuuta hãba
k'ĩirjumamua hich diig petajim. 51 Mag hich diig
mam hee hi chognaan hi k'ĩirp'ee bëewia hi dʌï
hoobaicheewai hirig, —Pʌ chaaidam monak'a
k'ërʌmhajierram hanaabá.

52 Magbaa hichdëu hamag jëeujim haajem,
k'an hora chaai deeu k'ĩirdam hinaa haadëjĩ.
Mag hamachig jëeubaawai, —Norr k'eeurag la

una naawia warre k'ʌʌumie meeuba k'ërsijimgui
hajierram haajem.

53Magbaawai chi hayau hich hödegpai, “Magan
mag horata Jesuu mʌrʌg ‘Hoob hatcha k'ĩirjum,
pʌ chaai monaaubajup’ ha hiek'ajiebma” hajim
haajem. Mag hich chaaidam monaaubapʌïm
hoobaawai hichdëujã hʌk̈'anaa hi deg dʌï
hãba naajerr k'ʌʌnaujã t'um chadcha Jesuuta
Hẽwandam Hiewaa warrgarwe hichdëu pʌïju
haajerrau hawia hi hiek hʌk̈'a nʌisijim haajem.
54 Mag chaai parba k'ërʌm warppaimua
monaaupʌïtarrta Judeamua bëewi Jesuu Galilea
durr biek numiim hõor dak'ĩir hag na hamau
mag hooba haajem wautarr hajim, mag chaai
monaautarr gaaimua hichta Hẽwandamau pʌïtarr
ha hõrag k'ap hamk'ĩir.

5
Jesuu k'a chʌk'ʌ k'itʌmmonaautarr

1 Magtarr k'ur Jerusalén p'öbör hee judionaan
p'iestawai narr haawai, Jesúsdeeuhagʌgpetajim.
2 Mag Jerusalén p'öbör hee dubaag “Ovejanaan
Puertdi” ha t'ʌr̃ sim dak'a t'ʌr̈rdö juau wautarr
estanque hanʌm sim. Mag t'ʌrrdö t'ʌr̃ hebreon-
aan meúa Betesda haajem. Mag t'ʌr̈rdö higaau
pórticos hanʌm cinco naajim. 3Ma, sĩi jʌserg hee-
gar harr haawai mor masim k'ʌʌn k'apan t'ũp'ãau
t'ʌnaajeejim: dauk'ĩsuk'it'ëemk'ʌʌn, bʌ̈wëdʌwëdʌ
k'it'ëem k'ʌʌn, maimua sĩi juadam wa mor hëntër
k'ãijã k'a chʌk'ʌ k'it'ëem k'ʌʌnpa. [Maig nʌmua dö
waaurëwaata nʌ naajim, 4 k'arii Hẽwandam chog
hʌg̃t'armua bëewia mag dö waaurëu pʌabajëm

hee chi nacha dubbaimamta monaaujerr haawai
hag hee dubaag. Mag dö waaurëu pʌabajëm
hee chi nacha dubbaimamʌn parhoobam k'amor
machag wai sĩerr k'ãijã monaaub k'aba monaau-
jeejim haajem.] 5 Mag mor masim k'ʌʌn pöm
t'ũp'ãau wëjöm hee sĩejim hĩchab woun hãb treinta
y ocho años, sĩi k'a chʌk'ʌ haawai pöd hich hap-
paijã p'iidʌba k'itʌm. 6 Mag werba k'ërʌm Je-
suu hoobaimawia mag año k'apan dau hap'ʌʌ
k'ërʌmjã k'aug hat'aawai hirig, —¿Pʌ monaaum
k'õsi chirʌ́wi? hajim.

7 Magbaawai chi mor masi k'ërarrau, —Señor,
mʌʌn monaaum k'õchag chirʌm; pari chi dö
waaurëu sĩubaawai hag hee mʌ jiirpʌïju k'ʌʌn
chuk'u haawaita pödmonaauba chirʌmgui hajim.
Maadëu hag hee dubaag hẽk'aawai maach nawe
hãbmua hag hee paajemgui hajim.

8 Magbaawai Jesuu hirig, —Magan p'iidʌwia
dʌrdʌr habá; maimua pʌch put juurwia hat'aad
hajim.

9 Hichig magbarm bʌr̈re chadcha warrjã hich
mag monak'a sĩerrjöta p'iidʌ dʌnʌisiwia dʌr
nʌnʌʌu k'abaadëjim. Maimua hich put juur
hauwia hag dʌï petajim. Pari mag hi monaautarr
hed jua hʌʌ̃ijem hed harr haawai, 10Moiseeu p'ã
pʌarr hiek wajap'a hʌʌrk'aajerr k'ʌʌnau hirig, —
Hĩs chan pua jãg put chʌgag jiir wai nʌrraju k'aba
simgui hajim hanaabá.

11 Pari hichig magbaawai chi woundamau
hamag, —Pari chi mʌ monaaupʌïtarrauta mʌrʌg
“Pʌch put juurwia hat'aad” hatarr haawaita mua
harrubahab hajim haajem.

12 Magbaawai hamachdëu, —¿Chijãguata pʌrʌg
mag sĩejĩ? hajierram haajem.

13 Pari mag hi monaaupʌïwia hich Jesujã sĩi
hõor k'apanag hee dubbaaderr haawai pöd hi
k'augpʌïba harr gaaimua, hĩsmag t'ʌr̃ t'ʌr̃naamag
wounauta mʌrʌg mag jaaujimjã habajim haajem.
14Maimua hag k'ur Jesuu hich hag woundamcha
Haai hi jëeujem deg hoobaimaawaita hirig, —Ya
hʌü pʌ jãg monaau chirsipí, hoob tag pekau wau
chitam. Heeu magbamʌn jũrr pʌch gaai hag k'ãai
hatcha k'ãijã haduk'am hajim.

15 Jesuu hichig magbaawai judionaan chi
pörnaanhaarmawiahamag jaauwimajimhaajem,
Jesuuta chadcha hich monaautarr. 16 Mag
gaaimua judionaan chi pörnaanau chan warag
Jesús k'õchk'aba haajeejim, mag hamach dak'ĩir
jua hʌʌ̃ijem hedam magwe hõor monaaujerr
haawai. Hamagan mag nʌmdampai p'idk'a nʌm
dʌï hãba sĩerr haawai jua hʌĩ nʌm hed pöd magju
k'aba sĩejim. 17 Pari Jesuu mag chi judionaanau
k'ĩirju nʌmjã k'ap'ʌ sĩerr haawai hamag, —Jua
hʌʌ̃ijem hedam magwe mʌ Hayaujã hõor dau
haug k'aaugjeewai muajã hich hagjöta chirʌm
k'abahab hajim hamag.

18 Jesuu hamach jʌg̃ daar mag hiek'abaawai
chará waragta hi t'õopʌïm k'õchk'a p'öbaadëjierram.
Pari wajapcharan hamach dënjö jua hʌʌ̃ijem
hedjã hʌʌrk'aba sim gaaimuapaijã k'aba, ham jʌg̃
daar Hẽwandam higwia hi Haai ha hiek'aawaita
mag hi t'õom hiigjeejim,mag simhaigmagan hiita
Hẽwandam dʌï hãba chirabma hawia.

HẽwandamHiewaa hiek t'eeg

19 Pari Jesuu warag, —Mʌch chi Chaairaujã
mʌch Hayau nem waupim k'õsi sim k'augba
hak'iin, muajã mʌch k'ĩrau chan waubajugui ha-
jim. Magba hirua nemwaupim k'õsi simmʌchdëu
k'ap'ʌ chiraawaita muajã chadcha waaujemgui
hajim Jesuu chi judionaanag. 20 Mag hich mʌ
Hayaujãmʌ k'õsihaajeewai hichdëunemwaupim
k'õsim t'ummʌrʌg k'ap hapiejemgui hajim. Maag-
jeewai hĩsmua hatagta mua nem wau chirʌm
gaaimua pãrau hi jua hoogpamgui hajim. Hante
mʌg wounmonaautarr k'ãaijã hʌr̃ʌʌchamua nem
waumaju. Mag hoowiata pãar dauderraa hajugui
hajim. 21 Hich jãg chi Hayaujã hõor mee nʌm
k'ʌʌnjã p'iriutk'a hauwia hich mag hich dʌï wai
sĩejemjö, mʌch chi Chaairaujã mʌchdëu magam
k'õsim k'ʌʌndʌïn hich hagjö hajugui hajim. 22Hich
Hẽwandam chi Hayaujã hichdëu chan jaauba,
mʌch chi Chaairagta jaaupiejem, hõor hich haar
hauju wa hauba hisegju, 23mag gaaimua hich jãg
mʌHaai t'ö hiyʌʌ̈haajemjömʌch chi Chaaijã hagjö
t'umaam k'ʌʌnag t'ö hiek'amk'ĩir. Mag sĩewaimʌch
chi Chaairagjã heenaa wajap'a mʌ t'ö hiek'aba
nʌm k'ʌʌnau chan magan mʌ Haaijã t'öba nʌmgui
hajim, hichdëu mʌ pʌïtarrta mʌ mʌg chitʌmjã
higba naawai.

24 ’Mʌ cha hiek'a chirʌm hiek'au chi mʌg
mua jaau chitʌm hiekta hũrwia hʌk̈'a simuan
Hẽwandam hiekta hʌk̈'a simgui hajim, chadcha
hichdëuta mʌ pʌïwia mag hich hiek jaaupitarr
haawai. Mag hʌk̈'abarm wounan Hẽwandamau
ya hich dënk'a hauwia hich mag hi dʌï sĩsim
hiek'au. Magbarm woun gaai Hẽwandamau
hichdëu hõor hi hagk'a nʌm hedjã mas habajugui

hajim, warr hich k'aibag heepai chi t'õmjö sĩerrta
hich mag hiiu nʌrraag ya chi peerdʌm haawai.
25Chadchahĩstapãarmagchi t'õmjönʌmk'ʌʌnaujã
mʌch chi Hẽwandam Hiewaa hiekcha hũrju hed
pabaichëmgui hajim. Mag mʌ hiek hũrwia hʌk̈'a
nʌm k'ʌʌnan warre Hẽwandam dënk'anaa mʌg
hatagjã hich mag hiiu nʌisijugui hajim. 26 Hich
jãg chi Hayaujã hichdëuta hõor hiiupiejemjö,
hich dënjö hamk'ĩir mʌch chi Chaairagjã hagjö
hich jua t'eeg deejimgui hajim. 27 Mag nʌm dʌï
hĩchab mʌrʌgta hõor hich haar hauju wa hauba
hisegju ha jaaumk'ĩirjã hiek t'eeg hapijimgui
hajim, mʌchta Hemk'ooi Hiewaa haawai. 28Mag
muata hõrag hamach k'ĩircha jawaagjã hiek t'eeg
chirʌm ha hũrwia hoob jʌg̃derraa hamiet. Pari
chadcha mʌchdëuta mʌg hatag hötarr k'ʌʌnagjã
hamach bëptarr jẽbdegmua höbeerpi jaaubaawai
deeu hiiu p'iidʌtk'ajugui hajim. 29 Chi nem
wajap'a waaujerr k'ʌʌnan tag meeba hich mag
Hẽwandam dʌï wënʌrraagta p'iidʌtk'aju; pari
nem k'aigbamta waaujerr k'ʌʌnan Hẽwandamau
hamachhisegwia k'ĩmie durrta bark'ʌʌiju habarm
hũraagpaita p'iidʌtk'ajugui ha jaaumajim hich
Jesuucha.

Jesuun chadcha hiek t'eeg sim
30 ’Mʌ Hayauta mʌ pʌïtarr haawai hirigjã

jëeuba sĩi mʌch k'ĩrau chan pöd mua nem
wauba chitʌmgui hajim. Maguata, mʌch Hayau
jaaubaawaita mua hagpierr nem waaujem; mag
hichdëu jaau sĩewai nem hagchata waaujemgui
hajim. 31Muamʌch higwia mʌchdëupaitamʌ hiek
t'eeg chirʌm hak'iin, mua magju k'aba chirʌmgui

haju hõrau, tag mʌ hipierr jaau nʌm k'ʌʌn chuk'u
haawai. 32 Pari hãb simgui hajim, ma mʌ Hayau.
Hiruata mʌ kõit chadcha nem hagcha jaaujem.
Mua k'ap'ʌ chirʌmgui hajim, mag hirua nem
jaau sim chadcharau. 33 Pãrau Juan haar hõor
pʌïjierramgui hajim, hiita Hẽwandamau pʌïju
haajerrá ha k'ap jëeumk'ĩir. Magbaawai hirua,
hí chan har k'abam, hãb hi hẽudee hurumta
haruugui hajim, mʌ higwia. Hichdëu mag pãrag
jaaupʌïtarr chadcha hajimgui hajim. 34 Pari mʌ
chanmag sĩi hõraupaita jaauju haai nʌmjã habam.
Mua mag Juan higamjö chirʌmʌn, hirua nem
jaaujerr hʌk̈'awia pãach peerdʌtk'amk'ĩrau hajim.
Mʌwajapcha k'ap'ʌnaa jaauju haai sim chanmʌig
heegarm k'abamgui hajim. 35 Juanan chadcha
lámpara dau wajaug p'uu dʌnʌmjö sĩejim, muata
hõor peerdʌ hauju haai chirʌm ha jawaag. Mag
hirua jaau nʌrrarr hũurwai pãach jʌg̃aagaa harr
haawai k'ũchpain pãar honee hajierramgui hajim.
36Pari Juanau sĩihidamaupai jaaunʌrraajerr k'ãai
muawajapcharamwai chirʌmgui hajim, haguata
Hẽwandamau mʌch pʌïjim ha k'ap hapieg. Ma,
hõrau hag na nem mag hooba haajem waaujem
hag jua t'eegaugui hajim. Mag jua t'eegau mʌ
Hayau nem k'ĩir pogk'e waupi jaautarr haawai,
hõor dak'ĩirmag waauwai, chadcha hichdëutamʌ
pʌïjim ha jaau sim k'abahab hajim. 37Pãrau hoojã
hooba ni hi hiekjã hũrba naab mamʌ, hich mʌ
Haai mʌ pʌïtarraujã hagjö mʌ higar sim ha sim,
hichdëuta warrgarwejã mʌ higwia hich hiek gaai
p'ãpitarr haawai. 38 Pari mag hichdëu mʌ pʌïwia
mua jaau chitʌmjã pãachdëu hʌk̈'aba naawai pöd
hi hiekjã pãrau pãach t'ãar hee hauba nʌmgui

hajim. 39Pãraun sĩiHẽwandam hiek p'ã sĩsidʌmgaai
t'ʌr̃naa hag gaai jaau sĩsidʌm hʌʌrk'a nʌmuata
pãach peerdʌjupii hawia t'ʌʌ̃rjerram. Pari par
mag hag gaai t'ʌʌ̃rwai mʌ higwia jaau sĩsidʌm
hoo nʌmta, pãrau pãach t'ãar t'eeg nʌm gaaimua
40 bʌʌ̃rjã mʌ higba nʌmgui hajim, hich mag hiiu
wënʌrram k'õsi nʌmhanʌmta.

41 ’Muachanmagpãrag sĩimʌchigheehamk'ĩirta
nem wauba chirʌmgui hajim. 42 Mua k'ap'ʌ
chirʌm, pãrau chan t'ãraucha Hẽwandam k'õchk'aba
nʌmta sĩi par hiiupai hi k'õsi nʌm haajerram.
43 Mʌʌn hich mʌ Haai hiek'au pʌïwiata mʌg
chitʌm; pari magʌmjã mua mag jaauwai pãrau
mʌ hiek hʌk̈'aba nʌmgui hajim. Mamʌ jũrr hãb
sĩi hich k'ĩraupai bëewiata pãrag magchëk'iin, mag
hiek'an chadau pãrau hʌk̈'ajugui hajim. 44 ¿Jãga
pãraumua nem jaau chirʌmhʌk̈'abarju hajim, jãg
Hẽwandam hichta hãbpai k'itʌmta pãachdëu nem
wau nʌm gaaimua honee hapiju k'ĩirjubanaa hãba
pãach k'apeenagpaita pãach t'öpim k'õsi t'ʌnʌm?
45 Hoob pãach jãg nʌm paar muata Hẽwandamag
pãach k'aibagwaumk'ĩirhirig nemhĩgk'a t'ʌnʌʌuju
hamiet hajim hamag. Chi Hẽwandamag pãar
hĩgk'ajuunMoiseeuta pãar hĩgk'abajup, sĩi hirua p'ã
pʌarr hiek wajap'a hʌʌrk'a nʌmuata pãach hʌg̃t'ar
höbërpiju hanʌmta chadcha hirua p'ã pʌarr t'um
hipierraajã k'aba naawai. 46 Chadcha pãrau Moi-
seeu p'ã pʌatarr t'umta hipierraa nʌm hak'iin,
hichdëu Hẽwandam hiek p'ã pʌarr gaai mʌ hig-
wia jaau pʌarr haawai, pãrau mʌ hiekjã hʌk̈'a
naak'amgui hajim. 47 Pari hirua mʌ higwia mag
p'ãpʌarrjãpãrauhʌk̈'abnʌm, ¿jãgahĩsmʌchdëucha
jaau chirʌmjã hʌk̈'abarju? hajim hamag hamach

k'ĩircha.

6
Jesuu hõor cincomil t'ach k'öpitarr
(Mt 14:13-21;Mr 6:30-44; Lc 9:10-17)

1 Magtarr k'ur deeu Jesús petajim, hag
k'ĩirp'eepai t'ʌrrdö pöm Galilea ha t'ʌr̃ sim hee.
Hich hag t'ʌrrdöpai hĩchab Tiberias ha t'ʌʌ̃rjem.
2Mag hi hag k'ĩirp'ee petaawai hõor pöm hi hẽudee
hërëubaadëjim, hamachdëu mag hõor mor masim
k'ʌʌn pöoma monaaumamua hi jua t'eeg hoojerr
haawai. 3 Mag mawia maar na buchagdam
gaai waaidʌwia jupbaimaawai maarjã hi bigaau
jupimajim. 4 Maagwai judionaan p'iesta Pascua
haajem ya burrju hʌr̃ʌʌ sĩejim. 5 Jesuu hoowai
mag hich hẽudee hõor pöoma bëewia pos haichëm
hoobaawai Felipeegta, —Felipe, hõor pöm mʌg
wëjöm hat'ee ¿jamta maadëu k'öju bawaagauma?
hajim.

6 Pari hichdëu Felipeeg mag sĩerran, daau hirua
k'an habarju k'ai hawiata mag sĩejim. Mamʌ
hich Jesuu hichdëu k'ap nem wauju k'ĩirju sĩejim.
7 Magbaa Felipeeu hirig, —Doscientos denarios
wai nʌm hanaa sĩi pan happai hauk'iinjã, hag-
daujö dau hãhãbdöjã dʌr̈rk'abajugui hajim.

8 Magbaawai maar k'apeer hãb Simón Pedro
heeum Andrés ha t'ʌʌ̃rjerrau, 9 —Hãb mʌig
chaaidam simuata pandam cinco wai nʌrrʌmgui
hajim, maimua hãwarrdam dau numí. Pari hõor
pöm mʌg wëjöm, ¿k'anii jãgpaimua dʌr̈r habarju?
hajim.

10 Andreeu magbaawai Jesuu jũrr maragta, —
Magan hamag t'um hohoodö hapi jaaubat hajim.

Mag jaaubaawai chadcha t'umaa p'ũak hee
hohood hap'öbaadëjim. Mag hõor pöm wëjöm
hee hemk'ooin happai cinco miljö naajim.
11 Maimua Jesuu mak'ʌʌn pandam hich jua hee
p'ë hauwia, Hẽwandamag hʌü hajim hanaa, jũrr
marag hʌapʌïmajim, jũrr hõor pöm mag hohood
wëjömʌg jigmamk'ĩir. Maimua jũrr chi hãwarrdam
paarjã hich hagjö Hẽwandamag hʌü hajim hanaa
hagjö jigpijim, hamachdëu k'öm haig k'ömk'ĩir.
12 Maimua ya t'umaam k'ʌʌn biwaauwia tag
k'ömap'a hap'öbaadeewai, sĩi barpʌïju k'ãai, Jesuu
marag p'ëpi jaaujim. 13 Maimua chadcha marau
t'umaa p'ënaa hoowai, mag pandam cincopai
narrta t'ʌbʌt doce hipiirk'a haujim, chi sobau.
14Hõor pömmag t'ʌnarr k'ʌʌnau hamach daúacha
Jesuu hich hiiu haawai mag hag na hamau mag
hooba haajerrta mag waubarm hoobaawai jũrr
hamach heepai, “Chadcha mʌg wounta hich
Hẽwandamaucha hich hi jaaumk'ĩir jʌr hauwi pʌïju
ha jaaujerrauwai” haajeejim.

15 Mag nʌmua warag hajués hich pʌr har-
rwia hamach reik'apim hig nʌm hichdëu k'aug
hat'aawaiwarag durrsĩeg petajim,mamhich hap-
pai sĩeimaag.

Jesús dö hʌ̃r nʌrrarr
(Mt 14:22-27;Mr 6:45-52)

16 Maimua ya hedau k'ëubaadeewai maar jerag
bëewia, t'ʌrrdö hee burrdʌtk'achëwia, 17 jũrr
jap hee paauk'abaadëjim, hag k'ĩirp'ee p'öbör
Capernaum hanʌmʌg wëtaag. Mag maar döjãrr
paauk'abaadëm hee warag k'ĩssu haadëjim.
Maagwai hich Jesús hagt'a bëeba sĩerr haawai

maar dʌï maba t'ʌba sĩsijim. 18Mag yamaar döjãrr
wëtumta, p'ũ t'eeg wëbaadeewai sĩi p'ũas baupa
haadëjim. 19 Ya maagwai maar döjãrr naajim.
Cinco k'abamʌn seis kilómetros k'ãijã naajim, döhi
haigmua chi warp'ag. Mag nʌm heeta marau
hoowai, Jesuuta döjã hʌr̃ durramjö dʌdʌrg hurum
hoop'öbaadëjim. Maghoop'öbaadeewaimaar jãp'ierr
p'öbaadëjim. 20 Pari mag maar jãp'ierr p'öbaadeewai
hichdëu marag, —Hoob jãp'ierrmiet, mʌ k'abahab
hajim.

21 Magbaawai warag marau maach jap hee hi
t'ʌr̃ haujim. Mag maar dʌï jap hee pabaadeewai
sëuk'abarmjö habarm hee jöpchata ya maar maach
maa harr haar naaimajim.

Hõrau Jesús jʌrp'öo t'ʌnarr
22Hag noram hãspaau t'oom higar t'ʌbagk'atarr

k'ʌʌnau k'aug hat'ajierram haajem, jap hãbpai
haig sĩerr hee maar hërëubaadëm. Mag maar
weetwai chi Jesús maar dʌï maba harrjã k'ap'ʌ
naajim haajem hĩchab. 23Mag nʌm hee hich hag
t'ʌrrdö heepai p'öbör Tiberias hanʌm haarmua
bote bëewia,mag hag noram Jesuu pan cinco hich
jua hee haunaa hag paar hʌü hajim hanaa hõrag
k'öpitarr dak'a jopdʌtk'achëjim haajem. 24 Mag
chadcha hamachdëu hoowai, Jesús haig k'aba ni
maar hi dʌï wënʌrraajem k'ʌʌnjã haig k'aba nʌm
k'aug hat'aawai, mag bote jopdʌtk'achëtarr hee
jũrr döjãrr paauk'abaadëjim haajem Capernau-
mag, Jesús hẽudee hi jʌr wëtumua.

Jesús, hõor hiiupiejem pan

25 Maimua mag wëtwia chadcha hag k'ĩirp'ee
Jesús sim hoobaimaawai hirig, —Maestro, ¿k'an
horata pʌmau pabaadëjĩma? hajierram.

26 Magbaawai Jesuu hamag, —Chadcha pãrau
mʌ jʌrwënʌrrʌmʌn, sĩipãach t'achbiwaauk'öpitarr
haawaita pãraumʌ jʌr wënʌrrʌmgui hajim. Mamʌ
hĩs mag mua jãg pãach dak'ĩir wautarr gaaimua
mua jaau chitʌm hʌk̈'ak'imjã haba nʌm. 27 Jãg
sĩi biwaau t'ach k'öm k'õchgaupai mʌ hẽudee hẽk'a
wënʌrraju k'ãyau, tag bʌʌ̃rjã jãsöo hapiba hich
mag pãach hiiupiejem pan k'ĩirta hat'at hajim
hamag. Mʌch chi Hemk'ooi Hiewaauta mag pan
pãar hat'ee wai chirʌm. Mʌch Haai Hẽwandamau
pãrau hag na mag nem hooba haajem waumk'ĩir
juapádeetarrautanemwaaujeewai pãraumʌhiek
hʌk̈'anaa hichdëuta mʌ pʌïtarrjã k'ap'ʌ haju haai
nʌmgui hajim.

28 Magbaawai hamach garmua jũrr hirig,
—¿Marau k'ani wauju haai nʌ hajierram,
Hẽwandamau nemwaupim k'õsi simjö haag?

29Magbaawai Jesuu hamagmagjim:
—Hẽwandamau pãragwaupim k'õsi simʌn,mʌʌta

warrgarwehichdëupʌïju ha jaaujerr haawaimua
nem jaau chitʌmta pãrag hʌk̈'apim k'õsi simgui
hajim.

30 Magbaawai deeu hamachdëu hirig, —
Pua deeu maar dak'ĩir hag na marau hooba
haajemta wauk'iin chadau marau chadcha pʌ
Hẽwandamauta pʌïjim haju. ¿Mamʌ k'ani pua
wau nʌ? hajierram. 31 Maimua hamachdëupai,
Maar jöoin hõor chukag durr wënʌrraajeewai
Moiseeu “maná” hanʌm hʌg̃t'armua k'ʌipitarrta
k'öjierramgui hajierram. Hich Hẽwandam hiek p'ã

sim gaai jaauwaijã, “Hʌg̃t'armua pan k'ʌipiwia
hamag k'öpijim” ha sim. Maagwai puajãh, ¿k'ani
wau nʌ? hajierram deeu hirig.

32 Magbaawai Jesuu hamag, —Pari Moiseeu
k'abajimgui hajim hamag pan deetarr; mʌ Hayau
k'abajieb hajim. Maimua hĩsjã hagt'a hich mʌ
Hayauta hʌg̃t'arm pan pãrag dee sĩebahab; pari
hĩsimʌn warr pãar jöoinag deejerr k'ãaijã chi wa-
japcharamʌugui hajim. 33 Magnaa hichdëupai
hich higwi, Pari mag pan hich Hẽwandamauta dee
sĩewai hʌg̃t'armuachata bëejimgui hajim, hõor hi-
iupi hawaag.

34Magbaawaihamachdëuhirig,—Señor,magan
mag panmarag hichmag dee chitá hajierram.

35 Magbaa Jesuu, —Wajapcharan mʌchpai
k'abahab hajim, mag pan hõor hiiupiejem. Mʌig
heegarin par pãar t'ach pöm biwaau k'öwiajã
deeu jãsooju. Biwaau dö döwiajã deeu höbisi
haju. Mamʌ chi mʌ hiek hʌk̈'anaa mʌʌta hau sim
chan tag deeum higbajugui hajim, hich peerdʌ
haumk'ĩir. 36 Mamʌ chaig mʌchdëu pãrag jaau
chirarrjö, pãraun mʌ hoo naab mamʌ, bʌʌ̃rjã mʌ
hiek hʌk̈'aba nʌmgui hajim. 37T'ummʌHayaumʌ
hiekhʌk̈'api nʌmk'ʌʌnaunmʌhig nʌm. Magmʌch
hig nʌm k'ʌʌnanmua haub k'aba haujugui hajim.
38Mʌ chan sĩi mʌchdëu ham haig nem wawaagjã
hʌg̃t'armua bëebajim. Mʌʌn mʌch Hayau mʌchig
nem mag habaawai hi hipierr haagta bëejimgui
hajim, hichdëuta mʌ pʌïtarr haawai. 39 Hich chi
mʌ pʌïtarr Jöoiraujã k'õsi simʌn, mag ya mʌch
hõork'a t'ʌnʌm k'ʌʌn heem hãbjã hok'oopiba, sĩi
mʌg durr hö nʌm hedjã deeu p'iriutk'a haupim

k'õsita simgui hajim. 40MʌHayaun, harmʌ higwia
“Jãata chadcha hi Hiewaau” hanaa mʌ hiek hʌk̈'a
nʌm k'ʌʌnta mʌg hatag pawiajã hich mag hichjö
hiiu wënʌrrapim k'õsi sim. Pari magaagan mʌg
hatag mʌg durr hö nʌm hedjã mʌchdëuta ham
p'iriutk'a haujugui hajim hich Jesuu.

41 Hirua magbarm hee chi judionaan sereu
p'öbaadëjim, Jesuu hamach jʌg̃daar “Mʌʌta
hʌg̃t'armua bëetarr Panau” ha hiek'abaawai.
42Mag sereu p'öbaadëwi hamach heepai, —Keena,
pari ¿chamʌg Jesús maachdëu hoo bãautarr k'abá
hanaajim, José hiewaa? Mag simta ¿jãgamaghiita
hʌg̃t'armua bëetarr habarju? Magan maadëuta
hi dënnaan k'augba naab, hi mag hiek'a chirʌm
hanaajim.

43Magbaawai jũrr hichdëu hamag, —¿K'ant'eeta
pãachig hiek'aawaijã pãar dën warag magta
hiek'aajerráma? hajim. 44 Chadcha hich mʌ
Hayauta mʌ pʌïtarr haawai hichdëuta mua hõrag
jaau chitʌmjã hʌk̈'apibam chan ni hãbmuajã
pöd mʌ hiek hʌk̈'abamgui hajim. Hichdëu
hʌk̈'apibaawai hʌk̈'abarm k'ʌʌnan chadau mʌg
durr hö nʌm hedjã deeu mua ham p'iriutk'a
haujugui hajim. 45Hẽwandam hi jaaujerr k'ʌʌnau
hẽsap p'ã pʌarr gaai jaauwai, hich Hẽwandamauta
hich hõork'a nʌm k'ʌʌnag jaauk'amaju ha
sim, hich hiek k'augmamk'ĩir. Hichdëucha
magtarr haawaita har t'um hi hiek hũrnaa hʌü
hi k'augp'ömam k'ʌʌnaun mʌjã higjuraugui
hajim. 46 Mua mag chirʌm chan mag hõrau hi
hoojeewai haba chirʌm. Hãba hi hoowia hi k'ap'ʌ
simʌn, mʌchta hi sim haarmua bëetarr haawai
mʌchdëupaita hi hoojemgui hajim. 47 Magnaa,

Mua mag chirʌmgui hajim: Chi mʌ hiek hich
t'ãraucha hʌk̈'a simʌn mʌg hatagjã hich mag
Hẽwandam dënk'a sĩsim hiek'au. 48Mʌʌta chadcha
hõor hich mag hiiu wënʌrrapiejem Panaugui
hajim deeu Jesuu, hich higwia. 49 Pãar jöoinaun
chadcha hõor chukag hee durr p'ʌʌr wënʌrraawai
maná k'öjierram. Hamau mag maná k'öjierrab
mamʌ, hichiita k'ëchjierramgui hajim. 50 Mamʌ
mua jaauchirʌmpanchanmagmanák'ĩirk'abam.
Mua mag hʌg̃t'armua bëetarr pan ha chirʌmʌn,
mʌch jaauwiata mag chirʌmgui hajim. Chi mag
panta k'öbarm wounan hich magta hiiu sĩsim
hiek'au. 51 Mʌchta mag pan hʌg̃t'armua bëetarr
hõor hiiupiejem k'abahab hajim. Mag panta k'ö
simʌn hich magta hiiu sĩsiju. Mamʌ mag panjö
mua pãrag deeju ha chirʌmʌn, t'umaam k'ʌʌn hiiu
wënʌrraju haai hamk'ĩir ham kõit hʌdʌraa mʌch
t'õopijuuta jaau chirʌmgui hajim.

52 Hamach pem haawai, Jesuu mag
hiek'abapʌïm hũrwia, deeu sereu p'öbaadëwia
hamach heepai, “¿Jãga jãg simua maachig hichta
pank'a k'öpibarju?” haajeejim. 53 Jũrram k'ʌʌnau
mamagk'am hũrwia Jesuu hamagmagjim:
—Mʌ cha hiek'a chirʌm hiek'au har mʌch chi

Hemk'ooi Hiewaa modta k'öwia mʌ bagjã döba
sim chan pöd hich mag hiiu nʌrrabamgui ha-
jim. 54 Magarrau chadcha chi mʌ mod k'öwia
mʌ bagjã dö sim k'ʌʌn chadau meewiajã deeu
hiiu p'iidʌwia hich mag hiiu sĩsim hiek'au ha-
jim. Pari magaagan mʌg hatag mʌg durr hö nʌm
hedjã mʌchdëuta deeu hũwaai hi p'iriu haujugui
hajim. 55 Mua mag chirʌmʌn, mʌ modouta mʌ
bag hãrbarm dʌïmua chadcha hõor hiiupi hauju

haawaita mag chirʌmgui hajim. 56 Chi mʌ mod
k'önaa mʌ bagjã dö simʌn mʌ dʌï k'apeerk'am
hiekta k'apeerk'a sĩsiju. Maagwai mʌch garmuajã
hi dʌï hichmagk'apeerk'a chirsijugui hajim. 57Mʌ
Haai mʌ pʌïtarrjã mee k'augba sĩerraawai mʌchjã
hi gaaimuata hich mag hiiu chitʌm. Maagwai
hĩchab chi mʌ modta t'achjö wajap k'ö sim k'ʌʌn,
hich jãg mʌjã mʌch Haai gaaimuata hich mag
hiiu chitaajemjö, mag wounjã hĩchab mʌ gaaimu-
ata mʌg hatag pawiajã hich mag hiiu sĩsijugui
hajim. 58 Muan pãragan mag pãar jöoinau maná
k'oojerr k'ĩir k'aba, hʌg̃t'armua bëetarr panta
k'öpi jaau chirʌmgui hajim. Mag maná hõor
hich mag hiiupiejem k'ĩir k'aba harr haawai par
hamau k'ö durrajieb pari mag k'ö nʌmgaaimuata
Hẽwandamau ham hauju habajim. Mamʌ cha mua
pan jaau chirʌmta k'öbarmʌn chadau Hẽwandamau
hauwi hichmag hich dʌï wai sĩsijugui hajim.

59 Jesuu hamag mag hiek'atarran Capernaum
p'öbör hee judionaan Hẽwandam hiek jaaujem di
wai narr heeta mag jaaumajim.

Hõor hiiupiejem hiek
60 Jesuu mag jajawagmam hũrwia hõor pöm

hi hẽudee wënʌrraajerr k'ʌʌn hee hãaur k'ʌʌnau,
“Keena, mʌg wounan dau lökta nem jaau nʌrrʌm,
¿k'aíu hi hipierr habarju?” haajeejim. 61 Pari
hamach heepai mamagk'am hich Jesuu k'aug
hat'aawai hamagmagjim:
—¿Mua mag jaau chirʌm hũrwia pãar t'ãar

hee k'aigba nʌ? hajim. 62 Magan pãach dak'ĩir
Hemk'ooi Hiewaa deeu hũwaai warr hich sĩerr
haar sĩeimaag hʌg̃t'aa papagmamhook'iinjã, pãrau

¿jãga k'ĩirjuk'ajĩma? Mag hook'iinjã ¿mʌ chadcha
hʌg̃t'armua bëebajim hajupá? hajim. 63 Magnaa
warre hamag, Mua mag mʌch mod k'öpi jaau
chirʌmchanmʌchmod chaarta jaauba chirʌmgui
hajim. Mʌ modon chadcha pãrau k'öwiajã jãgua
chan bʌʌ̃rjã pãar peerdʌ haubajugui hajim,
Hẽwandam Hak'arauta hõor hiiupiejeewai. Mag
mʌmod chaarta k'öju k'ĩirjuju k'ãai, chamua pãach
kõit hʌdʌraa mʌch t'õopiju jaau chirʌmta hʌk̈'api
chirʌmgui hajim, chi mag hʌk̈'a nʌm k'ʌʌnauta
Hẽwandam Hak'aar hõor hiiupiejem wai nʌisiju
haawai. 64 Pari mua mag jaau chirʌm hee pãar
hee hãaur k'ʌʌnau mʌ hiek hʌk̈'aba t'ʌnʌmgui ha
hiek'amajim.
Jesuu hamag mag hiek'atarran, warrgarwejã

chijã k'ʌʌnauta hi hiek chadcha hʌk̈'aba naaju
ha k'ap'ʌnaa chijãguata wir haig hi hoomap'am
k'ʌʌnagjã hich pʌr deeju ha k'ap'ʌ sĩerr haawaita
mag hiek'apʌïjim.

65Maguata mag hiek'amamua, —Chadcha hich
mʌHayauta mua hõrag jaau chitʌmjã hʌk̈'apibam
chan, pöd hãbmuajã hʌk̈'abamgui hajim.

66 Jesuu mag hiek'atarr haigmua hõor pöm
hi dʌï wënʌrraajerr k'ʌʌn heem k'ʌʌnaujã hi
k'a hogdʌ pʌawia ya tag hi dʌï k'aba nʌisijim.
67 Mag hõor pöm hich haigmua hërëu t'ʌnʌm
hoobaawai maach hichdëucha hich dʌï doce
hogdʌba wënʌrramk'ĩir t'ʌr̃k'a hautarr k'ʌʌnagjã,
—¿Pãarjã warm k'ʌʌnjö wëtam k'õsi nʌwi? hajim
marag.

68 Magbaawai Simón Pedroou hirig, —Señor,
mag wëtwiajã, ¿k'ai haar maar hërëubaadëju? Hãba

pʌchdëupaitahõorhiiupiejemhiekwai sĩebahabha-
jim. 69Maguata marau pʌ hiek hʌk̈'ajim. Maimua
marau k'ap'ʌ nʌm, pʌ chadcha Hẽwandam Hiewaa
pekau chuk'u k'itʌm k'abahab hajim, hichdëu
pʌïju ha jaaujerr.

70 Simón Pedroou hichig magbaawai Jesuu jũrr,
—Chadcha mʌchdëuta mua pãar doce t'ʌr̃k'a hau-
jimgui hajim, mʌch dʌï hogdʌba wënʌrramk'ĩir.
Magjieb mamʌ pãar hee hãb meperau pör meu
simgui hajim.

71 Jesuu mag sĩerran, Simón Iscariote hiewaa Ju-
das haajerr higwiata mag sĩejim. Mag Judas chad-
cha hĩchab hichdëucha maar doce t'ʌr̃k'a hautarr
heem hajim. Pari magua hi k'a huk'urm k'ʌʌnag
hich pʌr deeju k'ap'ʌ sĩerr haawaitamag hiek'ajim
marag.

7
Hich Jesús heeugpeenaupaijã hi hiek hʌ̈k'aba

haajerr
1Magtarr k'ur hich JesúsGalilea durr p'öbördam

nʌnʌidʌmpierr p'ʌʌrdʌ nʌrrajim. Hich tag Judea
durr mamap'a sĩejim, judionaan chi pörnaanau
hich t'õog hẽk'aajerr haawai. 2 Pari mag hi
p'ʌʌr nʌrrʌm hee, judionaan p'iesta Las Enra-
madas hanʌm burrju k'ãai k'apan k'aba waaur
narr haawai, 3hich heeugpeenaupai hirig,—Mʌig
Galileapai sĩeba Judeaagta petá hajierram, jamjã
pʌchig hee haajem k'ʌʌnag pʌchdëu nemwau sim
hoomk'ĩir. 4Maadëu t'umaam k'ʌʌnag dich k'ap'ʌ
hapim k'õsi chirʌm chan, sĩi dich happaita meraa
nem wauba haajem. Jãg pʌch nem wau sim

t'umaamk'ʌʌnagk'aphamk'ĩirtawaubáhajierram
hirig.

5Mamʌhichheeugpeenaupai hirigmagnarran,
hirua hamach dak'ĩir mag nem wau sim hoo
nʌmjã hamach paarmua hich Hẽwandamau
pʌïju ha jaaujerr k'abam haajerr haawaita
juau hogt'om hirig mag naajim. 6 Hich
heeugpeenaupai hichigmagbaawai Jesuu hamag,
—Pãragan hora t'um wajap'amgui hajim, p'iesta
heemaag. Pari hagt'amʌchmajuhorak'aba sĩewai
mʌʌgwaiwe chan mʌ mabamgui hajim. 7 Pãar
chan pöd hõrau hoomap'a habam, pãachjã ham
higar naawai. Magarrau mʌʌn chadau hamau
hoomap'a wai nʌmgui hajim, hamachdëu nem
k'aigbawaunʌmmuahamach k'ĩircha jaaujeewai.
8 Magnaa hamag, Pãachta pãach p'iesta hee
wëtjurauma hajim. Mamʌ hagt'a mʌch maju hora
k'aba haawai mʌʌgwaiwe chan mʌ mabamgui
hajim hich heeugpeenag.

9 Hamag mag hiek'apʌïwia hich chan maba,
chadcha Galilea sĩsijim.

Jesús judionaan p'iesta Las Enramadas hanʌm
hee

10 Pari mag hich heeugpeen wëttarr k'ur nʌʌ
hawia hök'arta ham hẽudee petajim, hich Jesús.
Pari mag matarrjã hõrag hich mam k'augpiba
meraata petajim. 11 Maagwai judionaan chi
pörnaanau chi p'iesta hee hi jʌrp'öo t'ʌnʌmua,
“¿Jamta simta jãg hoobáma?” haajeejim.

12Mag nʌm dʌï hĩchab sĩi bigaaum k'ʌʌnaujã hi
higwia, “Jãg wounan hãba nem wajap'ampaita
wau k'itaajem” ha hiyʌʌ̈ haawai, jũrr hãaur

k'ʌʌnau, “Hʌh̃ʌ,̃ ¿jãga hõor wajap'am habarju jãg
sĩi hõor k'ũgur nʌrraajem?” haajeejim haajem
jũrram k'ʌʌnau. 13 Pari mag hiek'a nʌmjã sĩi
parhooba t'umaam k'ʌʌnag hũrmk'ĩir k'aba,
hamach happaita mamag haajeejim hanaabá,
magʌm gaaimua judionaan chi pörnaanau jũrr
hamach dʌïta k'aigbaju k'ĩirjuwia.

14 Pari jũrram k'ʌʌnau mamagk'am hee, mag
nʌm dʌï hĩchab chi p'iestajã seman jãrr pamam
heeta barwia, Haai hi jëeujem deg dubwia, hõrag
Hẽwandam hiek jaau sĩeimajim. 15Mag hirua nem
jaaumam hũrwia judionaan chi pörnaan jʌg̃derraa
nʌmua, “¿Jãga jãg estudietarrjã chuk'u sĩerrʌmta
magʌmnemjã jaau k'aauga sĩma?” haajeejim.

16 Hamau mag hiek'a nʌm hũrwia jũrr hich Je-
suu hamag, —Mua nem jaau chirʌm chan sĩi
mʌch hiekpai k'abamgui hajim. Mua nem jaau
chirʌmʌnmʌchpʌïtarrwounaumʌchig jaaupitar-
rta jaau chirʌmgui hajim. 17 Hãbmua Hẽwandam
hipierr nemwaumk'õsi sim k'ai, magua k'ap'ʌ ha-
jugui hajim, chadcha mua Hẽwandam hiekta jaau
chirʌ́ wa sĩi mʌch hiekpaita jaau chirʌ́. 18 Sĩi har
hamach k'ĩirjug heemuapai hiek'a nʌmk'ʌʌnan sĩi
hõrag hamach t'ö hiek'amk'ĩirta hiek'aajerramgui
hajim. Pari magba har sĩi dich chogpʌïtarrta wa-
jap'a hig hiyʌʌ̈ hamk'ĩir nem jaau nʌm k'ʌʌnan,
chadcha hichdëu jaaupitarr hiekta hich hagpier-
rpai jaaujemgui hajim.

19Magnaa hichdëupai hamag, ’¿Moiseeu chadcha
pãar hat'eeta ley p'ã pʌabajĩ? hajim. Magtarrjã
pãrau hiwiram hãbmuajã hag gaai jaau sim hipier-
raa habahaajemgui hajim. ¿Hag gaai hĩchabhõorjã

t'õopiba jaau sĩebá? hajim. Mag simta, ¿jãgwia
pãrau mʌ t'õom hig nʌmma? hajim judionaan chi
pörnaanag.

20 Magbaawai chi hũr narr k'ʌʌnau hirig, —
Pʌʌn chadcha dösãtauta pör meu simgui hajier-
ram. ¿K'aíu pʌ t'õom hig nʌmta puamag sĩ? hajier-
ram.

21Magbaa Jesuu hamagmagjim:
—Chadcha pãar t'umaam k'ʌʌn dak'ĩir jua

hʌʌ̃ijem hedta mua hõor monaaujim. Magtarr
haawai hãba maata pãrau hig naabma hajim.
22 Pãach garmuan pãrau mʌrʌg mag naabma, pari
k'ĩir heeya habat: Moiseeu jaauju nawe ya pãach
jöoinau hich maagjerr haawai, ¿warag Moiseeujã
pãrag chaainmehëudamhichmagp'ʌʌrbichpi jaau
pʌabajĩ? Magtarr haawai ¿jua hʌʌ̃ijem hedam
magwe pãrau hag hipierr haba haajẽ pãach chaain
dʌï? ¿Pari jãgnʌmhaigjã p'idk'a nʌmk'abá? hajim.
23 Mamʌ hich jãg Moiseeu jaau pʌarr hichaaur
hamaaugau sabarhedam magwe pãachdëun
chaain mehëu p'ʌʌrbich nʌmta, ¿jãgwia mua sĩi
sabarhed woun monaautarr hoowiapai pãar mʌ
dʌïmeeuk'anʌ? hajim,muasabarhedjãhʌʌrk'aba
chirʌm hawia. 24Magnaa hamag, Chik'am jaauju
nʌmk'ai, wajap'a k'ĩirjunaata nemhagcha jaaubat;
pari hoob jãg sĩi pãach k'õchagpierrta nem jaaumiet
hajim.

¿K'aíuta Jesús pʌ̈ijĩ?
25 Mag k'apanag dak'ĩir Haai hi jëeujem deg

hijẽjẽbk'am hoowia chi Jerusalenpien chi pörk'a
narr k'ʌʌn hee hãaur k'ʌʌnau jũrr hamach
k'apeenag, —¿Chamʌ́ har hamau t'õopäaig pʌr

hauju hẽk'a nʌm woun k'abá cha hijẽjẽbk'am?
haajeejim. 26 ¿Jãga jãg hõor pöm t'ʌnʌm dak'ĩir
hamachigcha mag hiek'amamjã bʌʌ̃rjã hi chig
haba nʌmma? ¿Wa ya chi t'et'echaram k'ʌʌnaujã,
“Jãata chadcha warrgarwe hich Hẽwandamaucha
pʌïju jaaujerr” ha nʌwa? haajeejim. 27 Pari
mag k'ai, maadëu k'ap'ʌ nʌmgui haajeejim, jam
hagá hi durr. Mamʌ chadcha hich Hẽwandamau
pʌïju ha jaaujerrcha bëewai chan hãbmuajã
k'augbaju, jammuata bëeju k'ai. Magua jã har
k'abamgui haajeejim jũrram k'ʌʌnau, chadcha
hich Galileapierrk'a sim k'ap'ʌ narr haawai.

28 Mamʌ jũrram k'ʌʌnau mamagk'am hũrwia
mag Haai hi jëeujem deg hichdëu jaau sĩerr haig-
mua hich Jesuu k'ĩesir hiek'amamua, —Magan
pãraunmʌch chi wounjã k'ap'ʌnaa hĩchabmʌ dur-
rjã k'ap'ʌ naabma hajim. Pari mʌ chan pãrau
k'ĩirju nʌmjö sĩi mʌch k'ĩrau bëetarr k'abam. Mʌʌn
hãb pãrau k'augba naab mamʌ, bʌʌ̃rjã sëu chuk'u
sĩerrʌmuata pʌïjimgui hajim. Ma pãrau k'augba
nʌmgui hajim, k'ai hagá. 29 Mʌchdëun mua hi
k'ap'ʌ chirʌmgui hajim, hi haar chirawia bëetarr
haawai. Hichdëutamʌ pʌïjimgui hajim.

30Hamachig magbapäaiwai warag hi pʌr hauju
k'ĩirjujierram. Pari hagt'a Hẽwandamau hi pʌr
haupijuhorak'abaharrhaawaini hãbmuajãhi pʌr
hauba, sĩi hichmagpai sĩujierram. 31Hãaur k'ʌʌnau
hi dʌï mag nʌm hee, hãaur k'ʌʌn k'apan haig narr
k'ʌʌnau hʌk̈'a nʌmhiek'au, —Daaumag nʌmhich
Hẽwandamaucha pʌïju ha jaaujerr pierrwaijã, mʌg
Jesuu nem wau nʌrrʌm k'ãaijã hʌr̃ʌʌcha hag na
hõraunemhoobahaajemwaubarju hahiek'a naa-
jim.

Chi pörnaanau Jesús pʌr hauju hẽk'atarr
32Moiseeup'ãpʌarrhiekwajapchahʌʌrk'aajem

k'ʌʌnau hũurwai hõrau Jesús higar hiek'a nʌm
hũrbaawai hamach garmua p'adnaan chi pörk'a
narr k'ʌʌn dʌïmua guardianaan chi Haai hi
jëeujem di t'ʌajerr k'ʌʌn pʌïjierram, hi pʌr
haumk'ĩir. 33 Pari mag hich pʌr haumk'ĩir hich
haar hõor pʌï nʌmjã hich Jesuu k'ap'ʌ sĩerr haawai
hamag, —K'ũchpaita pãar dʌï mʌ mʌig heegar
chitabahab. Mʌʌn deeu mʌch pʌïtarr haar maju
chirʌmʌugui hajim. 34Magmʌ petaawai pãraumʌ
jʌrju, pari pöd mʌ baau haubajugui hajim, mag
mʌ chiraimaju haar pãar barju k'aba naawai.

35 Jesuu mag hiek'abapʌïm hũrwia, chi judion-
aan sereu p'öbaadëwia, jũrr hamach wir haigpai,
“¿Jamag maju jaau simta mag pöd maadëu hi
baaubaju hanʌm? ¿Wa deeum durr mawia jũrr
parhoobam k'ʌʌnag jawaan maju higwiata mag
sĩwa?” haajeejim. 36 “¿K'an ha simʌu mag maadëu
hi jʌrwiajã pödhi simhaar chan barbaju hanʌm?”
haajeejim hamach heepai.

Hõor hiiupiejem dö
37 Ya hãbmiecha chi p'iesta hö nʌm hedta chi

wajapcharam hajim. Mag hed Jesuu dʌnʌʌunaa
t'et hiek'amamua hõrag, —Hãb k'ãijã höbisi sim
k'ai, muawai chirʌmdö k'ĩirta döbá hajim. 38Hich
Hẽwandam hiek p'ã sim gaai jaau simjö, chi mʌ
hiektahʌk̈'a sim t'ãarbʌ̈heemuanhichmag sĩihõor
hiiupiejem döota k'umdʌ höbër sĩsimjö sĩeju hajim.

39 Mag sim haiguin Jesuu hi hiek hʌk̈'abarm
k'ʌʌnaun Hẽwandam Hak'aarta hauju ha sim ha-
jim. Pari maagwai chan hagt'a chi Hẽwandam

Hak'aar bëeba sĩejim, hich Jesujã hagt'a hich Haai
haar hʌg̃t'ar maba sĩerr haawai.

Hãaur k'ʌʌnau Jesús higar naawai hãaur k'ʌʌnau
hi k'õchk'aba harr

40 Jesuu mag hiek'abarm hũrbaawai hãaur
haig narr k'ʌʌnau, “Mʌg wounan chadcha
Hẽwandamau hich hi jaaumk'ĩir jʌr hautarrta jãg
nʌrrʌm” haajeejim. 41 Maagwai hãaur k'ʌʌnau
jũrr, “Keena, jãan warrgarwe hich Hẽwandamau
pʌïju haajerr wounauwai” hanʌm hee, tagam
k'ʌʌnau, “Hʌh̃ʌ,̃ mag k'abam; jãg woun chadcha
cha jaau nʌmjö warrgarwe hich Hẽwandamau
pʌïju jaaujerr hak'iin, Galileapierr k'abak'am”
haajeejim. 42 “Hẽwandam hiek p'ã sim gaai
jaauwai,MesíasmagwarrgarwehichHẽwandamau
pʌïju jaautarran rey David k'ararr k'od haju
haajem, hi chaain hewagam k'ʌʌn bi heem haju
haawai. Maimua hi t'aabaawaijã Belén p'öbör
heeta hauju ha sim, hich Davijã Belenpierr harr
haawai. Magua mʌg woun chan hag Mesías
k'ababam” k'ajierram jũrram k'ʌʌnau.

43 Mag Jesús higwia jũrram k'ʌʌnau pogk'a
jaaup'öo t'ʌnʌm gaaimua, hãaur k'ʌʌn hi higar
naawai hãaur k'ʌʌnau hi k'õchk'aba hiek'a nʌrrjëe
hajim. 44 Hãaur k'ʌʌnaun hich Jesuuta warag
preso pʌr harraag hẽk'a naajim, pari mag nʌmta
hãbmuajã hi pʌr hauba sĩi sĩujierram.

Chi t'et'em k'ʌʌnau chan Jesús higar k'aba naa-
jim

45Mag hamachig jaaubaawai chadcha chi Haai
hi jëeujemdi t'ʌajerr k'ʌʌnwëtwia, deeubëewia, jũrr
fariseonaan p'adnaan chi pörnaan dʌï hãba narr

haar wëtjierram haajem. Magbaawai mak'ʌʌnau
hamag, —¿Jãgwia pãrau hi pʌr haibëebajĩ? hajier-
ram hanʌm.

46 Magbaa chi guardianaanau hamag magjier-
ram haajem:
—Marau chadcha hi pʌr haubëeba harran,

maachdëu hũurwai sĩi parhoobam k'ʌʌn
hiek'aajemjö k'abata nem jaau sĩerr haawaita
pʌr haubëebajimgui hajierram haajem hamag.

47 Magbaawai chi fariseonaanau chi
guardianaanag, —¿Pãachpata hʌdʌraa k'ũgurpi
nʌ hajierram haajem, mag hiek'aag? 48 Maach
meeun judionaan chi pörnaanaun k'ap'ʌnaa
maach chi fariseonaanaujã k'ap'ʌ nʌmgui
hajierram haajem, jãg woun chan Hẽwandamau
pʌïju jaaujerr Mesías k'aba sim. 49 Sĩi p'öbör hee
parhoobam k'ʌʌnaun chadcha harpii naama.
¿Pari k'ani jãk'ʌʌnau Moiseeu p'ã pʌarr ley k'ap
nʌ? Jãk'ʌʌn Hẽwandamau higbaju k'ʌʌn haawai sĩi
chi maldisiem k'ʌʌn k'abahab hajierram hanʌm.

50 Magbaawaita tagam k'ʌʌnau mag nʌm hee,
hag na biek hãb hedaar hich Jesús dʌï hiyʌʌ̈
hat'urtarr hag fariseo Nicodemo haajerrau hich
k'apeen hijũrrmagjim hanʌm:

51 —Keena, pari Moiseeu maachig ley
werpʌatarr gaai jaauwai, k'an gaaimuata mag
woun k'aibag wawaagpá ha k'ap haag wajap'a hi
hiek hũrhauba chanpödhõorhãbjã k'aibagwaupi
jaauju k'aba nʌm ha simta, ¿jãga pãar mag hiek'a
nʌ? hajim hanaabá.

52Magbaa warm k'ʌʌnau hirig, —¿Pʌchjã hagjö
Galileapierrá hi kõit mag hiek'aag? Mag chirab-
naa, pʌdë Hẽwandam hiek p'ã sim gaai jʌrbarí

hajim hanʌm. ¿K'aíu jaauwai mag Galileamuata
Hẽwandam hi jaaujem hãb k'ãijã höbërju ha sĩ?
hajierram hanʌmhirig.
[ 53 Mag, chi p'iestajã höbaadeewai warag t'um

hagdaujö hamach diig hërëubaadëjim.

8
Hʌʌi deeum dʌ̈i sim hooimawia Jesús haig

haibëetarr
1 Mag hamach diig hërëubaadeewai hich Jesús

jũrr Olivo durrsĩig petajim. 2 Maimua hag no-
ram hedp'erre deeu bëewi Haai hi jëeujem deg
sĩeichëjim. Mag hi maig sĩeichëm k'aug hat'aawai
hi haig hõor bëe t'ʌnʌisijim. Magbaawai k'ʌt jupwi
Hẽwandam hiek jawaagpajim.

3 Pari mag ya hirua jaaubaadëm heeta,
Hẽwandam hiek jawaag chi machnaanau
fariseonaan dʌïmua hi haig hʌʌi waibëejierram.
Mag hʌʌi hich jaai k'abamuata wau wai sim
hooimawia mag hi haig waibëejierram. Mag
waibëewia t'umaam k'ʌʌn jʌg̃ daar 4 Jesuug
magjierram:
—Maestro, mʌg hʌʌi hich jaai k'abamuata wau

wai sim hooimajierramgui hajierram. 5Moiseeu
ley p'ã pʌarr gaai jaauwai,mʌgʌmhʌʌinanmokou
bar wai nʌmua warreta t'õopʌïpi jaau sim. ¿Pua
hoowai jãga haju haai sĩ? hajierram hirig.

6 Pari hamau mag hirig jëeu narran, jũrr
chaauraapai k'ãijã jaaubaawai juau hogt'om
hich magʌm gaaimuapai hi k'aibag wawaag
hajima. Pari hichig mag jëeu nʌmjã hũrbamjö,
chi Jesús warag heeg hʌt̃'ʌnaa jĩgk'ẽúapai jẽb gaai

p'ãpʌï p'ãpʌï hoo sĩejim. 7 Pari magʌmjã pʌaba
mag hichig p'ʌʌrba jëjëeu k'aawaita dʌnʌʌunaa
hamag, —Pãachdëu k'ap'ʌ jaau naawai pãach hee
har bʌʌ̃rjã pekau chuk'u nʌm k'ʌʌnauta nacha hi
barjurauma hajim.

8 Mag hiek'apʌïwia, deeu heeg hʌt̃'ʌ hoo sĩsiwi,
hũwaai jẽb gaai jĩgk'ẽúa p'ãpʌï p'ãpʌï hoo sĩsijim.
9 Mag chi hʌʌi waiberr k'ʌʌnau Jesuu hamachig
mag hiek'abapʌïm hũrbaawai jöoiraacharam k'ʌʌnta
nacha hök'ar hãhãbdö wët hahaugmamua tagam
k'ʌʌnjã k'ĩrab hërëudubjierram. Hãba chi hʌʌi hap-
paita maba haig sĩsijim. Mag ya hamach numpai
haadeewaita 10 deeu dʌnʌʌunaa chi hʌʌiragta, —
¿Jam nʌ pʌ haiberr k'ʌʌn? ¿Hãbmuajã pʌ mokou
barba hërëubaadëjĩ? hajim.

11Magbaawai chi hʌʌirau, —Hʌh̃ʌ,̃ ni hãbmuajã
mʌ chig habajimgui hajim.
Magbaa deeu hich Jesuupai hirig, —Muajã pʌ

chig habam. Petá, pari jãimua hoob tag pʌch jaai
k'abam dʌï k'apes hamgui hajim hirig.]

Jesuutamaach hat'eem hõtdauu
12 Mag k'ur deeu haig hõor narr k'ʌʌnag Jesuu

magjim:
—Mʌʌtamʌg durr gaai wënʌrrʌmk'ʌʌn hat'eem

hõtdauu; chi mʌ dʌïta nʌrrʌm chan tag bʌʌ̃rjã
k'ĩchag hee nʌrrabamgui hajim, mʌchdëuta hi hi-
iupinaa Hẽwandam k'ĩirjugjã k'augpi chiraawai.

13Magbaawai chi fariseonaanau hirig magjier-
ram:
—Puan pʌchdëupaitawir haig pʌch jaau sim. Jãg

pua jaau sim chan bʌʌ̃rjã baleeba simgui hajier-
ram, pʌchdëupaita pʌch jaau sĩewai.

14Magbaawai Jesuu hamagmagjim:
—Muan mʌchdëupaitamʌch jaau chirab mamʌ,

mua nem jaau chirʌmʌn chadcha balee simgui
hajim. ¿K'an jãgwi mag chirʌ́? Mua mʌch bëetarr
k'ap'ʌnaa mʌigmua petaau mʌch chiraimajujã
mua k'ap'ʌ chiraawaita mag chirʌmgui hajim.
Pari pãach hiek'õoin pãachdëun chad mʌ k'augba
nʌmta mag mʌ jaau naabma hajim jũrr hamag.
15 Pãraun pãachdëu hoowai magjöo habaawaita
sĩi pãach k'ĩirjug heemuapaita mag chik'am jaau-
jemgui hajim. Pari mua pãar dënjö sĩi mag hõor
jaauba chitʌmgui hajim. 16Muata hõor jaau chi-
rak'iin, sĩi mʌch happaimuata jaau chirʌm k'aba
haawai muan chadcha nem hagchata jaaujugui
hajim, hich mʌ pʌïtarrauta mʌ hipierr jaau sĩewai;
hajapcharan hich mʌ Hayauma. 17 Pãrag Moi-
seeu ley p'ã pʌarr gaai jaauwai, “Destignaan nu-
miim k'ʌʌnauta chadcha nem hãba jaau nʌmʌn,
mak'ʌʌnau jaau nʌm chadcha balee sim” ha sim.
18 Mag ley gaai destignaan numiim k'ʌʌnauta
hãba jaauju haai nʌm ha sĩewai, maar chi jaau
nʌmk'ʌʌnjã numí naabahab: Dau hãb,mʌchpaiu;
maimua hãbak'ai, mʌ Hayaugui hajim, chi mʌ
pʌïtarr. Magua mua mʌch higwia mʌʌta mʌg
durr gaaiwënʌrrʌmk'ʌʌnhat'ee hõtdauuhaawaijã
chadcha balee simgui hajim,mʌchHaai dʌïmuata
mag jaau chiraawai.

19Magbaawai chi fariseonaanau, —Magan ¿jam
sĩ pʌ haai? hajierram hirig.
Magbaawai Jesuu, —Pãrau chan mʌjã k'augba,

nimʌHaaijã k'augba nʌmgui hajim. Pãraumʌ hoo
naawaimʌ k'ap'ʌnaak'iin, hĩchabmʌHaaijã k'ap'ʌ
naak'amgui hajim, hi jãga sĩerrʌ́.

20 Jesuu mag hiek'amarr, Haai hi jëeujem
deg ofrenda p'ëwi hag hãk'aajem haigta mag
hiek'amajim, hichpai jaau simua. Pari hagt'a hi
pʌrhaujuhedk'abaharrhaawaimaghichpai jaau
sĩerr gaaimua hi pʌr haum hig narrjã hãbmuajã hi
pʌr haubajim.

“Pãach pekau hee nʌm chanmʌ chirʌmhaar pöd
barbam”

21Maimua hag k'ur nʌʌpai hawi deeu hich Jesu-
upai haig narr k'ʌʌnagmagjim:
—Mʌ petaawai pãrau mʌ jʌrju, pari hãbmuajã

mʌ baaubamgui hajim. Pãarta pekau hee
wënʌrrʌmʌn, hich hag heepai pãar k'ëchwi mʌ
mamhaarjã pãar pöd barbamgui hajim.

22 Mamʌ hirua mag simjã k'augba, chi judion-
aanau warag hamach k'apeenagta, —¿Wa juau
hichdëupai hich t'õopʌïju k'ĩirju sĩewaita mag hi
sĩeimam haar pödmaach barbaju ha sĩwa? haajee-
jim.

23Pari sĩiwaragmag k'augbata jaau nʌmhũrwia
Jesuu hamagmagjim:
—Mua pãragmag chirʌmʌn, pãarmʌig heegarm

k'ʌʌn haawai hich mʌig heegarpai nʌisijuuta jaau
chirʌm. Pari mʌ hʌg̃t'arm haawai deeu mʌch
chirarr haar majugui hajim. Magnaa hamag,
Pãar mʌg jẽb gayam k'ʌʌn k'abahab, pari mʌ
chan pãarjö mʌg jẽb gayam k'abamgui hajim.
24 Maguata pãrau mʌʌta hich Hẽwandamau pʌïju
ha jaaujerr k'abampii hawia mʌ higbam chan,
chaigmʌchdëu jaau chirarrjö, pãach pekau heepai
k'ëchwimʌmamhaarjã pãarpödbarbamgui hajim
hamag.

25 Mag hũrwia chi judionaanau hichigcha, —
¿Magan pʌ k'aíuma? habaawai, hich Jesuupai deeu
hamag hiek'amamuamagjim:
—Ya mua pãrag mʌch jaaujeewai, ¿k'an hatcha

tagmua jaaubarju? hajim. 26Mʌch garmuanmua
pãar jaauju hak'iin, jaauju pöoma chirʌm. Mamʌ
magʌmta jaauba, hãba chimʌ pʌïtarrau jaaupitar-
rpierrpaita jaau chitʌmgui hajim. Pãrau mʌ hiek
hʌk̈'amap'a naab mamʌ, mua jaau chirʌmʌn t'um
chadcharaugui hajim, chi mʌ pʌï simjã chadchata
hiek'aajeewai.

27 Pari mag hich Haai higwia par jajaauk'amjã
pöd k'augbajierram. Mag hichdëu jajaauk'amjã
k'augba habaawaita 28hamagmagjim:
—Jãg nʌʌ hawia ya pãachdëucha mʌch chi

Hemk'ooi Hiewaa pakuls gaaicha meerp'ënaa
jiirjop sĩubaawaita pãrau mʌ higwia, “Jãgan
chadchata hich Hẽwandamau pʌïju haajerr
hajiebma, jãguata jãg sĩi hich k'ĩrau nem wauba
haajeejim” hajurau. Maiguin chadau pãrau k'ap'ʌ
hajugui hajim, mua hãba mʌch Hayau mʌchig
jaaupimampaita hõragjã jaaujerr. 29 Hich chi
mʌ pʌï sim mʌ dʌï sĩewai, mua mʌch Hayau
nem k'õsimpaita waaujeewai hirua sĩi mʌrʌg
hoobamjöo haba haajemgui hajim.

30 Jesuu mag hiek'abarm hũrwia hõor pöm hi
hiek hʌk̈'ajierram.

Hẽwandam chaain k'abamʌn sĩi pekau
chognaanau

31 Maimua hich Jesuupai judionaan mag hich
hiek hʌk̈'atarr k'ʌʌnagmagjim:

—Pãarta jãg cha mua jaau chirʌm hiek
pãachdëu hʌk̈'abarmta hogdʌba hich mag mʌ
hipierr wënʌrrʌmʌn, magan chadcha pãar mʌ
k'apeenaugui hajim. 32 Mag hamʌn magan
chadcharam hiekta pãrau k'augju. Mag chadam
hiek pãachdëu hʌk̈'abarmua ya tag pãar chik'am
chogk'aba nʌisijugui hajim hamag.

33Magbaawaita jũrr tagamk'ʌʌnhagjöhaignarr
k'ʌʌnau, —Maran jöoi Abrán chaain hewagam
k'ʌʌnau; maar mag sĩi chik'aman chognaanjã
k'aba nʌmgui hajierram. Mag nʌmta, ¿jãga pʌ
hiek mag pʌ hiek hʌk̈'abarmuata tag chik'am
chogk'aba nʌisiju ha sĩ? hajierram hirig.

34 Magbaawai Jesuu jũrr hamag, —Har
pekau waaujem k'ʌʌnan chadcha t'um pekau
chognaanaugui hajim. 35 Pãrau k'ap'ʌ nʌm, sĩi
chik'am chogk'a p'idk'a sim chan, hich p'idk'a
sim degam k'ʌʌn chaai k'aba haawai, ham dʌï
sĩerram hiek sĩerraba haajem. Pari chi dik'ʌ chaai
magba, t'aababarwe ham chaaik'a sĩsierr hich
mag ham dʌï sĩsiejemgui hajim. 36 Pekaúa pãar
hich chognaanjö wai simta mʌch chi Hẽwandam
Hiewaauta mag pekau jua heemua pãar höbeer
hat'amʌn, ya tag hi chog k'aba, chadcha höbërm
hiekta höbër nʌisijugui hajim. 37 Magnaa, Mua
k'ap'ʌ chirʌmgui hajim, pãar Abrán chaaink'a
nʌm. Pari mag hi chaain hanʌmta pãachdëu mʌ
hiek hũrmap'a nʌm gaaimua warag mʌ t'õopʌïmjã
k'õsi nʌm. 38 Muan mʌch Haai dʌï chiraawai hi
dʌï k'augtarrta pãrag jaaujem. Maagwai pãraujã
hich hagjö pãach hayau pãachig jajaauk'amta
waaujemgui hajim.

39Magbaawai deeu hamachdëu, —Maar hayan
Abranaugui hajierram.
Mamʌ magbaawai hich Jesuu hamag, —

Pãachdëu jaau nʌmjö pãar chadcha Abrán
chaain hak'iin, hich Abranau haajerrjöta pãraujã
haajeek'amgui hajim. 40 Pari magba haawai
hich Hẽwandamaucha mʌchig jaautarrta meerba
jaau chitaawaijã pãrau warag mʌ t'õopʌïm
k'õsita haajemgui hajim. Abranau chan jãg pãar
dënjö chik'am t'õoju hẽk'aba haajeejimgui hajim.
41 Magnaa, Pãar chan Abrán chaain k'abamjöta
nʌmgui hajim. Maguata jãg pãach haai chi
hãbak'aíunemwaaujemjöta pãachdëujã haajemgui
hajim.
Magbaawai hamachdëu sereu p'öbaadëwi, —

Maar chan noo chaain k'abam. Maran haai
hãbpaita wai nʌmgui hajierram: Hẽwandam.
Hẽwandamtamaar Haai charaugui hajierram.

42Magbaawai Jesuumagjim:
—Chadcha Hẽwandamta pãar Haai hak'iin,

pãrau mʌjã daupii wai naak'amgui hajim, hich
Hẽwandamau pʌïwiata cha pãar dʌï mag hiek'a hoo
chiraawai. Mʌ chan sĩimʌch k'ĩraubëetarr k'abam;
mʌʌnhichHẽwandamauchahichhaarmuapʌïwiata
mʌg chitʌmgui hajim. 43Mag hijẽjẽbagmamua hich
Jesuupai hamag, Mua k'ap'ʌ chirʌmgui hajim,
jãgwi pãrau pöd mua jaau chitʌm hiek k'augba
nʌ. Jãg k'augba nʌmʌn, pãachdëu hũrmap'amjö
hũr naawaiugui hajim. 44 Magnaa hamag, Pãar
haai mepeer k'abahab hajim. Maguata pãar hi
dënk'a naawai hirua nem jajaauk'amta waum
k'õchk'aajerram. Mepeer warrgarwe hõor t'õomie
k'abahab hajim. Hirua nem jaau sim chan bʌʌ̃rjã

chadam hiek k'abamta jaau sĩerrʌm. Hirua
chadcha nem jaautarr chuk'um. Jãg hirua sëuk'a
nem jaauwai hich k'apta jaauba haajeeb hajim,
sëunem sĩerraawai. Magua hichta sëu paraam k'ʌʌn
haaik'a sĩerrabahab hajim hamag. 45 Pãach mag
hi chaaink'a naawaita mua chadcha nem jaau
chitʌmjã pãrau hʌk̈'aba nʌmgui hajim. 46 Pãar
mʌg t'ʌnʌm hee, ¿k'aíu bʌʌ̃rjã sëuk'aba mʌrʌg,
“Pʌ pekau wai sim” haju haai sĩ? hajim hamag.
Mʌ chan bʌʌ̃rjã pekau chuk'u chitʌmgui hajim.
Mag chitaawai muan chadcha nem hagchata
jaau chitʌm. Pari magʌmjã ¿jãgwi pãrau hʌk̈'aba
haajemma? hajim. 47 Har chadcha Hẽwandam
chaaink'a nʌm k'ʌʌnaun hi hiek hõrau jaau nʌm
hũurwaijã hʌk̈'am k'õsi hʌk̈'aajerram. Pari pãar
Hẽwandam chaain k'aba haawai pãrau hi hiek
hʌk̈'aba nʌmgui hajim.

Cristo Abrán t'aabaju nawe sĩerrajim
48 Mag hamachig, “pãar chan Hẽwandam

chaain k'abamgui” habaawai, chi judionaanau
hirig, —Chadchata pʌʌn jãgan Samariapierrau,
maimua dösãtauta pʌ pör meu sĩebahab hajierram
hichigcha.

49 Magbaawai Jesuu, —Mʌ dösãtau pör meuba
chirʌmgui hajim. Mʌg chitʌm haiguin mʌʌn sĩi
mʌch Haaita t'ö hiek'a chitʌm. Pari maagwai jũrr
pãraumʌHaaijã högk'aba,waragmʌchta dösãtaujã
pör meu chirʌm haajemgui hajim. 50Mʌ Hayaun
chadcha hõraujã mʌrʌgta hee hapim k'õsi sĩeb
mamʌ, mʌchdëu chan mʌrʌgta hee habat haba
chitʌmgui hajim. Pari jãg pãrau mʌ hiseg nʌm
paran hichdëuta pãar dʌï hichdëu k'ap hajugui

hajim. 51 Magnaa, Hĩs mua chadcha chi mua
jaau chirʌm hipierraa sim woun chan t'õbaju ha
chirʌmgui hajim hich Jesuu.

52 Pari magbaawai chará chi judionaanau, —
Hĩsta chadcha marau wajap'a pʌ k'ap'ʌ nʌm:
Pʌʌn chadcha pör hee dösãt wai simuata mag
hiek'api simgui hajierram. ¿K'aniAbranjãmeewia
maimua tagam k'ʌʌn hagjö Hẽwandam hi jaau-
jerr k'ʌʌnjã t'umaa hötarrtamag pʌ hipierraa nʌm
k'ʌʌn chan k'ëchbaju ha nʌ? 53 ¿Wa pʌʌtamaar haai
Abrán k'ararr k'ãaijã hatcha chirʌ́wa? hajierram.
¿Pua k'augbata sĩ hajierram, Abránmeewia tagam
k'ʌʌn chi Hẽwandam hiek jaaujerr k'ʌʌnjã t'um
hötarr? Magtarrta, ¿pʌ k'ai hagá hajierram hirig,
mʌig maar heemag pʌch t'ö hiek'acheeg?

54Magbaa Jesuu, —Mua mʌchdëupaita mʌch t'ö
hiek'ak'iin, mua mag mʌch t'ö chirʌmjã bʌʌ̃rjã
baleeba simgui hajim. Pari chadcha chi mʌ t'ö
hiek'anaa mʌchta t'umaam k'ʌʌn k'ãaijã hʌr̃pai
hapi simʌn hich mʌ Hayaugui hajim. Wajapcha-
ran har pãrau hi higwia pãar Hẽwandam haa-
jemma, jãguata t'umaam k'ʌʌn k'ãaijã mʌchta
hʌr̃pai hapi simgui hajim. 55Mag pãachdëun, hiita
pãach Hẽwandam hanaab mamʌ, pãrau hi k'augba
nʌmgui hajim. Muan chad hi k'ap'ʌ chirʌm. Mua
chadcha hi k'ap'ʌ chirʌmta hi k'augbam hak'iin,
maiguinmʌʌn sëunempãardʌï hãbata chirʌm. Pari
mua chadcha hi k'ap'ʌ chitʌm; magua mua hi
hipierraata nem waaujemgui hajim. 56 Pãar jöoi
Abránhonee hajim, Hẽwandamauhichig chaai dee-
barmua jũrr chaain hĩiubaadeeu hewag paawai mʌ
bëejujã k'ap'ʌ sĩerr haawai. Maimua ya chadcha

mʌ pierrum hoobaawaijã hi honee hajimgui ha-
jim hamag.

57 Magbaawai chi judionaanau hich Jesuug, —
Mag hiek'a sim chan hagt'a cincuenta añojã k'aba
sim. Mag simta, ¿mag pua Abrán hoojim ha sĩ?
hajierram hirig.

58Magbaa hich garmua, —Mʌʌn Abrán t'aabaju
nawe hichmag chirajimgui hajim hamag.

59 Hamachig magbaawai chará ya mokou hi
baraag hẽk'a naajim. Pari mag nʌm hee, sĩi hich
hiiu haawai, hõor hee t'eerbabag warag hichta
daaupabaadëjim,Haai hi jëeujem degmua.

9
Bi heewe dau k'ĩsu t'aabatarr Jesuumonaautarr

1 Mag hich mokou baraag hẽk'a nʌm hee,
Haai hi jëeujem degmua höbërwia Jesuu woun
hãb bi heewe dau k'ĩsu t'aabatarr hooimajim.
2 Mag hoobaimaawai maach hi dʌï hogdʌba
wënʌrraajerr k'ʌʌnauchata marau maach
Maestroog jëeujim, hajapcharan hich Jesuugma,
jãgwi mag woun dau k'ĩsu t'aabajĩ: ¿hich dënnaan
pekau gaaimua hajĩ, wa hichdëucha pekau
wautarr gaaimua hajĩ? 3 Mag hichig jëeubaawai
Jesuumagjimmarag:
—Jã chan hich pekau gaaimua k'aba, ni hich

dënnaan pekau gaaimuajã k'abajimgui hajim. Jãg
t'aabatarran, jãan jãg dau k'ĩsu sim gaaimua
Hẽwandamau hich jua t'eeg hõrag hoopiegta jãg
t'aabapijimgui hajim. 4 Magnaa marag, Pãrau
k'ap'ʌ nʌmgui hajim, hãsdaaupaita p'idk'aajem.
Hedau k'ëubaadeewai tag p'idk'aba haajem. Hich

hagjöta simguihajim,Hẽwandamaunemwaupi sim
wawaagjã. Magua muajã mʌch meebam haig
chan jua hʌʌ̃ijem hed hawiajã mʌch pʌïtarrau
jaaupʌïtarr p'idag pʌaba hichmagwau chitajugui
hajim. Magbamʌn mʌg chitawi mʌ meebaadee-
wai ya tag magʌm p'idag wauju k'aba haadëjugui
hajim. 5Mʌʌta mʌig heegar mʌg jẽb gaai chirʌm
haiguinmʌchtahõorhat'eemhararagauguihajim.

6Maimua mag hiek'anaa, jẽb gaai hichö t'unaa,
mag hichö heepai jẽb wãwak'a waunaa, hagua
chi dau k'ĩsu k'itarr dau p'uurpʌïjim. 7 Mag
p'uurpʌïnaa hirig, —Jãimua Siloé hee mawia pʌch
dau sũgbapʌïmí hajim.
Mag t'ʌrrdöSiloéhanʌmmaachmeúan “pʌïtarr”

ha simʌu. Hichig mag jaaubaawai chadcha chi
dau k'ĩsu k'itʌmua mawia hich dau sũgbapäaiwai
daujãwajaug haadëjim hanaabá. Mag, hag na dau
k'ĩsu k'aba sĩerrjö dau monakk'a hich di haar bar-
jim haajem. 8Mag daujã wajaug sĩsim hoobaawai
hi dʌï di dak'a naajerr k'ʌʌnau maimua hag nawe
sĩi dich nʌm k'ʌʌnag hi nem hinagdam jëeu sim
hoojerr k'ʌʌn dʌïmua hamach wir haigpai, “¿Ma,
jã har dau k'ĩsu k'itarr sĩi hõor dich nʌm k'ʌʌnag
dau hap'ʌʌ nemdam jëeujerr k'abamá?” haajeejim
hanʌm.

9Magbaawai hãaur k'ʌʌnau, “Chadcha, hichma”
hanʌm hee, jũrr bigaaum k'ʌʌnau, “Hãhã, jã chan
har k'abam, sĩita harjöo simgui” haajeejim haa-
jem.
Pari magbaawai hamau mag nʌm hee, jũrr

hichdëu, “Mʌ hich har k'abahab” haajeejim
hanʌm.

10 Hamachig magbaawai, —¿Magan jãga jãg pʌ
daujã wajaug haadëjĩma? ha jëeujeejim hanʌm
hamach garmua.

11 Magbaawai hichdëu, —Jãan woun hãb har
Jesús haajemuata hichö hee jẽb wãwak'a waunaa,
hagua mʌ dau p'uurnaa mʌrʌg, “Chum Siloé hee
mawia pʌch dau sũgbapʌïmí” habaawai, chadcha
mua hi hipierr mawia mʌch dau sũgbapäaiwaita
chadcha mʌ daujã wajaug haadëjimgui haajeejim
haajem hamag.

12 Magbaawai deeu hamachdëu hirig
jëeumamua, —¿Jam sĩ mag pʌ dau monaautarr
woun? habaawai, —Mua k'augbam jam sim k'ai
haajeejim hanʌmhichdëu.

Fariseonaanau mag chi dau k'ĩsu k'itarrag
jëeutarr

13-14 Pari Jesuu mag hichö jẽb hee waaurëunaa
woundam dau k'ĩsu k'itarr monaautarr jua hʌĩ
k'eeujem hed harr haawai fariseonaan haar hi
warrjierram haajem. 15 Mag hamach haar wai
barbaimaawai hirig jëeumamua, —¿Jãga jãg pʌ
daujã wajap'a chirsijĩ? hajierram hanʌm.
Magbaawai hi hiek hirua jaaubaadëwi,—Hichö

hee jẽb waaurëunaa mʌ dau p'uurpʌïnaa, hʌpi
jaaubaawai, hi hipierr hawiata mua wajap'a hoo
chirsijimgui hajim haajem.

16Hirua magbaawai chi fariseonaan hee hãaur
k'ʌʌnau, —Chi pʌ dʌï magtarr woun chan magan
Hẽwandamau pʌïtarr k'abam; maguata mʌg jua
hʌʌ̃ijem hedjã hʌʌrk'aba simgui hajierram haa-
jem.

Pari maagwai jũrr hãaur k'ʌʌnau, —Pari hi
Hẽwandamau pʌïtarr k'aba hak'iin, ¿jãga hirua jãg
Hẽwandam jua t'eegau hõor monaaubarju? Pekau
paraam k'ʌʌnau chan pöd hi dënjö jãgbamgui haa-
jeejim hanʌm.
Hamachmagp'öbaadëmgaaimuawaraghamach

heepaijã hihãba hiek'aba nʌm hiek'au 17 warag
chi dau k'ĩsu k'itarragta, —Pua k'ĩirjuawai ¿k'anim
woun hagá? Pʌ dauta hirua monaautarr haawai
puata hi jaauju haai chirʌmgui haajeejim hanʌm
hirig.
Magbaawaita hichdëu, —Mua hoowai merag

chuk'u sim, jãan hich Hẽwandam jua t'eegau nem
wau nʌrrʌmta jãg nʌrrʌmgui hajim haajem.

18 Pari mag dau k'augba k'itarrta dau wa-
jap'a monaau sĩsimjã judionaan chi pörnaanau
hʌk̈'amap'a naajim hanaabá. Mag hʌk̈'amaaugau,
hi hiek warag hi dënnaanta t'ʌr̃k'a hauwi ham-
agta, 19—¿Chadchamʌg woun pãar chaairá? hajim
hanʌm. ¿Pãachdëujã pãrau chadcha bi heeweta
dau k'augba t'aabajim hanʌ́? Magtarrta ¿jãga hĩs
jãgdauwajap'a hoo simma? ha jëeujierramhaajem
chi dënnaanagcha.

20 Magbaawai chi dënnaanau, —Hi chadcha
maar chaai k'abahab; haauwai chadcha bi
heeweta dau k'ĩsu k'itabajieb hajierram haajem.
21 Pari hi dau monaautarr chan marau k'augba
nʌm, jãga hawiata hĩs jãg dau wajap'a sĩsi, ni
k'aíuta hi dau monaaubarm k'ai. Hichigchata
jëeubat hajierram hanʌm. Ya hi chi jöoi haawai
hichdëuta hirua pãrag jaauju haai sĩebá hajierram
haajem hamag.

22 Pari hamau jaaumap'a magpai jaau narran,
har Jesús higwiata chadcha hichwarrgarwe pʌïju
haajerrta jãg nʌrrʌm ha hiek'a nʌm k'ʌʌnan ju-
dionaan chi t'et'em k'ʌʌnau Hẽwandam hiek jaau-
jem degjã tag dubpiba haag ya hibëp nʌm k'ap'ʌ
narr haawaita magpai jaau naajim hanaabá.
23Maguata hamau sĩi, “Hichigta jëeubat, ya hi chi
jöoi k'abahab hichdëucha pãrag k'ap jawaag” haa-
jeejim haajemwarag chi fariseonaanagta.

24 Magbaawai hi hiek chi t'et'emnaanau deeu
hichchata t'ʌr̃ haunaa, —Chadcha Hẽwandam
dak'ĩir meerba marag jaaubá hajierram hanʌm.
Hoob Jesuuta pʌch monaaujim ham. Marau
k'ap'ʌ nʌmgui hajierram hanʌm, jãan pekau pöm
sĩerrʌm.

25 Magbaawai hichdëu, —Mua chan k'augba
chirʌm, hí mag pekau pöm sĩ wa pekau chuk'u
sĩ ha chirajim haajem hirua. Hãba mua k'ap'ʌ
chirʌmʌn, warr chadcha mʌ dau k'ĩsu chirajim,
pari magtarrta hĩs mua wajap'a hoo chirʌm.
Maatamuak'ap'ʌ chirʌmgui hajimhanʌmhamag.

26 Magbaawai hũwaai hamachdëu wajap'a
jëjëwagmamua, —¿Ma jãga hajĩma pʌ dʌï? ¿K'anta
jãgjĩ pʌ dau heerdʌpieg? hajierram hanʌmhirig.

27 Magbaawai hichdëu, —Ya k'abá mua pãrag
jaaubarmgui hajim hanʌm. Magʌmjã pãrau
hʌk̈'ab nʌm. Mag nʌmta ¿k'an hatchata deeu
hũwaai jaaupi nʌmma? ¿Wa mag jaaubaawai hi
hiek hʌk̈'awia pãachjã hi k'apeenk'aagwa? hajim
haajem.

28 Magbaawai hirig hich k'ĩircha hiek'a
t'ʌnʌʌuwiamagjierram haajem:

—Pʌchin pʌ hi higar chirama; pari maran
Moisés higarta nʌm. 29 Marau k'ap'ʌ nʌmgui
hajim hanʌm, Moiseegan hich Hẽwandamauchata
hiek'ajim; pari jã chanmarauk'augbamguihajier-
ram haajem, jammuata jãg nʌrraichëjim k'ai.

30Magbaata hiruamag chirajim haajem:
—Hʌk̈'abam. Magan pãrau chan k'augba

naabma hajim hanʌm, jammuata hi bëejĩ; pari
mag simuata mʌ dau monaaupʌïjim. 31 Maadëu
k'ap'ʌ nʌmgui hajim hanʌm, sĩi parhooba pekau
pömk'am k'ʌʌn hiek Hẽwandamau hũrba haajem.
Hirua hũurjemʌn, hichig jëeunaa hich hipierraa
nem wau nʌm k'ʌʌn hiekta hũurjem. 32 Pãraujã
k'ap'ʌ nʌmgui hajim hanʌm, bʌʌ̃rjã hag na hõrau
mʌg mʌjö bi heewe dau k'ĩsu t'aabatarr k'ʌʌn dau
wajaug paa hau nʌmhanʌmhũrba haajem. 33Mʌg
mʌ dau wajap'a hapitarr woun hich Hẽwandamau
pʌïtarr k'aba hak'iin, hirua jãgʌmnempödwauba
haajeek'amgui hajim haajem hamag.

34Hamachigmagbaawai sereu p'öbaadëwi hirig,
—Pʌ sĩi dau haug pekau pöm t'aabatarrta, ¿k'ani
mag sĩma? ¿Wa puata maar k'ãaijã k'apcha sĩwa
hajierram hanaabá,marag jawaag?
Maimua tag Hẽwandam hiek jaaujem degjã

dubpiba,waraghamachhaigmuahi jʌrpʌïjierram
haajem.

K'ap'ʌ nʌm hanʌmta dau k'ĩsumjö nem waaujem
k'ʌʌn

35 Chi judionaanau mag woundam dʌï mag-
tarr Jesuu k'aug hat'ajim. Maimua hag k'ur chi
woundam hoobaimaawai hich Jesuu hirig, —¿Pua

chadcha Hemk'ooi Hiewaa hiek t'ãraucha hʌk̈'a
chirʌ́? ha jëeujim.

36 Magbaawai jũrr hichdëu, —Señor, ¿ma
k'aiuma? Mʌrʌgwajap'a jaaubá hajim,mua k'ap'ʌ
haadeewai hi hiek hʌk̈'aag.

37Magbaawai,—Pari ya k'abá puamʌhoo sima;
mʌchta pʌ dʌï hiyʌʌ̈ chirabahab hajim jũrr hich
Jesús garmua hirig.

38 Jesuu hichigmagbaawai, hi k'ĩirp'ee t'ʌk'öonaa
hirig,—Señor,hĩsinmua chadcha k'ap'ʌ chirʌmgui
hajim, pʌʌta hich Hẽwandamau pʌïtarrau.

39Magbaawai Jesuu hirig magjim:
—Mʌ bëetarran, k'aíuta chadcha Hẽwandam hiek

hʌk̈'a sĩ wa k'aíuta hʌk̈'aba sĩ ha k'ap hamk'ĩirta
bëejimgui hajim. Har dau k'ĩsu k'it'ëem k'ʌʌnjö
hamach k'aibag hee nʌm k'ap'ʌ nʌm k'ʌʌn peerdʌ
haunaa hĩchab har jũrr wajap'a nʌm hanʌm
k'ʌʌnta hamach pekau gaaimua k'ĩchag heemjö
nʌm jawaanta bëejimgui hajim.

40 Jesuu magbarm hũrwia fariseonaan heem
hãaur k'ʌʌn haig narr k'ʌʌnau hirig, —Pʌrʌgan
maganmaran dau k'ĩsuta naabma hajierram.

41 Magbaawai Jesuu, —Pãar chadcha dau k'ĩsu
naawaita jãg naak'iin, pãar pãach pekau gaaimua
kulp pömcha k'aba naak'amgui hajim. Mamʌ
magbapãarhiekmagwajap'a k'ap'ʌnʌmhanʌmta
juau jãg nem k'aigba waum k'õchgau mʌ higbam
gaaimuata, pãar Hẽwandam dʌï hiekk'õr pöoma
nʌmgui hajim Jesuu hamag.

10
Oveja t'ʌamie hich nemchaain dʌ̈i

1Maimua mag hiek'amamua Jesuu hamag mʌg
ejemplo jaaujim:
—Har oveja p'ãark'a t'ʌnʌm haar dubaag hẽk'a

simta puertdi garmua dubba sĩi chi t'uur p'ʌʌrdʌ
sim hʌr̃ta waaidʌ dich sim wounan, maan sĩi
nem jĩgmie haawaita mag simgui hajim. 2 Pari
magba puertdi garmuata dub simʌn, ma chi pas-
torrau, chi t'ʌa. 3 Magʌg mag chi oveja hi-
err p'ãark'a t'ʌnʌm puertdi haig simuajã hʌdʌraa
dubpijugui hajim. Mag dubwi chi pastor hamach
hoo p'ë wai nʌrraajemua haawai hamach t'ʌr̃
gaai t'ʌr̃baimaawai hamachdëujã hi k'aug haau-
jerram. Mag warag dawag p'ë harrwia 4 ya
t'um daau paauk'abaadeewai, ham na dʌnʌisie
hamachdëujã hi hẽudee weetjemgui hajim, ya
hamach hich mag p'ë wai nʌrraajem dʌï haawai.
5 Pari magba jũrr hõor hamachdëu k'augbam
k'ʌʌnauta ham t'ʌr̃chëk'iin, mag dʌï chan wëtba,
warag parhoobata k'ap'ig p'öbaadëjugui hajim, hi
hökgau. Hamau hamachdëu hõor k'augbam k'ʌʌn
hiekjã k'ap'ʌ haajemgui ha jaaumajim Jesuu.

6 Jesuu mag hamag jaaumarran, jãg chi oveja
t'ʌajemua hich nemchaain hoopaar p'ë wai
nʌrraajemjö hiruajã hich hiek hʌk̈'a nʌm k'ʌʌn
dʌï hich hagjöta haajem ha sim hajim. Pari mag
jaaumamta haig hi hiek hũr narr k'ʌʌnau pöd
k'aug hauba, sĩi oveja chaarta jaau simpii naajim.

Jesús chi Pastor chaar
7 Maimua deeu hich hag hiekpai higwia Jesuu

hamag, —Muan chadcha pãrag, “Mʌʌta mak'ʌʌn
oveja duubjem puertdiiu” ha chirʌmgui hajim,

hõor hi hiek hʌk̈'a nʌm k'ʌʌnan hi gaaimuata
hʌg̃t'arjã höbërju higwia.

8 Maimua chi fariseonaan k'ĩir hiek'amamua,
’Har mʌ bëeju nawe sëuk'a hamachdëupai
hamauta Hẽwandam hiek jaau nʌm hawia sĩi
hõor k'ũgurnaa hamachigta hee hapiejem k'ʌʌnan
nem jĩgk'amienaugui hajim. Pari jãg oveja charau
hamachdëu hõor k'augbam k'ʌʌn hiek hasekasba
haajemjö, mʌg chadcha mʌ hiek hʌk̈'a nʌm
k'ʌʌnau chan par ham mag sëuk'a wënʌrrajieb
mamʌ, ham hiek hasekasbajierramgui hajim.
9 Magnaa hamag, Mʌʌta puertdi charau; chi
mʌ hiek hʌk̈'a nʌm gaaimuata peerdʌ nʌm
k'ʌʌnan chadcha mʌ dënk'am hiekta mʌ dënk'a
nʌisimgui hajim. Chi mag nʌisim k'ʌʌnagan, jãg
chi pastorrau hich nemchaain wajap'a hoopaar
p'ũak k'öpi wai nʌrraajemjö, muajã hĩchab ham
t'ʌa wai chitajugui hajim.

10 ’Pari magba har sëuk'a chik'am k'ũguurjem
k'ʌʌnan, chik'am hõorta jũrr hamachig paa
haumam gaaimua chik'amnaan ovejata jĩgk'a
haumamjö sĩerrjëemgui hajim. Mag nʌmʌn pari sĩi
hamach hiek hʌk̈'abarmuata chadcha peerdʌju
ha jaauwai warag hʌdʌʌr hʌg̃t'archa höbërpiejem
hiekjã hũrpiba, hõor k'ĩirjug hãrpʌï nʌmta mag
nʌrrjëe haajemgui hajim. Mamʌ mʌ chan ham
dënjö magaagta bëebajim. Mʌʌn sĩi mʌchdëu
Hẽwandam hiek jaau chitʌmta hʌk̈'abarmʌn,
hich mag hi dënk'a wënʌrranaa mʌig heegarwejã
honee hamk'ĩirta bëejimgui hajim. 11 Magnaa,
Mʌʌta Pastor chaar chi wajapcharamʌugui hajim.
Pastor chi wajap'am habarmʌn hich nemchaain
peerdʌ hawaagjã hichta hʌdʌraa t'õopiejemgui

hajim. 12 Pari magba har pastor hanʌm k'ʌʌnjã
sĩi p'atk'on hat'eepai t'ʌnʌm k'ʌʌnan, lobou
nemchaain pʌraan hurum hoowaijã warag
hamachta k'ap'igbaadeejem. Hamachnemchaain
k'aba haawai bʌʌ̃rjã ham gaai mas k'aba
sim. Mag warag parhooba nemchaain dau
hap'ʌʌ haaidʌpiejemgui hajim. 13 Mag warag
pastornaan hanʌmta hamachdëupa högk'awia
k'ap'ig p'öbaadeejemgui hajim, nemchaain t'ʌam
k'õchgau k'aba sĩi p'atk'on hat'eepaita naawai.

14-15 Maimua mag hiek'amamua deeu
hichdëupai, ’Mʌʌta Pastor chaar chi wa-
japcharamʌugui hajim hich higwia. Hich jãg
mʌ Hayau wajap'a mʌch k'ap'ʌnaa muajã mʌch
Haai k'ap'ʌ chitʌmjö,mʌch higar nʌmk'ʌʌnjãmua
k'ap'ʌ chitʌm; maagwai hamachdëujã mʌ k'ap'ʌ
haajemgui hajim. Chadcha mʌch dën haawai
mua ham kõit hʌdʌraa mʌch t'õopijugui hajim,
ham peerdʌ hawaag. 16 Pari hagjö deeum k'ʌʌn
t'ʌnʌmgui hajim, mʌg israelnaan k'abam k'ʌʌn.
Mak'ʌʌnjã mua hãbamʌg jʌr p'ë haujugui hajim,
hamaujã mʌ hiek hũrbaawai hʌk̈'amk'ĩir. Mag,
israelnaan dʌï pap hãbam dënk'anʌisiewaimʌchta
ham Pastork'a chitajugui hajim, hamach t'um
hãba t'ʌa wai chitaag.

17 ’Magua, mag pastor wajap'amjö hõor kõit
hʌdʌraa mʌch t'õopiju haawai mʌ Hayau mʌ
daupii wai simgui hajim. Pari mag hʌdʌraa
mʌch t'õopiwiajã deeu hiiu p'iidʌjugui hajim.
18 Mag mʌch t'õopiju ha chirʌm chan, hajués
chik'amnauta mʌrʌg magpi naawai k'aba, mʌch
k'ĩrauta hõor kõit mʌch t'õopijugui hajim, ham
peerdʌ hawaag. Mʌ Hayau mʌrʌg magta hapitarr

haawai mua chadcha hʌdʌʌr mʌch t'õopiju haai
chirʌm. Pari deeu hũwaai mag hiiu p'iidʌagjã jua
t'eeg chirʌmgui hajim ham jʌg̃ daar.

19 Pari chi judionaan chi pörnaanau Jesuu mag
hiek'abarm hũrbaawai, hamach pem haawai, deeu
hũwaai sĩi chum haaip'ur hiyʌʌ̈ hihãbajã k'aba
nʌisim hiek'au, 20 k'apank'am k'ʌʌnau warag
hamach k'apeenag, —¿K'ant'ee pãrau hi hiek hũr
nʌma? Jã sĩi hich pör hee dösãt bën wai simua
lököo sĩewaita mag hiek'a sĩebahab haajeejim, chi
Jesús higwia.

21Pari magbaawai hãaur k'ʌʌnau mag nʌm hee,
jũrr warm k'ʌʌnau, —Pãar dak pör hee dösãt bën
paraam k'ʌʌnau hi dënjö mag hiek'ajupa hanaa-
jim. ¿Wa pãrau k'ĩirjuawai meperau dau k'ĩsum
k'ʌʌnjã daujã wajaug hapiju haai sĩwa? haajeejim,
hich Jesuu bi heewe dau k'ĩsu t'aabatarr monaau-
tarr higwia.
Jesuu mag hiek'atarr mag p'iesta Las Enra-

madas hanʌmdichtarr k'ur hajim.

Judionaan chi pörnaanau Jesús hisegtarr
22Maimua hag k'ur nʌʌ hawia Jerusalén p'öbör

hee deeum p'iesta wau naajim, Haai hi jëeujem di
hëu haaipawia di t'eert'ʌgtarr p'iesta. Magtarrta
hewag pawiajã hich hag hedau paawai hich mag
p'iesta waaujeejim. Mag p'iesta noseg jaar hajim.
23Maigta Jesús p'ʌʌrdʌnʌrrajimdaaugajãrHaai hi
jëeujem di bigaau, “Pórtico de Salomón” ha t'ʌr̃ sim
hee, dijãjö nem pöm wëu wëjöm hee. 24 Hi mag
nʌrrʌmta judionaan k'apan hi haig pos haichëwia
hirig, —¿Jãagwaita pua marag meerba pʌch jaau-
juuta jãg sĩma? Pʌʌta chadcha warrgarwe hich

Hẽwandamaucha pʌïju haajerr k'ai, warre marag
jaaubá hajierram, marau k'ap haag.

25 Magbaawai hich Jesuu hamag, —Mua k'abá
ya pãrag jaaubarm, pari pãrau hʌk̈'amap'a nʌmgui
hajim. MʌHayaumʌchigwaupitarrjöwau chitʌm
hoo nʌm gaaimua pãrau k'ap'ʌ haju haai nʌm, mʌ
chadcha hichdëu pʌïtarr. 26 Pari chaig mʌchdëu
jaau chirarrjö, pãar mʌ higar k'aba naawai, mua
mag mʌ Hayau mʌ pʌïjim ha jaau chirʌmjã pãrau
hʌk̈'aba nʌmgui hajim. 27Chadchamʌ dënk'a nʌm
k'ʌʌnaun, jãg ovejanaanau hiek gaaipai hamach
pastor k'aug haaujemjö, mʌjã k'ap'ʌ nʌm, mʌ
k'ai hagá; maagwai mʌchdëujã mua ham k'ap'ʌ
chitʌmgui hajim. Mag mʌ k'ap'ʌ naawai mʌʌta
ham na dʌnʌisimʌn, hamachdëujã mʌ hẽudee
weetjemgui hajim. 28 Magbaawai mʌchdëuta
mʌch Haai haar ham höbërju haai hapiejem, tag
hok'ooba sĩi hi chaaink'a hich mag wënʌrramk'ĩir.
Ya magbarm chan ni hãbmuajã mʌ jua heem
k'echt'ʌg haubamgui hajim. 29 Mʌ Haai hichta
t'umaam k'ʌʌn k'ãaijã hʌr̃pai sĩerrʌmuata mʌrʌg
mak'ʌʌn deejimgui hajim. Mag hichta hʌr̃pai
sĩerrʌmua deetarr haawai hãbmuajã hi jua heemjã
pöd k'echeubamgui hajim. 30 Magnaa, Mʌ mʌch
Haai dʌïn maran hich hãbampaiugui hajim.

31 Hamachig magbaawai chará chi judionaan
hũwaai sereu p'öbaadëwi deeu hi mokou barm hig
naajim. 32Parimagnʌmhee Jesuuhamagmagjim:
—Mʌ Hayau hich jua t'eeg mʌrʌg deetarrau

mua chadcha pãar dak'ĩir nemwajap'am pöm k'ĩir
pogk'e wauwia chirʌm. Pari mag nem k'ĩir pogk'e
wautarr hee, ¿chijãg gaaimuata pãrau mʌ mokou

barm hig nʌ? hajim.
33 Magbaawai chi judionaan chi pörnaanau, —

Marau chan mag pua nem wajap'a waaujem
gaaimuata pʌ mokou baraagpam haba nʌm. Ma-
rau chadcha pʌ mokou barm hig nʌmʌn, pʌch
hiek gaaimuapaita pʌbarmhig nʌmgui hajierram
hirig, mʌg maach hãba t'um hagdaujöpai t'ʌnʌmta
pʌ hiekmag pʌʌn Hẽwandamau hanaawai.

34 Magbaawai hich Jesuu hamag, —¿Pãrau
hoowai mua magju k'aba chirʌ́? hajim. ¿Pãrau
k'ĩir heyaa k'aba nʌ, har Hẽwandamau pãar jöoinag
hich hiek p'ãpitarr gaai, “Pãran hẽwandamnaanau”
ha p'ã sim? 35Hirua magtarran hich hi jaaumk'ĩir
jʌr hautarr k'ʌʌn higwiata mag sĩejimgui hajim.
¿Pari mak'ʌʌnjã hagjö mʌig heegarm k'ʌʌn
k'abajĩ? Maguamaadëu k'ap'ʌ nʌmgui hajim, hich
Hẽwandamauta mag p'ãpitarr haawai mua mag
mʌʌn Hẽwandam Hiewaau ha chirʌm haig pãrau
mua k'aigba hiek'a chirʌm haju k'aba nʌmgui
hajim. 36HichHẽwandamautahich haarmuamʌ jʌr
hauwia mʌg jẽb gaai pʌïtarrta, ¿jãga pãrau mʌrʌg
mag mua k'aigba hiek'a chirʌm habarju, mua
Hẽwandamag Haai hicheewai? 37 Pãachdëu hoowai
mua mʌch Hayau nem waaujem k'ĩir waubata
chirʌm k'ai, magan hoob mʌ hiek hʌk̈'amiet
hajim. 38 Pari pãachdëu hoowai muajã hirua nem
waaujemta wau chirʌm k'ai, mʌ hiek hʌk̈'aba
hawiajã k'ap'ʌ habat hajim: hich Hẽwandam chi
Haaijã mʌ dʌï sim, maagwai mʌchjã mʌch Haai
dʌï chirʌm.

39 Pari hich Jesuu magbaawai hũwaai hi pʌr
hauju hẽk'ajierram. Pari hich pʌr haupiba, hʌü
peerdʌ k'eerbaadëjim.

40 Maimua mawia hag na Juan chi hõor pör
choomieu Jordán hee hõor pör choo sĩerr gar
dʌrbawiamaig sĩsijim,hedauhöbeerjem gar. 41Mag
hi maig sĩeimaawai hõor pöm hi haar wëtwia
hamach heepai, —Keena, chadcha Juanau chan
mʌg Jesúsdënjöhagnahõraunemhoobahaajemjã
wauba k'itajim. Mamʌ hirua hich mʌg woun
higwia nem jaaujerran, chadcha t'umaa hich hag
heeta jaaumajimgui hajierram.

42 Maig hirua Hẽwandam hiek jaau sim hũrwia
hõor k'apank'am k'ʌʌnau hi hiek hʌk̈'ajierram.

11
Lázaromeetarr

1 Biek hãb p'öbördam Betania hanʌm hee
woundamLázaro hanʌmmormachpajim haajem.
Hich Lázaro hʌp̃'ʌʌin numíwai sĩejim,MaríaMarta
dʌï. Mak'ʌʌn dʌïta sĩejeejim hich. 2 Hich mag
Lázaro hʌp̃'ʌi Mariaau hajim, maach Pör Jesús bʌ̈
hʌr̃ jʌg̃deeu choonaa hich pörbʌʌ̈upai jʌʌupʌïtarr.
3Mag hamach hẽp'emk'öi mor machpawia warag
heeg pamaawaita hamach numiim k'ʌʌnau hõor
jʌr hauwia hich Jesús haig pʌïjierram, jawaan
mamk'ĩir. Magbaawai chadcha bëewia, —Señor,
pʌ k'apk'ʌʌn chi wajap'am pua hʌr̃cha hiigjemjã
pödba k'ërʌmgui ha jaauchëjim Jesuug.

4 Pari hichig mag jaaubaa sĩi warag, —Jãg
k'amormachagau chanhimeemhiekmeebamgui
hajim. Jãan sĩi jãg k'amor machag gaaimua
Hẽwandamta t'umaam k'ʌʌn k'ãaijã hʌr̃pai sim
hanaamʌchjã hi Hiewaa haawai hagjö chirʌmha
k'ap hamk'ĩirta jãgpijimgui hajim hich Jesuu mag
hichig hiek jaauchëtarrag.

5 Jesuu chadcha Marta dʌï Mariajã hoomap
k'aba ni hich Lazarojã hoomap k'aba haajeejim.
6 Mamʌ mag simta mag Lázaro mor mas sim
hichig jaaubaichëmjã maba, warag k'ãai numí
magmaachnarr haig sĩsijim. 7Maimuahag k'ur ya
k'ãai numí naata marag hichdëu, —Deeu Judeaag
wëttarraugui hajim.

8Magbaawai marau hirig, —Maestro, ¿hĩschapai
hich jamaamk'ʌʌnaupeerpʌchmokoubar t'õotarr
k'ʌʌn haarta deeu pʌmamhig sĩ? hanaajim.

9Magbaawai jũrr hichdëu marag, —Pari hagt'a
hamaumʌ t'õoju hora k'aba sĩebahab hajim. ¿Pãrau
hoowai mʌg hedau hãspapak'am doce horas sĩeba
haajẽ? hajim. Hãsdawan maach dichmam haig
mawiajã bʌ̈ waaur t'ʌt'ʌgag maba haajemgui ha-
jim, hãsdaau haawai. 10 Pari maach hedaarta chi-
taju hat'een, sĩi bʌḧëu subaadeeu k'ãijã buudima-
jugui hajim, k'ĩchag hee haawai. Mag hagt'a hag
hora k'aba sĩewai hararagagta chitʌmjö hõrau mʌ
chig habajugui hajim.

11 Maimuata sĩi hawia, —Maach k'apk'ʌʌn
Lázaro ya k'ãibaadëm; pari mua deeu hi p'iriupäain
majugui hajim.

12Magbaata marau hirig mag naajim:
—Señor, mag k'ãibaadëm k'ai, magan hʌü hi

k'ĩirdam hinaa haadëm. Mag k'ai magan hʌü pör
k'oordʌjugui hanaajim.

13 Pari Jesuu mag Lázaro k'ãibaadëm ha sĩerran,
maan hiin ya hi meebaadëmta jaau sim hajiebma.
Pari mag simta maraun k'augba, sĩi k'ãai chaar
k'ãibaadëmta jaau simpii naajim.

14 Maimuata ya warre marag, —Lázaro mee-
jimgui hajim. 15 Pari hʌüta mʌ hi haar k'aba
chirajimgui hajim. Magba hak'iin nau jãg chi mee
sim mua pãach dak'ĩir p'iriu haujujã hoobak'am.
Mamʌ chadcha Hẽwandam jua t'eeg mʌ gaai sim
k'ap hamk'ĩir, hi haarcha hoon wëttarrau hajim
marag.

16 Mag hirua hoon wëttarrau habaawai maar
heem hãb maar k'apeer ham dën hibʌʌr wauwia
Meís ha t'ʌʌ̃rjerrau, —Keena, magan maachjã hi
dʌï wëttarrau hajim, hi dʌï hãba k'ëchimaag.
Hirua mag sĩerran, Judeapienau peer hich Jesús

t'õotarr haarta deeu högk'aba maagpam higwiata
mag sĩejim. Mag Meís hanʌm, hi t'ʌr̃ chaar Tomás
hajim.
Mag, chadcha Jesús mam dʌï maarjã hi dʌï

wëtjim.

Jesuu hõor p'iriu hauwia hich mag
wënʌrrapiejem

17 Mag wëtwia hũrimaawaijãh, ya k'ãai jayap
sim ha jaau naajim, chi Lázaro hauk'ërtarr.
18 Mag chi meetarr p'öbör Betania hanʌm
Jerusalén dak'a kilómetros t'ãrjupjö sĩejim baraag.
19 Jerusalenmua mag dak'a sĩewai judionaan
k'apan weetjeejim haajem, Marta María dʌï
nʌm haar, mag hamach numpai hap'öbaadeewai
hamach hẽp'emk'öi k'ĩirjuwia hatcha gaaimachgau
hök'ĩirjuu hapimaaugau hawia. 20 Mag nʌm hee
Martaau hũr hat'ajim haajem, ya Jesús hamach
dakpamam. Mag k'aug hat'aawai hi k'ĩirp'ee
hoon bëejim. Pari María maba, deg sĩsijim. 21Mag
bëewia ya Jesús dʌï t'ẽubaicheewai chi Martaau

hirig, —Señor, pʌmʌig sĩerr hak'iin, mʌ hẽp'emk'öi
mʌg dau hap'ʌʌ habak'amgui hajim. 22 Pari mua
k'ap'ʌ hʌmgui hajim, pua Hẽwandamag jëeubaawai
pʌchdëu jëeubarmpierr hirua haju.

23 Magbaawai Jesuu hirig, —Marta, pʌ
hẽp'emk'öi deeu hiiu p'iidʌjugui hajim.

24 Magbaa Martaau, —Chadcha mua k'ap'ʌ
hʌmgui hajim, mʌg hatag hötarr k'ʌʌn t'um deeu
p'iidʌtk'a nʌmhedan hijã dʌï p'iidʌju.

25Magbaawai hirig Jesuumagjim:
—Muata hõor p'iriu haunaa hich mag wai

chirsiejem. Chi mʌ hiekta hʌk̈'a sim k'ʌʌn
meewiajã deeu hiiujugui hajim. 26 Maimua har
mʌig heegarwejã mʌ hiekta t'ãraucha hʌk̈'awia mʌ
dënk'a t'ʌnʌm k'ʌʌn chan meem hiek meebam.
Mak'ʌʌnanmeewiajã deeu p'iidʌtk'awia hichmag
nʌisijugui hajim. Magnaa hirig, —¿Pua mʌ mag
hiek'a chirʌm chadcha hʌk̈'a hʌwi? hajim chi
Martaag.

27 Magbaawai chi Martaau, —Señor, mua
k'ap'ʌ hʌmgui hajim, pʌ chadcha hich Hẽwandam
Hiewaau. Pʌʌta warrgarwe hich Hẽwandamau
hich hiek jaaumk'ĩir mʌg jẽb gaai pʌïju haajerr
k'abahab hajim hirig.

Jesús Lázaro hauk'ërtarr haarmawia bĩetarr
28 Maimua Jesús dʌï mag hiek'a dʌnaawia, chi

Martaau hich heeumhaarmawia, hök'arii hi kach
gawaa, —María, maach Maestro ya chum p'öbör
higaau sĩeichëm. Hihiekpʌdʌï hiek'aaghaajemgui
haimajim haajem.

29Mag chadcha hichig mag jaaubaimam bʌr̈re
Jesús haig bëejim. 30 Maagwai chan hagt'a Jesús

p'öbör hee dubba, Marta dʌï hootarr haigpai
sĩejim. 31 Pari mag María hapuraa höbërbaadëm
hoobaawai judionaan ham k'ĩir jãsenk'aag
ham haig bëewia narr k'ʌʌnau chi binaandam
hauk'ërtarr haarta bĩen mampii hawia dʌï hi
hẽudee pochag bëejim.

32 Mag bëewi, Jesús haig barchëwi, hi bʌk̈'ʌrr
p'õbk'anaa hirig, —Señor, pʌ mʌig sĩerr hak'iin, mʌ
hẽp'emk'öi mʌg dau hap'ʌʌ habak'amgui hajim,
bĩemamua.

33 Mag warag hich dak'ĩir bĩebaadëm dʌï chi
judionaan hi dʌï bëetarr k'ʌʌnjã bĩep'öbaadëm
hoobaawai hichpa hö jãsenaaga haadëmua gaai
machaaga haadëjim. 34Mag warag hich haig narr
k'ʌʌnagta, ¿Jampaita hauk'ërjierrá? ha jëeujim.
Magbaa hamachdëu, —Señor, hachum

k'abahab; hoomierrau hajierram hirig.
35Maggaaimachaghaadëmuahich Jesujãbĩejim.

36 Mag Jesús bĩebaadëm hoowia chi judionaanau,
—Keena, pãadë hoobat: Jãgan chadchata hirua
hi jãsene haajeejimwai haajeejim jũrram k'ʌʌnau.
37 Pari mak'ʌʌnau mag nʌm hee, hagjö bigaaum
k'ʌʌnau jũrr, —Hichta mʌig sĩerr hak'iin, jãg dau
k'ĩsu k'itʌm monaautarrjö, ¿mʌg Lazarojã hirua
monaaubak'am k'ai? haajeejim.

Jesuu Lázaro p'iriu hautarr
38 Mag mawia ya chi hauk'ërtarr haar

pabaimaawai deeu gaai machag haadëjim. Chi
binaan hauk'ërtarr jẽbdi, nawe durrbʌ̈ hee chi
k'örm hajim. Mag simta mok pör pöm simuata
sĩi chi jẽbdi hi hee joot'ʌ wai naajim. 39Mag haig
pachëwia Jesuu chi haig narr k'ʌʌnag chi mokpör

chawag pʌrëupʌïpi jaaujim. Magbaawai Martaau
hirig, —Señor ya maach hauk'ërtarr k'ãai jayap
sim haawai yamaach hãr k'ërabahab hajim.

40 Magbaawai Jesuu hirig, —Mamʌ mua k'abá
chaigjã pʌrʌg, mua hi p'iriu hauju pʌch t'ãar hee
k'ap'ʌ hʌm k'ai, pua chadcha Hẽwandam jua t'eeg
hooju ha chirajimgui hajim.

41Mag chimok chawag pʌrëupi jaautarr haawai
chadcha chawag pʌrëupʌïjierram. Magbaawai
Jesuu hʌg̃t'aag heerpanaa Hẽwandamag, —Tata,
mua pʌrʌg hʌü hajim ha chirʌmgui hajim,
mʌg mʌchdëu jëeu chirʌm pua hʌü mʌ hiek
hʌk̈'abaawai. 42 Mua k'ap'ʌ chirʌmgui hajim,
mua pʌchig jëeuwai pua mʌ hiek hʌk̈'aajem. Pari
magʌmhãba, hichiita t'umaamk'ʌʌn jʌg̃ daarmua
t'et mag hʌü hajim ha chirʌmgui hajim, t'umaam
k'ʌʌnag chadcha pʌchdëuta mʌ pʌïjim ha k'ap
hamk'ĩir.

43 Mag hiek'awia deeu hichdëupai jũrr mag chi
meem jẽb deg sĩerragta hi t'ʌr̃cha t'ʌr̃t'ʌr̃naa t'et, —
Lázaro, dawag höbërbaichë hajim.

44Magbaawaimaach chi meem harrta chadcha
dawag höbërchëjim. Hoowai hich hauk'ërtarr hich
magbʌ̈haarmuak'ĩebmor t'umdĩesbaúapʌrëunaa
hödi haigmua hʌg̃t'aag pörpa k'ĩir jãarjemua pʌrëu
simta höbërchëjim. Mag höbërbaicheewai haig narr
k'ʌʌnag,—Jãimua jãgputhẽerk'abapʌït hajim, hidëu
hich diig mamk'ĩir.

Jesús pʌr hawaag hibëptarr
(Mt 26:1-5; Mr 14:1-2; Lc 22:1-2)

45 Mag Jesuu Lázaro p'iriu hautarr hamach
daúacha hootarr gaaimua, judionaan k'apan

María dʌï bëetarr k'ʌʌnau k'ap'ʌ nʌisijim, chadcha
Jesús hich Hẽwandamau pʌïtarr. Mag warag
hi higar nʌisijim. 46 Pari mag t'ʌnʌm hee,
hãaur k'ʌʌn warag fariseonaan haar wëtjim.
Mag wëtwi Jesuu mag hõor p'iriu hat'amta
hĩgk'aimajierram haajem. 47 Magbaawai chi
fariseonaan, p'adnaan chi pörk'a narr k'ʌʌn dʌï
hãba, tagam k'ʌʌn chi t'ierrnaanpa biirdʌjierram
haajem. Mag biirdʌnaa hamach heepai jũrr
hamach k'apeenagta, —Keena, ¿maadëu jãga
hajuma jãg woun dʌï? hajierram hanʌm. Jãguan
chadchata maach dauderraa hag na hõrau nem
hooba haajempata wau nʌrrʌm. 48 Maadëu
hʌdʌraa hirig jãgʌm nem waupi nʌmʌn, t'umaam
k'ʌʌnta hi higar paauk'awia hamach reik'apiju.
Magbaawai Romapien chi t'et'emnaan bëewia,
jũrr maach Haai hi jëeujem diita pogueupʌïnaa,
maachjã dau haug waujugui hajierram haajem.

49 Mamʌ hãaur k'ʌʌnau mamagk'am hee, hãb
mag añoou p'adnaan t'um t'ʌnarr k'ʌʌn pörk'a
sĩerr Caifás ha t'ʌʌ̃rjerrau hich k'apeenag, —Pãrau
chanbʌʌ̃rjãk'ĩirjubatahiek'anʌmguihajimhanʌm.
50Magnaa hichdëupai, Mua hoowai wajapcha ha-
juun, mag pãrau jaau nʌmjö maach t'umaam
k'ʌʌnta dau hap'ʌʌ hapiju k'ãai, jãg happaita
maach t'umaam k'ʌʌn kõit t'õopiju haai simgui
hajim hanaabá, Jesús higwia.

51 Pari wajapcharan Caifaau mag hiek'atarr
chan hich k'ĩirjugjã k'abajim. Wajapcharan mag
añoou hichta t'um p'adnaan t'ʌnarr k'ʌʌn pör harr
haawai hich Hẽwandamau mag hiek'apibaawaita
mag hiek'ajim, Jesuuta judionaan t'ʌnʌmkõit t'õju

higwia. 52 Pari magbarm chan hĩchab judionaan
kõitpaik'aba, hewagpaawai t'umhich chaaink'aju
k'ʌʌn kõitpa t'õju ha sim hajim, judionaan k'abam
k'ʌʌn hawiajã,magbarmua hich chaain durrpier-
ram k'ʌʌnta k'od hãbamk'a hawaag. 53 Ya Caifaau
mag hiek'atarr haawai magtarr haigmua judion-
aan chi t'et'emnaanau hãba hibëpwia warre Jesús
t'õoju k'ĩirjugtawai nʌisijim.

54 Jesuu ya mag hich t'õoju k'ĩirju nʌm k'ap'ʌ
sĩerr haawai ya tag judionaan hee parhooba
nʌrraba haajeejim. Mag gaaimua hichta warag
Judea durrmua warp petajim, p'öbördam Efraín
hanʌmʌg. Mam chan hõor pömcha k'aba naajee-
jim. Maig maar hi dʌï naaimajim, hi k'a hogdʌba
wënʌrraajerr haawai.

55 Mag p'öbör Efraín hanʌmʌg weetwai
judionaan p'iesta Pascua haajem burrju dakpapa
k'ajim. Hamach hi harr haawai, mag p'iesta
hʌr̃ʌʌ harr haawai, hõor pöm Jerusalenag hërërëu
k'ajim, Pascuaburrjunawek'ĩirk'augaag, hamach
jöoinau jaaujerrjö domer nʌmua hamach k'aibag
barpäain. 56 Mag wët t'ʌnʌmuan Jesuuta jʌrp'öo
haajeejim. Maimua ya Haai hi jëeujem degcha
paauk'aimawiajã hi bëebaju k'ĩirjuwia jũrr hamach
k'apeenagta, —Keena, ¿pãrau k'ĩirjuawai mʌg
p'iesta hee hi bëeju k'ai? haajeejim haajem.

57 Maagwai chi fariseonaanau p'adnaan chi
pörk'a narr k'ʌʌn dʌïmua ya hõrag jaauk'a wai
naajim haajem, chi Jesús sim k'aug hat'aawai
hamachig jaaumk'ĩir, mag hamachig jaaubaawai
sĩi hi pʌr hawaanwëtaag.

12
Hʌʌirau jʌ̃gdeeu Jesús bʌ̈ sũgtarr
(Mt 26:6-13;Mr 14:3-9)

1 Maimua mag p'iesta Pascua burraag seis
diaspai waaur nʌm heeta, hich Jesús Betania
hanʌmʌg mam dʌï maarjã wëtjim. Mag Beta-
nia p'öbör heeta mag woundam Lázaro hanʌm
hichdëu p'iriu hautarrjã sĩejeejim. 2 Mag hi
barbaimaawai maiguim k'ʌʌnau wajap p'iejãb
wauwia Jesús k'öpiju hap'öbaadëwia chadcha wau-
jierram. Maimua ya t'um wau haaipa sĩsiewai
chi Lázaro hʌp̃'ʌi Martaau chi nemek t'öi jijig
k'ajim. Maagwai maar t'ach k'ö nʌm haig hĩchab
hich Lazarojã dʌï t'ach k'ö sĩejim. 3 Mag nʌmta
hich Lázaro hʌp̃'ʌi hãbak'ai María jʌg̃dee narrdo
chaar dën nem parhẽpagk'am dʌï dubchëjim. Mag
dubchëwia, chigagjã higba, hagua Jesús bʌ̈ sũgnaa
deeu hich pörbʌʌ̈upai jʌʌupʌïjim. Mag nem t'ũpag
sĩewai mag hirua Jesús bʌ̈ hagua sũgbaadee sĩi
dijã hëntër t'ʌãp jöisijim. 4-5 Mag hoobaawai
maar heem hãb maar k'apeer Judas Iscariote ha
t'ʌʌ̃rjerraumagjim:
—Hëh, jãg jʌg̃dee trescientos denariom

gaai përpʌïju haai sĩerrta, ¿k'ant'ee sĩi jãg hãr
choobaadëma, hagua hap'ʌʌm k'ʌʌndamag
nemdam haudeeju haai sĩerrtá? hajim.
Hich mag Judaauta hewag pawiajã hich Jesús

hoomap'a haajerr k'ʌʌnag hi pʌr deeju hajiebma.
6 Pari Judaau mag hiek'atarr chan sĩi chadcha
hap'ʌʌmk'ʌʌndamk'ĩirjuwiak'aba, nem jĩgmieharr
haawaita mag hiek'a sĩejim. Hichdëuta maach
t'umaam k'ʌʌn p'atk'on di wai nʌrraajerr haawai

hõrau maachig deemam hauk'ërmamjã hichdëu
jĩgk'am haig jĩgk'aajeejim.

7 Judaaumag hiek'abaawai Jesuu hirig,—Hidëu
hirig jʌg̃deeu mʌ bʌ̈ sũgpibá hajim. Jã hi dën nau
jöpchamʌmeebaadeewai haguamʌ k'a p'uraag sĩi
hãk'a wai sĩerr k'abahab hajim hirig. 8 Magnaa,
Hap'ʌʌm k'ʌʌnan hich mag pãrau pãach hee hoo
wai wënʌrraju; pari mʌ chan hich mag pãar k'ĩir
chitabajugui hajim.

Judionaan chi pörnaanau Lázaro t'õoju k'ĩirju narr
9 Mag Jesús Betania sĩeichëmjã chi judionaan

Pascua dichaag bëetarr k'ʌʌnau k'aug hat'aawai
k'apan hi hoon bëejierram. Pari mag bëe t'ʌnʌm
chan hi hoogpaijã k'aba, hich Jesuu Lázaro p'iriu
hauwiamaachhichmʌg simhoogpatabëenaajim.
10-11 Pari mag Jesuu hi hiiu hautarr gaaimua,
judionaan pöm tag hamach higar k'aba jũrr
Jesuu jaau nʌrrʌmta hʌk̈'a t'ʌnʌisierr haawai,
chi p'adnaan pörnaanau jũrr hich Lazaropata dʌï
t'õopʌïjugui hap'öbaadëjim.

Jesús Jerusalén p'öbör hee dubimatarr
(Mt 21:1-11;Mr 11:1-11; Lc 19:28-40)

12 Mag Jesús dʌï maar Betania paauk'achëtarr
noram Jerusalenmua hũrp'öbaadëjim haajem, hi
barju. Maagwai ya hõor pöoma Jerusalén p'öbör
hee t'ʌnaajim haajem, mag p'iesta hat'ee wëttarr
k'ʌʌn. 13 Mag hũrp'öbaadeewai hõrau sot'ark pi-
ujöm t'ʌrrp'ënaa hag jua panhap'a hi k'ĩirp'ee
bëejierram. Maimua hich dʌïcha hoobaichee-
wai serereuk'amua honegau, “Hʌücha habarm
Hẽwandam. Hich mʌʌta pʌchdëu maar israelnaan
hat'ee pʌch jũrr pʌïbarmʌu. Hichta maar Reik'aju



JUAN 12:14 lxxxiii JUAN 12:20

haawai pʌchdëuta hi hʌü wai chitajugui” haajee-
jim jũrram k'ʌʌnau.

14Magwëtumua ya hag naweHẽwandam hiek p'ã
sim gaai hich Jesús higwia jaau simjö, burrodam
hʌr̃ waaidʌwia warag hag gaaita mamua p'öbör
hee hich mag dubjim. Mag chi Hẽwandam hiek p'ã
sim gaai:
15 “Sionpien, honee habat.
Pãadë hoobat: har pãar Rey sĩi parhoobam k'ʌʌnjö

burrodam gaaita hurum” ha sim. (Zac. 9:9)
16 Heeu hi mamag k'abaadeewai chan maach

chi dʌï wënʌrraajerr k'ʌʌnau chan marau bʌʌ̃rjã
k'augba naajim, jãgwiata mamag k'ajĩ. Maimua
ya nassi pawia hich Haai haar hʌg̃t'ar petarr
k'urtamarau k'ap'ʌ hap'öbaadëjim, ya hag nawe hi
jãgju Hẽwandam hiek p'ã sĩsidʌm gaai jãg jaau sim
haawai juaujö jãgtarr.

17-18Mag hõor pöm Jesús k'ĩirp'ee hoon bëetarran,
hirua Lázaro chimeemya jẽbdeg sĩerrta deeu p'iriu
hautarr chi hootarr k'ʌʌnau jajaauk'am hũrwia
hi hoom k'õchgauta mag hi k'ĩirp'ee bëejierram.
19 Pari maagwain jũrr chi fariseonaanau hamach
k'apeenagpaita, —Keena, pãrau hoo nʌm, jãg
sĩi hamag hiek'a nʌmuapai chan maadëu pöd
maachig paa haubamgui haajeejim. Magnaa,
Hoojurauma, jãg t'umaam k'ʌʌnta sĩi hi higar
paauk'amamgui haajeejim.

Judionaan k'abam k'ʌʌnau Jesús jʌraan bëetarr
20 Mag Pascua hee hõor pöm Jerusalén

wëttarr k'ʌʌn hee hĩchab judionaan k'abam
k'ʌʌnjã t'ʌnaajim, Haai hi jëwaan bëetarr k'ʌʌn.

21 Mak'ʌʌnau Felipe haig bëewia hirigta, —
Kakë, marau Jesús dʌï hiyʌʌ̈ ham k'õsi nʌmgui
haichëjierram.
Mag Felipeegta jëeuchëtarran hamachjö judion-

aan k'abam hee bãautarr haawai hajim, hamach
kõit Jesuug hiek'amk'ĩir. Chi Felipe p'öbördam Bet-
saida hanʌmheem hajim.

22Magbaawai Felipeeu jũrr hagjö maar k'apeer
hãb Andrés hanʌmʌg jaauwia hamach numiim
k'ʌʌnau jũrr hich Jesús haarcha jawaan wëtjim.
23 Mag wëtwia judionaan k'abam k'ʌʌnau hich
jʌr wënʌrrʌm ha jaaubaicheewai hamjã peerdʌ
hawaag hʌdʌraa hich t'õopiju jaaubaadëmua
magjim:
—Ya hĩsta chadcha mʌch chi Hemk'ooi Hiewaa

chik'amnau t'õoju gayaa pamamgui hajim,
mag hamau mʌ t'õobarmua mʌchta Hẽwandamau
t'umaam k'ʌʌn k'ãaijã hʌr̃pai hapieg. 24 ¿Pãrau
hooba haajẽ hajim, nemjĩir dau hĩiu hawaagjã
jãga haajẽ? Jẽb hee jĩirbam chan maan hich
mag sĩsim, bʌʌ̃rjã hĩiuba. Magarrau jĩir sĩuwia
höbër sĩsiewain chadau chëbaadëmua hich jĩirtarr
k'ãaijã hʌr̃ haaujem. Hich hagjöta mʌjã meeju
haai chirabahab hajim, mag mʌch meebarm
gaaimua hõor pöm peerdʌ hawaag. 25 Hich
hagjö k'ap'ʌ habat hajim: Har mʌig heegar
haawai mʌ gaaimua bʌʌ̃rjã hich chig hapimap'a
sim chan meewaijã hʌg̃t'ar höbërbam. Pari
mʌ gaaimuata hich dau hap'ʌʌ hajujã k'ĩirjuba
mʌ hiek hʌk̈'a nʌrrʌmʌn chadau meewiajã
hʌg̃t'archata höbërwia mʌg hatagjã hich mag hiiu
sĩerrajugui hajim. 26 Maimua hĩchab chi chadcha
mʌ chogk'anaamʌdʌï nʌrramk'õsi simʌn, hichdëu

k'õchagpierr nem wauba, mʌchdëu nem waupim
k'õsimpaita wau nʌrraju haai sim. Mag hamʌn
magan ham wënʌrrʌmpierr mʌchjã ham dʌï
chitajugui hajim. Hãbmuamagta mʌ chogk'a nem
wau nʌrrʌmʌn, mʌ Hayaujã hich k'ĩircha hi t'ö
hiek'ajugui hajim.

Judionaanau hich t'õoju Jesuu jaautarr
27 Maimua mag jaaumamua hĩchab, ’Hĩs

chadcha t'umaa k'ĩirjuwia mʌ hök'ĩirjug pöoma
chirʌmgui hajim, chik'amnau mʌch t'õoju dakk'a
pamaawai. Mag chirab mamʌ ham jua hee
t'õmaaugaujã mua mʌch Hayag, “Tata, mʌ peerdʌ
hat'ájã” habamgui hajim, warrjã mag hat'eeta mʌ
bëetarr haawai.

28 Maimua sĩi hich Hayag, —Tata, muan mʌch
gaaimuata sĩi t'umaamk'ʌʌnaujã pʌrʌgta hãbahee
hapim k'õsi chirʌmgui hajim.
Pari hirua magbaawai hʌg̃t'armuata woun

hiekjö,—Ya pʌ gaaimua hõraumʌrʌg hee habarm;
pari hichiita waragmʌchig hee hapijugui hajim.

29 Pari hedjã heemua Hẽwandamauta woun
hiekjö hirig magbarm hũrbaawai haig hõor narr
k'ʌʌnau sĩi pagt'ʌmpii naajim. Maagwai hãaur
k'ʌʌnau jũrr, —Hẽwandam chogauta hʌg̃t'armua
hirig hiek'a sim k'abahab haajeejim.

30 Pari hamau mag nʌm hee, hich Jesuu
t'umaam k'ʌʌnag hiek'amamuamagjim:
—Mʌg pãrau woun hiekjö hũrbarm chan sĩi

mʌchigpai hich hiek hũrmk'ĩir k'abamgui hajim.
Jãan jãg hich hiek hũrpitarr gaaimua hichdëu
mʌ hiek hʌk̈'a sim pãrag k'ap hamk'ĩirta pãrag
jãg hiek'ajimgui hajim. 31 Ya hĩsta chik'amnau

mʌ t'õoju gayaa pamam. Mag mʌ hisegwi mʌ
t'õobarm gaaimuata k'aigbamk'ʌʌn t'umaamk'ʌʌn
dʌï Hẽwandamau hichdëu k'ap hajugui hajim.
Mag hõor kõit mʌ t'õobarm gaaimuata hĩchab
mepeer mʌg durr gaai hichta chi pörk'a sĩerrʌmjã
Hẽwandamau pödpʌïm hiek pödpʌïjugui hajim.
32 Pari hĩchab mag hʌg̃t'aa hõor k'apanag dak'ĩir
mʌ jiirjop sĩuwia t'õobarmuatamʌchhiekhʌk̈'amam
k'ʌʌnan mua t'umaa mʌchig paa haumajugui
hajim.

33 Jesuu mag hiek'amarran mag dau hap'ʌʌ
pakuls gaai hich t'õju jaau sim hajim. 34 Mamʌ
hirua mag hiek'abarm hũrwia hõrau hirig, —
Hẽwandam hiek p'ã sim gaaimua marau k'ap'ʌ
nʌmgui hajierram, hich Hẽwandamaucha pʌïbarm
chan meeba hich mag sĩerraju ha sim. Pari mag
simta, pʌ hiek mag pʌʌta hich Hemk'ooi Hiewaa
hanʌmta, ¿jãga mag Hemk'ooi Hiewaata hʌg̃t'aa
pakuls gaai t'õbarju? Magan, ¿ma k'animHemk'ooi
Hiewaa hagá? hajierram hirig.

35 Magbaawai Jesuu hamag ejemplo
jaaumamua warag hichta Hemk'ooi Hiewaa hich
Hẽwandamau pʌïtarr k'ap hamk'ĩirmagjim:
—Hĩsweran pãrau hagt'a hõtdau paa dʌnʌmjö mʌ

hoo wai nʌmgui hajim. Pari nau jöpcha ya tag
pãar k'ĩir mʌ chitabaju. Magua hagt'a mʌ hiek
hũrnʌwehʌk̈'abat hajim, k'ĩirjugk'aigbamtapãach
gaai hʌr̃pam hugua. ¿Pãrau hooba haajẽ k'ĩchag
hee wëtum k'ʌʌn? Hamau hamach wënʌrrʌmjã
k'augba haajem. Chi mʌ hiek hʌk̈'aba nʌmk'ʌʌnjã
hich hagjöta t'ʌnʌmgui hajim, hamach hok'oo
nʌmjã k'augba. 36 Magnaa hichdëupai hich hig-
wia, Mag hõtdaujö sim hagt'a pãach hee wai nʌwe

hʌk̈'abat hajim, hich mag mʌ dʌï hararag hee
wënʌrraag.
Mag hiek'a sĩewia hõor heemua higbaadeeu hi

sĩeimamjã tag hõrau k'augba, hãbamaach happaita
hi dʌï naaimajim.

Jãgwi judionaanau Jesús hiek hʌ̈k'amap'a naajĩ
37 Parii Jesuu maach meeun judionaan k'apan

t'ʌnʌm dak'ĩir nem k'ĩir pogk'e waumamua hich
jua hoopipi haajerrjã wajappai hi hiek hʌk̈'aba
haajeejim. 38Parimaghamauhʌk̈'amap'a narran,
hich Hẽwandam hi jaaumie Isaías k'ararrau p'ã
pʌarr heyaa höbërmk'ĩir hajim. Hirua p'ã pʌarr
mʌg hajim:
“Señor, parii pʌ hiek jaau nʌmjã hõrau hʌk̈'amap'a

hajugui” hajim.
“Hamau k'aug haubajugui” hajim, “mag nemwau

nʌm gaaimua puata pʌch jua t'eeg hoopi
sim.” (Is. 53:1)

39Magta chadcha hʌk̈'aba naajim. Hamau mag
hʌk̈'abaju higwia hich Isaiaaupai hĩchab,
40 “Hẽwandamau ham dau k'ĩpinaa kach t'eegjã

hapiju” ha p'ãjim, “hoo nʌmjö nʌmta
hoobamjö hamk'ĩir, maimua hũr nʌmjö
nʌmta hũrbamjö hamk'ĩir.

Magba hak'iin hamau hamachdëu hoonaa hũr
nʌmjã k'ap'ʌ haawai, hamach k'aibag
hãsie hewag k'ĩirjuwia Hẽwandamag hamach
peerdʌ haupiju” ha p'ãjim Isaiaau hich
Hẽwandamaucha hichig jaaumatarr. (Is.
6:10)

Pari Hẽwandamau judionaanmag t'ãar t'eeg hap-
itarran, año k'apan par hich hiek hũrpitarrjã
hʌk̈'amap'a harr haawaita magpijim.

41 Isaiaau hag nawe hichdëu hootarrjö magta
p'ã pʌajim, ya Cristo mʌig heegar maach hich
mʌg sĩeicheewaijã hõrau hi dau hap'ʌʌ wauwia
t'õoju k'ap'ʌ sĩerr haawai. Pari magʌm hãba,
Hẽwandamau hichta t'umaam k'ʌʌn k'ãaijã hʌr̃pai
hapijujã k'ap'ʌ sĩejim. 42Mag judionaan t'umaam
k'ʌʌnau chan Jesús hiek hʌk̈'abajierrab mamʌ,
hãaur k'ʌʌnaun hʌü hi hiek hʌk̈'ajierram; chi
hʌk̈'a narr k'ʌʌn hee chi t'ierrnaanpa t'ʌnaajim.
Pari mag hʌk̈'a nʌmta chi fariseonaanau, tag
hamach culto hee dubpimaaugau hamach jʌr
wërppʌïjuhögk'awia,hamachk'augpibahaajeejim.
43Maagjeejieb mamʌ hamachdëu mag hʌk̈'a nʌm
hanʌmjã tagam k'ʌʌnagjã k'augpimap'a narran,
Hẽwandamau k'õsimjö haju k'ãyau, sĩi mʌg dich
k'apeen hãba t'ʌnʌm k'ʌʌnagta hamach hëugar
k'aigba hiek'apimaaugau hajim.

Hamachdëu hisegtarr hiek higwiapai
Hẽwandamau deeu ham k'ĩir p'ʌʌrju

44 Biek hãb hijẽjẽbk'amua judionaan hich hiek
hũr narr k'ʌʌnag Jesuu t'et magjim:
—Chi mʌ hiek hʌk̈'a simuan mʌ hiek happai

hʌk̈'aba hĩchab mʌ Haai hiekpata hʌk̈'a simgui
hajim, hich hiek jaaupitarrtamua jaau chitaawai.
45 Maagwai mʌ hoobarmuan hĩchab hich chi mʌ
pʌïtarrchata ya hoobarmjö simgui hajim, maar
hich hãba naawai. 46 Mʌʌta mʌg durr gaai t'um
k'ĩchag heemjö jooba nʌm k'ʌʌn hat'ee hõtdaujö
bëejimguihajim,maagwai chimʌhiektahʌk̈'a nʌm

k'ʌʌn chan sĩi tag k'ĩchag hee hok'oo wënʌrrʌmjö
k'aba hararag heeta wënʌrramk'ĩir. 47 Pari har
mʌ hiek hũr nʌmjã mʌ hipierraa haba nʌm
k'ʌʌn chan, mʌ mag warrjã mʌg durr k'aibag
wawaagta bëeba harr haawai, mua k'abam hajim
ham k'aibag waupi jaauju. Mʌʌn sĩi hõor peerdʌ
hawaagta bëejimgui hajim. 48 Pari mag chi mʌ
hisegnaa mua nem jaau chirʌmhipierraajã k'aba
nʌmk'ʌʌnan, sĩihamachdëupaitawir haig hamach
k'aibag waupi jaaubarm, hamachdëu hisegtarr
hiek'aupaita Hẽwandamau hõor hi hagk'am hedjã
deeuhamk'ĩirp'ʌʌrjuhaawai. 49Chimʌhiekhiseg
nʌm k'ʌʌnaun k'ap'ʌ haju haai nʌmgui hajim, sĩi
mʌch k'ĩrautamʌch hiek'am haig hiek'aba chitʌm.
Mʌ Hayauta mʌ pʌïtarr haawai, hichdëuta mua
hiek'amajujã jajawagmaawai, hichhagpierrpaita
jaau chitʌmgui hajim. 50 Mua mʌchdëujã k'ap'ʌ
chirʌmgui hajim, chi mʌ Hayau nem jaaupʌï sim
hipierraa nʌm k'ʌʌnan hʌg̃t'ar höbërwiajã hich
mag hi dʌï hiiu wënʌrraju. Magua, mua nem jaau
chitʌmʌn,mʌchHayaumʌchig jaaupi jaautarrjöta
jaau chitʌmgui hajim.

13
Jesuu hich k'apeen bʌ̈ hʌtarr

1 Ya p'iesta Pascua hanʌm burrju k'ãai hãbpai
waaur sĩejim. Maagwai Jesuu k'ap'ʌ sĩejim, ya
hichdëu mʌg durr werpʌawi deeu hich Haai dʌï
hãba sĩeimaju hed pabaadëm. T'um mʌg jẽb gaai
maarhichdënk'adurrarrk'ʌʌnanbʌʌ̃rjã chighaba
jãsehne haajeejim. Maagjerr haawai ya hãbmiecha
hamauhi t'õojuhedpaawaijã hagt'a hichdëumaar

k'õsi sim k'ap'ʌ hapijim. 2 Hamau hi magju
hed maar hi dʌï t'um hãba t'ach k'ö naajim, ya
k'eeuraa pamamua. Maagwain Judas Iscarioteen
ya meperau pör meu t'ʌnaajim, Jesús hoomap'a
haajem k'ʌʌnag hi pʌr deeg. Chi Judas woun hãb
Simón hanʌmhiewaa hajim.

3 Jesuu k'ap'ʌ sĩejim, hich Hayau hichigta nem
t'um jaaunaa hʌg̃t'armua hich pʌïtarr haawai
deeu hi haar maju. 4Mag k'ap'ʌ sĩerr haawai t'ach
k'ö hoo sĩewi, p'iidʌbaadëwi, hich k'ajũa hʌr̃ʌm
hẽernaa, jũrr toayaauta hãi jʌ̃ sĩsijim. 5Magnaa t'ëp
pör pömaam hee dö choonaa maar bʌ̈ hʌbaadëjim.
Mag hʌnaa hichdëupai deeu mag toayaau wajap'a
jʌser jʌʌupʌïmajim.

6 Mag hʌk'apʌp̈ʌïgmamua ya Simón Pedro dën
hʌag habaawai chi Simón Pedroou hirig magjim:
—Señor, ¿puatamʌ bʌ̈ hʌagá? hajim.
7Magbaawai Jesuuhirig,—Muahĩspãardʌïmʌg

chirʌm pua pöd k'augba k'abahab; pari hök'arta
pua k'ap habajup hajim, jãgwiatamuamʌg pãar bʌ̈
hʌ chirajĩ.

8 Magbaawai chará warag Pedroou hirig, —
Señor, pʌʌtamʌ k'ãai hʌr̃pai sĩewai pʌrʌg chanmua
mʌch bʌ̈ hʌpibamgui hajim.
Magbaawai jũrr Jesuu chi SimónPedroog,—Pua

mʌrʌg pʌch bʌ̈ hʌpimap'a chirʌm k'ai, magan ya
tag pʌmʌ dʌï nʌrraju k'aba simgui hajim hirig.

9 Magbaawaita Simón Pedroou hirig, —Señor,
mag k'ai magan hoob mʌ bʌ̈ happai hʌm. Mʌ bʌj̈ã
hʌnaa, mʌ juajã hʌnaamʌ pörpa sũurbapʌï hajim.

10Parimagbaawai Jesuuhirig,—Haryawajap'a
domerwia nʌm k'ʌʌn tag domerju higba naaba-
hab, hãba bʌ̈ happai hʌju haai nʌmgui hajim.
Pãar t'um k'abahab mamʌ ya pãarwajap'a domer
nʌmjö t'ãar wajap'a naabahab; hãba hãbpaita pãar
hee domerbamjö t'ãarwajap k'aba simgui hajim.

11Hiruamagmaarheehãb t'ãarwajapk'aba sim
ha sĩerran,maach heem hãbmua himeraa wir haig
hich pʌr deeju k'ap'ʌ sĩerr haawaita mag sĩejim.

12 Mag Jesuu maar bʌ̈ hʌk'apʌïwia, hũwaai
hich k'ajũa jũapʌïnaa deeu mes gaai jupchëjim.
Mag jupchëwia marag, —Hĩsin chadau mua pãrag
jaauk'imgui hajim, k'ant'eeta mua pãar dʌï mʌg
chirajĩ. 13 Chadcha pãrau mʌrʌg Maestro hanaa
Señor haajem; pãrau mag nʌm haig hagchata
hiek'a nʌmgui hajim. 14 Mag mʌ pãar Mae-
stro hanaa pãar Pörk'a chirʌmuata pãar bʌ̈ mʌg
hʌbarpí, pãraujã hagjö jũrr chik'am chogk'a nʌmjö
hagdaujö dich k'apeen bʌ̈ hʌju haai naabahab
hajim. 15 Mʌg pãar bʌ̈ hʌbarmua mua pãrag
ejemplota dee chirʌmgui hajim, pãragjã mʌch
dënjö hamk'ĩir. 16 Pãadë k'ĩirjubat. Sĩi chik'am
chogk'a nʌm k'ʌʌn chan hamach pörnaan k'ãai
hʌr̃pai k'aba, ni sĩi piyonnaank'a nʌm k'ʌʌnjã
hamach patronnaan k'ãai hʌr̃pai k'aba haajemgui
hajim. Hich hagjöta naabahab hajim maachjã.
Mʌ pãar Pörk'a chirʌmuata pãach dʌï jãgbarm
hoowia hoob pãachta pãach k'apeen k'ãaijã hʌr̃pai
nʌm ha k'ĩirjuwia, “Maar chan chik'am chogk'aju
k'aba nʌm” ha k'ĩirjumiet hajim. 17 Pãrau ya mʌ
hiek hũrbarm; pãrautamua nem jaautarr k'ĩirjunaa
chadcha mʌ hipierraa mʌch dënjö nem wau

wënʌrrʌmʌn, pãar honee wënʌrrajugui hajim.
18 ’Mag pãar honee wënʌrraju ha chirʌm

chan, pãar t'umaam k'ʌʌn higwiata mag jaauba
chirʌmgui hajim, hãb pãar heem cha mʌchdëu
jaau chirʌmjö honee k'abaju haawai. Mua k'ap'ʌ
chirʌmguihajim, chadchamʌchdëucha jʌrhautarr
k'ʌʌn t'ãar. Pari hichiita Hẽwandam hiek p'ã sim
gaai “Mʌ dʌï hãbammes gaai t'ach k'oojerraupaita
hãsie mʌ k'aibag wauju” ha p'ã simjö, chadcha
hich hag hee höbërmk'ĩirtamua jãjã jʌr haujimgui
hajim. 19 Ya mua hag nawe pãrag jaau chirʌmgui
hajim, maagwai ya heeupemjö magbaadeewaijã
pãrag mʌʌta chadcha hich Hẽwandamaucha jʌr
hauwia pʌïtarrau ha k'ap hamk'ĩir. 20Hãbmuamag
wir haig mʌ k'aibag waujup mamʌ, hichiita pãran
mua pʌï chirʌmgui hajim. Magua k'ap'ʌ habat:
Mua mʌch hiek jaaumk'ĩir pʌï chirʌmta hõraujã
hʌü pãar hiek hũrm k'õsi hũrnaa hʌk̈'a nʌmʌn
magan mʌchdëucha jaaubarmta hʌk̈'abarmjö
habarmgui hajim. Mag mʌ hiek hũrm k'õsi hũr
nʌm k'ʌʌnaun magan hĩchab hich mʌ pʌïtarr
hiekchata hũr nʌmgui hajim hich Jesuumarag.

Jesuu jaauwai Judaauta hi pʌr deeju hajim
(Mt 26:20-25;Mr 14:17-21; Lc 22:21-23)

21 Marag mag hiek'awia warag hichta gaai
machaaga haadëmua, —Chadcha mʌ cha hiek'a
chirʌm hiek'au pãar heem k'ʌʌnau hãbmua wir
haig himeraa sĩi chik'amnag mʌ pʌr deejugui ha-
jim.

22 Pari hirua warre chi t'ʌr̃cha jaauba harr
haawaimarau k'augba, sĩi jũrr chik'am k'ĩirta hag-
daujö heerpag heerpag naajim. 23Maagwai mʌ hi

bigaau hi dʌï hãba t'ach k'ö hoo chirajim, mʌʌta
hʌr̃cha hichdëu jãsene haajerr haawai. 24 Mag
mʌchta hi bigaau chirarr haawai Simón Pedroou
mʌrʌg juaupai jaaujim, k'ai higwiata mag sĩ ha
k'ap jëeumk'ĩir.

25 Magbaawai mua chi Jesús simʌgaacha
hĩiudʌnaa hirig, —Señor, mag pua jaau sim, ¿k'ai
higwiata mag sĩwi? ha chirajim.

26Magbaawai hich Jesuumʌrʌg,—Hoobá, pʌrʌg
hoomk'ĩirmua pan homnaa hagʌgcha deek'imgui
hajim.
Magnaa chadcha pan k'õreunaa, homnaa, Ju-

daagta deejim, woun hãb Simón Iscariote hanʌm
hag hiewaag.

27 Mag Jesuu hichig pan homnaa hʌabaawai
hat'am bʌr̈re mepeer mag chi Judas pör hee dub-
tarrta warag hʌr̃pabaadëjim. Magbaawai Jesuu
hirig, —Pʌchdëu wauju k'ĩirju simjö jöpai waubá
hajim.

28Parimʌk'apeendʌï hãba t'achk'önarrk'ʌʌnau
pöd k'augbajierram, jãgwiata hirig mag sĩejim k'ai.
29Hich chi Judaautamaar t'umaam k'ʌʌn p'atk'on
dijã wai nʌrraajerr haawai maraun sĩita hirig
p'iesta hee nem higjuuta për hawaan mamk'ĩir
jaau simpii naajim; wa magbam k'ai, hap'ʌʌm
k'ʌʌndamag k'ãijã hag heem deepi jaau sim k'ãijã
hanaajim.

30 Mag hichig pan hʌabapäaiwai, hauwia,
k'öpʌïwia, warre höbërbaadëjim maar haigmua.
Maagwai ya hedaar hajim.

Jesuu hiek hiiur jaautarr

31 Mag ya Judas höbërbaadeewai Jesuu magjim
marag:
—Hĩsta ya chadcha mʌch chi Hemk'ooi Hiewaa

jua t'eeg chirʌm t'umaam k'ʌʌnau hoogpam.
Maagwai jũrr mʌ gaaimua Hẽwandamau hich
jua t'eegjã hoopiegpamgui hajim. 32 Mʌch chi
Hemk'ooi HiewaauHẽwandam jua t'eegmʌg hoopi
chirʌmjö, hich Hẽwandamaujã hĩchab nau jöpcha
mʌ jua t'eeg hoopijugui hajim.

33 Mag hiek'amamua hich t'õoju higwia,
’Chaaina, mʌʌn sĩi k'ũchpaita pãar dʌï chirajugui
hajim. Mʌ petaawai parii pãrau mʌ jʌrju. Pari na
mʌchdëu judionaan chi t'ierrnaan dak'ĩir hiek'a
chirarrjö, mʌʌgwaiwe chan pãar mʌ chiraimam
haar pöd barju k'aba naawai 34 pãrag hiek hiiurta
jaau pʌak'im. Ma, mʌgaugui hajim: Jũrr hagdaujö
chik'am k'a k'õsi habat. Mua jãg pãach k'õsi wai
chitʌmjö, pãraujã hagjöta pãach k'apeen k'a k'õsi
habat. 35Magta pãrau chadcha hagdaujö chik'am
k'a k'õsi hamʌn, t'umaam k'ʌʌnau k'ap'ʌ hajugui
hajim, chadcha pãarmʌ k'apeenk'a nʌm.

Jesuu jaauwai Pedroou bʌ̃ʌrjã hi k'augbam haju
jaautarr

(Mt 26:31-35;Mr 14:27-31; Lc 22:31-34)
36Mag hi hiek'a höpinaa Simón Pedroou hirig, —

Señor, ¿pʌ jamagmamtamag sĩ? hajim.
Magbaawai hich Jesuu hirig, —Hĩswe chan pöd

pʌ mʌ dʌï mabam; pari hök'arta hich hagjö pʌ mʌ
hẽudeemajugui hajim Pedroog.

37 Magbaawai deeu hich Pedrooupai hirig, —
Señor, pari ¿k'an jãgwi hĩswe mʌ pʌ dʌï pöd maju

k'aba chirʌ́? hajim. Pʌ gaaimuan t'õju hak'iinjã
mʌʌn t'õju chirʌmgui hajim.

38 Magbaawai Jesuu hirig, —¿Chadcha mʌ
gaaimua pua hʌdʌraa pʌch t'õopiju chirʌ́wi?
hajim. Mʌ cha hiek'a chirʌm hiek'au nau hõrau
pʌchig jëeuwai hãt'ãrr bĩeju nawe biek t'ãrjup pua
hamag bʌʌ̃rjã mʌ k'augba chitʌmhajugui hajim.

14
Jesús gaaimuapaita hõor hʌ̃gt'ar höbërju haai

nʌm
1Maimua maach t'umaam k'ʌʌnag, —Hoob jãg

tag hök'ĩirjuunaa hatcha k'ĩirju nʌʌ hamiet hajim.
Mʌ chan chadcha tag pãar k'ĩir chitabaju; pari
muapãachpʌabajeewai hoobHẽwandamaujã pãach
hiseg simhamiet. Magjuk'ãaimuapãachig jawaag-
pamta k'ĩir heyaa habat hajim. 2 Magnaa, Mʌ
Haai sim durran di k'apan hõor joobaju pöoma
t'ʌnʌmgui hajim. Mag hõor joobaju pöm chuk'u
hak'iin, mua pãrag, “Mʌʌn pãar naaimamk'ĩir di
k'ĩirk'augaagtapãarnamam”habak'amguihajim.
3 Mʌ pãar na mamgui hajim; maimua ya nem
t'um k'ĩir k'aug sĩsiewai hũwaai mʌ bëejugui hajim,
pãar p'ë hawaan, mʌch chirʌm haig dʌï hogdʌba
hich mag wënʌrramk'ĩir. 4 Ya pãrau k'ap'ʌ nʌmgui
hajim,mʌ jamagma,maimuamagmʌ chiraimam
haarjã jãga barju.

5 Magbaawai maar heem hãb maar k'apeer
Tomás haajerrau jũrr hirig, —Señor, marau
k'augba nʌmgui hajim, pʌ jamagta ma; mag nʌm,
¿jãgamarau pʌ haar barjujã k'ap habarju? hajim.

6 Magbaawai hich Jesuu, —Mʌchpaita hʌg̃t'ar
maajem k'ʌd k'abahab hajim. Mʌ gaaimuata

chadam hiekjã pãrau k'ap'ʌ nʌm. Mʌchdëuta mʌg
jẽb gaaiwe hõor Hẽwandam dënk'apiejem. Hãba
mʌ gaaimuapaita hõran mʌ Haai haar barju haai
nʌmgui hajim. 7 Magua, pãrau ya mʌ k'ap'ʌ nʌm
k'ai, magan hĩchabmʌHaaijã k'ap'ʌnʌmgui hajim.
Mag hi k'ap'ʌnaabmamʌ, nau hamaumʌ t'õobarm
haigmua hatagta wajapcha hi k'ap'ʌ hajugui ha-
jim, hi jãga sĩerrʌ́, mʌ hoo nʌmgaaimua hichchata
hoo nʌmjö naawai.

8Magbaawai jũrr Felipeeu hich Jesuug, —Señor,
magan marag maach daúachata pʌch Haai hoop-
ibá, mag hoobaawai marau k'ap'ʌ nʌisijugui ha-
jim, hi jãga sĩerrʌ́.

9Magbaawaita Jesuu hirig, —Nawe pãar dʌï mʌ
hich mag chitaajemta, ¿hagt'a pãrau mʌ k'augbata
nʌwi? hajim. Chi mʌ hoojemuan ya mʌ Haaijã
hoowia sĩebahab. Mag nʌmta ¿k'an hatchata warag
mʌch Haaipata pãachig hoopim k'õchk'a nʌma?
hajim maach t'umaam k'ʌʌnagta. 10 Magnaa chi
Felipeeg, ¿Pua hʌk̈'abata sĩ hajim, mua mag mʌ
mʌch Haai dʌï chiraawai mʌ Haaijã mʌ dʌï sim
ha chirʌm? Maguata mua nem jaau chitʌm chan
sĩi mʌch hipaita jaau chitʌm k'abam. Mua nem
wau chitʌmjã mʌchdëuta mag wau chitʌm haju
k'abam; hajapcharan hich mʌ Haai mag mʌ dʌï
sĩejemuata waaujemgui hajim. 11 Magnaa deeu
maach t'umaam k'ʌʌnag, Chadcharau keena; mʌ
chadchamʌch Haai dʌï chirʌm,maagwai hichmʌ
Haaijã mʌ dʌïta simgui hajim. Mua mag jaau
chirʌm pãrau hʌk̈'amap'a nʌm k'ai, sĩi mua nem
wauchirʌmgaaimuak'ãijã chadchaHẽwandammʌ
dʌï sim habat hajim. 12 Pãadë mʌ hiek hũrbat:
Chadcha chi mʌ hiekta hʌk̈'a simuan mua nem

wau chirʌmjö waunaa hag k'ãai hʌr̃ʌʌchajã wau-
majugui hajim, mʌch Haai haar pawia mam-
muajã mua mʌch juapá deeju haawai. 13 Pãar
chadcha mʌch dënk'a naawai pãrau pãachdëu nem
k'õsim t'um mʌ Hayagta mʌ hiek gaai t'ʌwiata
jëeumʌn, mua pãar dʌï mag pãachdëu jëeu nʌmjö
hajugui hajim, mʌchdëu pãar dʌï mag chirʌm
gaaimua hich mʌ Haaita chi jua t'ierriu ha k'ap
hamk'ĩir. 14Mag pãar chadcha mʌ dënk'a naawai
pãrau mʌ Hayagta nem jëeu nʌmʌn, muajã chad-
cha jerrbamagpãachdëu jëeunʌmjöhajugui hajim
pãar dʌï.

HẽwandamHak'aar pʌ̈iju jaautarr
15 Mag hiek'ak'agmamua hĩchab marag, ’Pãrau

chadcha mʌ daupii nʌm k'ai, mua pãachig nem
jaautarr t'um hipierraa habat hajim. 16 Pãrau
magmʌn, mʌch Haai haar paawai mua hirig pãar
hat'ee dewam mʌch jũrr pʌïpi jaaujugui hajim,
pãar dʌï hogdʌba hich mag pãar k'ĩir jãsenk'a wai
nʌrramk'ĩir. Ma hich Hẽwandam Hak'araugui ha-
jim. 17 Magbaawai hirua hich Hak'aar pʌïju.
Pari ma, mʌg jẽb gaai sĩi parhoobam k'ʌʌnau
pöd haubajugui hajim, hamau hi hoojã hoobanaa
k'augjã k'augba naawai. Mag hamau hi k'augba
nʌmhee, hichdëun pãrag hich k'augpinaa chadam
hiekjã k'ap'ʌ hapijugui hajim, hichta pãar t'ãar
hee sĩenaa mʌg hatagjã hich mag pãar dʌï sĩerraju
haawai.

18 Mag hiek'ak'agmamua, ’Wouchnaanjö chan
mua pãar dau hap'ʌʌ p'ëpʌabamgui hajim. Maw-
iajã mʌʌn hũwaai deeu pãar dʌï chiraichëjugui ha-
jim. 19 Nau mʌigmua jöpcha pöm k'aba nʌm hee,

mʌg jẽb gaai mʌ hiek hʌk̈'aba nʌm k'ʌʌnau tag
mʌ hoobaju. Pari mag hamau mʌ hooba hawiajã
pãar dʌïn deeu maach hoojugui hajim. Mag deeu
maach hoobaawaita pãrau k'ap'ʌ hajugui hajim,
pãachjã mʌchjö hich mag hiiu wënʌrraju. 20Mag
mʌ hiiubarm hedta chadchamʌmʌch Haai gaaita
chirʌm pãrau wajapcha k'ap'ʌ nʌisiju. Hich mag
hedta hĩchab pãrau k'ap'ʌ nʌisijugui hajim, pãachjã
mʌ dʌï naawai mʌchjã jũrr pãar dʌï chitaju. 21 Chi
mua nem jaautarr hũrnaa mʌ hipierraa simuan
magan chadcha mʌ daupii sim ha sim. Mag chi
mʌ daupii simʌn, hĩchab mʌ Hayaujã hi daupii
hajugui hajim. MagmʌHayauhi daupii habaawai
mʌchdëujãhik'õsinaawaragmʌchk'ĩirjugchatak'ap
hapijugui hajim.

22 Magbaawaita Judaau (chi Iscarioteeu k'aba
mamʌ) hirig, —Señor, ¿jãga mag maragpaita pua
pʌch k'augpijuma hajim, pʌch hiek hʌk̈'aba nʌm
k'ʌʌnagpa pʌch k'augpiba?

23 Magbaawai Jesuu hirig, —Chi mʌ daupii
simuata mʌ hipierraa nem wauju haawaima ha-
jim; maagwai hiita mʌ Hayaujã hĩchab daupii
habajup hajim. Mag maata mʌ Hayaujã daupii
wai sĩewai maach numiita hi dʌï hãba hi t'ãar
hee jooba wënʌrrajugui hajim. 24 Mamʌ chi mʌ
hipierraata nem wauba sim chan mʌ k'õchk'aba
haawaiugui hajim. Magnaa, Cha pãrau mʌ hiek'a
chirʌm hũr nʌm chan mʌch hiekpai k'aba, jãan
mʌch pʌïtarrau hiek jaaupitarr hiek'augui hajim.
25 Pãar dʌï hagt'a chirʌwe ya mua pãrag t'umaa
jaaubarm. 26 Pari mʌ jũrrmʌ Hayau hich Hak'aar
pãar k'ĩir jãsenk'amk'ĩir pʌïbaawai maguata jũrr
pãrag nem t'umaa jaaunaamua pãachig jaaujerrjã

deeu t'umaa pãrag k'ĩir heyaa hapijugui hajim.
27Mag hiek'amamua, ’Mʌchjã honee chiraawai

mʌch petaawai pãarjã mua honeenaa k'õinaata
p'ëpʌajugui hajim. Mag pãar honeenaa k'õinaa
nʌisim chan sĩi mʌg jẽb gayamjö k'ũchpai k'aba,
hich mag nʌisim hiek'au hajim. Mag mʌ mam
ha chirʌm hũrwia hoob hök'ĩirjuu hamiet, ni nem
hök'öjã hamiet hajim marag. 28 Pãrau mʌ hiek
hũrjierramgui hajim, mʌ mʌch Haai haar mawia
deeu pãach haig bëeju ha chirʌm, pãar dʌï chitaag.
Pãrau chadchamʌ k'õsi nʌmhak'iin, magmʌmam
ha chirʌm hũrwiajã pãar honee naak'amgui ha-
jim, mʌch Haai mʌch k'ãaijã hʌr̃pai sim dʌïta chi-
raimaawaimʌchHaai dʌï hãbamʌchpata hõrau t'ö
hiek'aju haawai. 29Hĩswe hag nawe ya pãrag jaau
chirʌmgui hajim, heeupemjö chadcha mag mʌch
mawi deeu pierrwaijã mʌchdëu pãachig jaaujerr
k'ĩir heyaanaa hag hiek gaaita warag hubʌ hʌk̈'a
nʌisimk'ĩir.

30 ’Mepeerta magmʌ k'ãai hʌr̃pai sĩewai k'abam,
pari mʌg jẽb gaai hichta chi pörk'a sĩerrʌmua hich
hõor pʌïwia mʌ pʌr hawaan wëdurum haawai ya
pömcha pãar k'ĩir chitabajugui hajim. 31Pari hichi-
ita hichmag hʌdʌraamʌch t'õopiju haai chirʌmgui
hajim,mʌchhiekhʌk̈'a nʌmk'ʌʌnaumua chadcha
mʌch Haai k'õsi chitaawai hichdëu mʌchig jaau-
tarrpierrta wau chitʌmk'ap hamk'ĩir.
Mag hiek'apʌïwia warag, —Maachta mʌigmua

wëttarraugui hajim.

15
Cristo gaaita k'aark'aju haai nʌm

1 Mamʌ mag wëttarrau hatarrta warag hiyʌʌ̈
nʌmuamagjim Jesuu, hichpai higwia:
—Mʌʌta chi uva k'arau, maagwai mʌ Haai chi

jĩirjem hanaa chi jaarjemʌugui hajim. 2 Pãar sĩi
mʌ k'ãu nenergau. Wajapcharan pãranmʌ Hayau
k'õsi simjö nem wawaagta mʌ dënk'a nʌmgui ha-
jim. Pari mag mʌ k'ãu nenergk'a nʌmta k'ãu hãb
k'ãijã pöd jopba simʌn, mʌ Hayau warag t'ʌapnaa
barpʌïju. Pari hʌüta chëwia jop simʌn, warag
wajap'ata hirua jar k'ëk'ër hajugui hajim, warag
chëmk'ĩir. 3 Pãran ya nemjĩir harg hee nʌmjöta
nʌmguihajim,muapãachignemjaautarr t'umhip-
ierraa hʌk̈'a nʌm gaaimua. 4Mag pãachtamʌ k'ãu
nenergk'a naawai hoob mʌ hogdʌmiet hajim. Jãg
chi k'ãu chaar gaaimua t'ʌadʌbaadeewai chi neer
hich happai pöd chëba warag p'uajemjö, pãarjã
hich hagjö mʌ dʌïta k'apeer k'aba nʌm chan, pöd
Hẽwandam hat'ee nemwajap'a waubamgui hajim.
Magua mʌ dʌïta hich jãg hogdʌba nʌisit hajim,
mʌch garmuajã jãg pãar hogdʌba chitaajemjö.

5 Mag hiek'amamua deeu hichdëu jaautarrjö,
’Mʌʌta chi uva k'aar charaugui hajim, hich hig-
wia. Maagwai pãar sĩi mʌ k'ãu nenergau. Chi
mʌdʌïta hogdʌba simʌnchadchaHẽwandamhat'ee
nem wajap'am pöoma waujugui hajim, mʌch
garmuajã hi hogdʌba chiraawai. Mʌ gaaimua
k'abam chan bʌʌ̃rjã pãrau pöd nem wajap'am
waubajugui hajim. 6 Chi mʌ dʌï narr k'ʌʌnta
hamach garmuamʌ k'a hogdʌnʌmk'ʌʌnanwarag
uva k'ãu bʌʌ̃rjã chëba haajemjö hisegpʌïjugui ha-
jim, mʌ gaaita k'aar k'aba naawai. Magʌm
k'ʌʌnan mʌ Hayau hoowaijã, chi k'ãu t'ʌrrptarr

p'uabaadeewai hörpäaijemjöta nʌmgui hajim, hi
hat'ee nemwauba sĩi parta naawai.

7 ’Pãrau mʌ k'a hogdʌba mua pãachig jaautarr
hipierraata wënʌrrʌmʌn, pãachdëu nem waupim
k'õsimta mʌrʌg jaaubat, magbaa mua waub k'aba
waujugui hajim. 8 Har pãrau mʌ Hayau nem
waupim k'õsi simjöta wajap'a nem waauwain
pãrauwaraghi t'ʌr̃p'öotahapinʌmguihajim. Pãach
magnʌmgaaimuahõrau k'ap'ʌhaju, pãar chadcha
mʌ k'apeenk'a nʌm. 9Hich jãg mʌ Hayaujã mʌch
k'õsiwai sĩejemjö,muajã pãark'õsi chitʌm. Hich jãg
pãach nʌmjöta nʌisit hajim,mua hich jãg pãar k'õsi
chitaag. 10Hich jãgmʌjãmʌchHayau jaautarrhip-
ierraa chitʌm gaaimua mʌ Hayau mʌch k'õsi wai
sĩejemjö, pãraujã mua pãachig jaautarr hipierraata
wënʌrrʌmʌn, pãrau k'ap'ʌ hajugui hajim, chadcha
mua pãach k'õsi chirʌm.

11 ’Mua pãrag mag hiek'a chirʌmʌn, mʌch
honee chirʌmjö pãachjã warag wajapcha honee
hamk'ĩraugui hajim. Pãar mag mʌjöta honee
nʌmʌn magan mʌg heegarm honeg k'aba,
honeg chaarta wai nʌisim. 12 Mua pãrag
jaau pʌa chirʌmʌn, mʌchdëujã hich jãg pãar
daupii chirʌmjö pãach heepaijã jũrr hagdaujö
chik'amnaan daupii habat ha chirʌmʌugui hajim.
13 Maadëu dich k'apeen hat'ee nem waauwai
hamag k'ap'ʌ hapiejem, chadcha maadëu ham
k'õsi nʌm; pari mag nem wau nʌm k'ãai hʌr̃pai
simʌn, ham kõitjã hʌdʌraa dich t'õopi chirʌmta
chadcha ham daupii chirʌm hanʌmʌugui hajim.
14Pãraumuanem jaau chirʌmtahipierraa hamʌn,
magan pãartamʌ k'apeenaugui hajim.

15 ’Sĩi chik'am chogk'a nʌm k'ʌʌnau chan
hamach patronnaanau nem wau nʌmjã k'augba
haajeewai ya mua tag pãar sĩi mʌch chognaan
gaai t'ʌr̃bam. Mag t'ʌr̃ju k'ãai sĩi mua mʌch
k'apeen hata t'ʌr̃jugui hajim, ya mʌch Hayau
jaaupitarrjã t'umaa meerba pãrag jaau wai
chiraawai. 16Warrjã pãrau pãach garmuata pãach
Pörk'amk'ĩirmʌ jʌr hauba mʌch garmuata pãar jʌr
hautarr haawai, mua pãar pʌï chirʌmgui hajim,
wëtwia hõrag mʌ hiek haaidʌ jaaumamua hõor
mʌch higar paa haumamk'ĩir. Pãrau magmʌn,
magan mʌ hiek gaai t'ʌwia mʌ Hayag nem
jëeuwaijã t'um hirua deeb k'aba deejugui hajim.
17 Deeu mua pãrag, hagdaujö jũrr dich k'apeen
daupii habat ha chirʌmgui hajim.

Jesús higar nʌmk'ʌʌn hoomap'a haju
18 ’Har mʌ hiek hʌk̈'ab nʌm k'ʌʌnau pãach

hoomap'a haawai k'ĩir heyaa habat hajim:
pãar hoomap'a haju nawe mʌʌta hamau nacha
hoomap'a hajierram. 19 Pãraujã ham dënjö mʌ
hiek hʌk̈'aba nʌm hak'iin, hamau pãar daupii
hak'am, hamach higar nʌm k'ʌʌn dʌï haajemjö.
Pari pãar ham heemua mua mʌch hat'ee jʌr
hautarr haawai hamau pãar hoomap'a nʌmgui
hajim, ya pãar hamach dʌï k'aba naawai. 20 ¿Chaig
mua jaau chirarr pãrau k'ĩir heyaa k'aba nʌ? Sĩi
chik'am chogk'a nʌm k'ʌʌn hamach patronnaan
k'ãai hʌr̃pai k'aba haajem. Magua, hamau mʌ dʌï
k'aigba haajerr haawai pãarjã hich hagjö hamau
k'aibag waujugui hajim. Maagwai hich jãg mua
jaau chitʌm hiek hãaur k'ʌʌnau hʌk̈'atarr haawai
pãar hiekjã hagjö hamau hʌk̈'ajugui hajim.

21Hamau mag hamachdëu ham haig pãar k'aibag
wauju ha chirʌmʌn, pãach mʌ dʌï k'apeerk'a
nʌm gaaimuata pãar dʌï hamau magju. Pari
mag nʌmʌn, mʌ pʌïtarr Hẽwandam hamachdëu
k'augbam gaaimuata pãar dʌï hamau magjugui
hajimmarag.

22 ’Mʌ bëebanaa mua hamag bʌʌ̃rjã mʌʌta
Hẽwandam Hiewaau hanaa ham peerdʌ haujujã
jaauchëbamuan, hamachdëu mʌ hisegtarr
gaaimua Hẽwandam dʌï ham hiekk'õr chuk'u
naak'amgui hajim. Pari mua hamag mʌch
meerba jaautarrta hamau mʌ hisegtarr haawai
hãbmuajã k'augba haawaita mʌ hiek hʌk̈'abajim
haju k'aba simgui hajim. 23 Pari hamau k'augba
nʌmgui hajim, mʌ hoomap'a nʌm haig hĩchab
hich mʌ Haaipata hamachdëu hoomap'a nʌm.
24 Hõrau hag na wauba haajem nempa mua
ham dak'ĩir waujimgui hajim, magʌm gaaimua
k'ãijã hʌk̈'amk'ĩir. Mua mag wauba harr hak'iin,
hamachdëu mʌ hisegtarr gaaimua chadcha ham
Hẽwandam dʌï hiekk'õr chuk'u naak'am. Pari
ya hamach daúacha mag hootarrjã hʌk̈'abanaa
warag mʌ hoomap nʌm haig, hich chi mʌ
pʌïtarrpata hoomap'a nʌmgui hajim. 25 Pari
juaujö hamau mag nʌmʌn, hamachdëu wajap'a
hʌʌrk'aajem hiek gaai p'ã simjö, “Bʌʌ̃rjã hiekk'õr
chuk'um paarta mʌ hoomap hajurau” ha simjö,
chadcha hich hag hee höbërmk'ĩrau ha jaaumajim
hich Jesuumarag.

26-27 ’Pari hõrau mag pãar hoomap'a nʌm hee,
mʌchdëu jaau chirarrjö, mʌch hipaarmua mʌch
Hayag hich Hak'aar pʌïpi jaaujugui hajim, pãar
k'ĩir jãsenk'amk'ĩir. Mag pierrwain chadau hichta

mʌ destigk'ajugui hajim, hichdëuta pãrau hõrag
chadam hiek jaaupimamua hĩchab mʌjã jãga
chitʌ́ ha k'augpimaju haawai. Pari wajapcharan
pãachjã mʌ destignaanaugui hajim, mua warrcha
mʌch Haai hiek jaaubaaderr haigmua pãachtamʌ
dʌï hogdʌba wënʌrraawai.

16
1 ’Mua pãrag hag nawe mag hõrau pãar

hoomap'a haju ha chirʌmʌn, ya pãach dʌï chadcha
magp'öbaadeewaijã mua pãachig jaaujerrta k'ĩir
heyaanaa warag hubʌ nʌisimk'ĩrau hajim. 2 Ya
hamauta pãar dʌï magp'öbaadëmʌn, pãran hamau
hamach heemua jʌr wërppʌïwia hamach culto
waaujem heejã tag dubpibajugui hajim. Mamag
nʌʌ hawia juauchajã pãar k'ëchmaju. Mag pãar
k'ëch nʌm k'ʌʌnau hamachdëupain Hẽwandamau
pãar dʌï magpi sĩewaita mag nʌm hajurau. 3Mag
hamau pãar dau haug wau nʌmʌn, hagt'a bʌʌ̃rjã
mʌ Haai k'augba ni mʌjã k'augba haawaiu. 4 Ya
mua pãrag hag nawe mag jaau chirʌmʌn, ya
chadcha pãach mag ham jua hee dau hap'ʌʌ
haadeewaijã mua pãachig hamau pãach dʌï magju
ha jaaujerr k'ap hamk'ĩraugui hajim.

Jãga haichëju Hẽwandam Hak'aar hõor t'ãar hee
sĩeicheewai
’Mag mʌch gaaimua pãar dau hap'ʌʌ hajujã

warrcha mʌch k'apeenk'a hawaag pãar t'ʌr̃k'a
haauwaiwe mua chadcha pãrag jaaubajimgui ha-
jim, hagt'a pãar dʌï hamau magju wají narr
haawai; mag nʌm dʌï hĩchab mʌchcha pãar dʌï
chitaawai. 5 Pari hĩs ya mʌch chirarr haar mʌch
pʌïtarr dʌï hãba chiraanmamhaawaiwarre pãrag

jaau chirʌmgui hajim. Pari mag mʌ mam ha
chirʌm hũrwia honeenaa ni hãbmuajã, “¿Jãgata sĩ
mag pʌ sĩeimaju durrjã?” haba, 6 sĩita warag
hök'ĩirjuu nʌm, pãach happai hap'öbaadeewai pãach
dau hap'ʌʌ haju k'ĩirjuwia. 7 Pari mag mʌ maju ha
chirʌmʌn, chadcha pãach wajapcha hamk'ĩraugui
hajim. Mʌ maba hak'iin, Hẽwandam Hak'aar
mag pãar k'ĩir jãsenk'ajujã bëebaju. Magarrau mʌ
petaawain chadau mʌchdëuchata mʌch jũrr mag
pãark'ĩir jãsenk'ajujãpʌïjugui hajim. 8Maghichcha
pierrwain chadau hichdëuta wajap'a hõrag k'ap'ʌ
hapijugui hajim, k'an gaaimuata Hẽwandam dʌï
mag hiekk'õr paraa nʌ, k'an hagá Hẽwandam dau
na hagpierraa nem wau nʌm, maimua jãga hich
Hẽwandamaujãhichdëuk'aphajuhichhiekhʌk̈'aba
nʌm k'ʌʌn dʌï. 9 Hichdëuta hamag k'aug haupi-
jugui hajim, hamachdëu mʌ hiek hʌk̈'aba nʌm
gaaimua mag Hẽwandam dʌï hiekk'õr paraa nʌm.
10Hichdëuta hamag k'ĩirjupi haujugui hajim, chad-
cha mʌchjã hagpierraa Hẽwandam dau na nem
wau chitarr gaaimua hũwaai mʌch Haai haar
chiraimam. Mag mʌ mam pabaadeewai pãrau
tag mʌ hoobamgui hajim. 11 Maigta hich hag
HẽwandamHak'araupaihĩchabmagdösãtmʌgdurr
gaai chi pörk'a sĩerrʌmjã hich higar nʌm k'ʌʌn dʌï
Hẽwandamau hich garmua ya pödbapʌïmjã k'ap'ʌ
hapijugui hajim.

12Mag jajawagmamua, ’Hagt'apãraghiek jaauju
pöoma wai chirʌmgui hajim, pari mʌʌgwaiwe
par pãrag jaauk'iinjã pöd pãrau k'augbaju.
13Hich Hẽwandam Hak'aarcha pierrwain chadau,
hichdëuta mag chadam hiekjã k'ap hapiejeewai,

Hẽwandamau pãachig jaaumam t'umaa pãrau
k'ap'ʌ hajugui hajim. Mag hirua jaaumamjã
chadamhiek'augui hajim, hirua sĩihich k'ĩraupaita
nem jaauba chi Hayau hichig jaaumamta jũrr
pãrag jaaumaawai. Mag sĩewai mʌg hatag nem
höbëbërg majujã pãrag k'ap'ʌ hapijugui hajim,
hichdëupai. 14 Hiruata mʌ jaauju haai chirʌm
haawai hichdëuta mua jaaujerr hiekjã mʌchdëu
jaaujerrjö hũwaai pãrag k'ĩir heyaa hapinaa
wajapcha k'ap hapiju. Mag sim haig chan hichta
t'ö hiek'apiba, mʌʌta hirua pãrag t'ö hiek'api
simgui hajim. 15Wajapcharan mag mua jaaujerr
hiek k'ap'ʌ hapi sim haiguin, mʌ Haai hiekpata
hĩchab k'ap'ʌ hapi simgui hajim, mʌchdëujã hi
hiekta jaaujerr haawai.

Hök'ĩirjug harrta jũrr honegag paju
16 Maimua marag, ’Nau mʌgtarr k'ur nʌʌpai

hawia, tag pãrau mʌ hoobajugui hajim. Pari hag-
tarr k'ur nʌʌpai hawia deeu maach hoojugui ha-
jim.

17 Hirua magbaawai maar k'apeen hãaur
k'ʌʌnau hamach wir haigpai, —Keena, ¿k'an
haawaiuma haajeejim, mag nau nʌʌpai hawia
tag maadëu hi hoobam hanʌm; pari mag simta,
wa hag k'ur nʌʌpai hawia deeu maach hooju
hanʌm? Magnaa hi hiekmag hichHaai haarmaju
haawaita mag hi hoobam haajem, 18 ¿k'an haawai
k'ai mag nau nʌʌpai hawia haawai? Mua chan
pöd k'augbamgui haajeejim jũrram k'ʌʌnau.

19 Pari maar k'apeenau hamach heepai mam-
agk'amuahichig jëeumhig nʌmjãhich Jesuuk'ap'ʌ
sĩerr haawai hich garmuata jũrrmaragmagjim:



JUAN 16:20 cvii JUAN 16:23-24

—Chadcha mua pãrag, nau mʌgtarr k'ur nʌʌpai
hawia pãrau tag mʌ hoobam, pari hag k'ur
nʌʌpai hawia deeu maach hooju ha chirʌmgui
hajim. ¿Mua mag hiek'atarr higwiata pãar mag
k'augbabamk'arrá? 20 Mua mʌg jaau chirʌwe
chan pãrau pöd k'aug hauba nʌm, pari ya chadcha
pãach dak'ĩir magbaadeewaita mʌ hiek hʌk̈'aba
nʌm k'ʌʌn honee t'ʌnʌm daar, pãar mʌ hat'ee
hicharaucha bĩewia hök'ĩirjuu hajugui hajim. Mag
pãar hök'ĩirjug pöoma hajup mamʌ, ya deeu pãach
daúacha mʌ hoop'öbaadeewai jũrr pãar honeeta
hap'öbaadëjugui hajim. 21 Pãrau k'ap'ʌ nʌmgui
hajim, hʌʌi chaai hawaagpaawai bi machgau
honee k'aba haadeejem; pari mag t'ʌnʌʌ hawia ya
chi chaaidamhat'aawai, tag gaaimachag t'ʌnarrjã
k'ĩirjuba, jũrr honeeta haadeejem. 22 Hich jãg
hʌʌi chaai machgau noobaadeejemjö, pãarjã nau
nʌʌpai hawia hagjö dau nowaa hap'öbaadëbajup,
parimagnʌmdeeumaachhoobaawaihũwaaipãar
t'ãarhoneehap'öbaadëjuguihajim. Magpãarhonee
hap'öbaadëm chan hãbmuajã tag pãar hök'ĩirjuu
hapibajugui ha jaaumajimmarag hich Jesuupai.

23-24 ’Ya mag hed paawai, cha mua jaau chirʌm
pãrau k'ap'ʌnaaju haawai, tag hĩsimjömʌrʌg jëjëeu
habajugui hajim. Pãar mʌ dënk'a naawai mʌ
Hayag nem jëeu nʌm t'um hirua pãrag deejugui
hajim. Pari mag mʌ dënk'a nʌm hawiajã hagt'a
pãrau bʌʌ̃rjã mʌ Hayag mʌ hiek gaai t'ʌwia nem
jëeuba nʌm. Magta jëeubat hajim, pãachdëu nem
jëeu nʌmdeebaawai wajapcha honee haag.

Jesuuta mʌg durr gayam jua t'eeg t'um
pödbapʌ̈im

25 ’Hĩsin mua sĩi pãrag dawaacha k'aba,
bigawaapaita jaau chirʌmjö chirʌmgui hajim,
k'augpimap'amjö. Pari jãg nʌʌ hawia ya hag hed
pabaadeewai tag jãg jaauba,warre dawaata pãrag
mʌch Haai higwia jaaumajugui hajim. 26-27 Mag
hed paawai ya tag pãar kõitmuamʌchHayag hich
jãg jëeu chitaju k'aba chirʌmgui hajim. Magju
k'ãai pãachdëuchata warre mʌ hiek gaai t'ʌwia
hirig jëeuju haai nʌisijugui hajim, hichdëujã pãar
k'õsi sĩewai. Hirua mag pãar k'õsi simʌn, chadcha
mʌ hi haarmua bëetarr pãrau k'ap'ʌnaa mʌ k'õsi
naawaiugui hajim. 28 Mʌʌn chadcha mʌch Haai
haar hi dʌï hãba chirawiata mʌg durr gaai bëejim.
Magtarr haawai mʌg durr pʌawia hũwaai mʌch
Haai haar maagpamgui hajim.

29 Magbaawaita marau, —Hĩsin chadau pua
warre dawaata jaaumabma hanaajim hirig, jãg
sĩi k'augpimap'amjö bigawaapai k'aba. 30Ya hĩsin
chad marau k'ap'ʌ nʌmgui hanaajim, pua chad-
chata nem t'um k'ap'ʌ sim. Maguata bʌʌ̃rjã pʌchig
jëeubamjã pua maar k'ĩirjug k'ap'ʌ jaaubapʌïm.
Maguata marau k'ap'ʌ nʌmgui hajim, pʌ chadcha
Hẽwandam sim haarmuachata bëejim.

31Magbaawaita hich Jesuumagjimmarag:
—Hĩsta pãraumag k'ap'ʌ nʌmhanaabma, 32pari

magtarrau hoo chirak'imgui hajim. Ya pãar
jĩerraugwia mʌch happai barpʌaju hora paagpam.
Mag pãrau mʌch happai mʌ barpʌawiajã mʌch
hap k'aba chirʌmgui hajim,mʌHaaimʌ dʌï sĩewai.
33Hoob k'ĩirjumiet,mua hag nawe t'um pãragmag
jaau chirʌmʌn, pãach warag mʌ dënk'a wënʌrrʌm
gaaimua honee hamk'ĩraugui hajim. Mʌig heegar

nʌweranpãar chadchadauhap'ʌʌwënʌrraju; pari
k'ĩirdam honee habat hajim; mua mʌch garmuata
mʌg durr gayam jua t'eeg t'um pödpʌïwia pãar
heeg hoo wai chitajugui hajim.

17
Jesuu hich k'apeen kõitHẽwandamag jëeutarr

1Maimuamag jaaudichwiahʌg̃t'aagheerpanaa
hich Hayagmagjim:
“Tata, ya hag hora pabaadëm. Mʌg pʌch hip-

ierraa chirʌm gaaimua chadcha pʌch Hiewaak'a
chirʌm hõrag k'ap'ʌ hapibá hajim, magbaawai
muajã hĩchab pʌchta hamag t'ö hiek'apieg. 2 Mʌ
pʌch Hiewaa haawai pʌchdëuta mʌrʌg mʌg durr
gaai t'umaam k'ʌʌn k'ãaijã hiek t'eeg hʌr̃pai hap-
inaa, pʌchdëu mʌch hiek hʌk̈'apimam k'ʌʌnjã
hĩchab mʌch dʌï hich mag wënʌrraju haai hapieg
hʌü pua mʌrʌg pʌch jua t'eegjã deejimgui hajim.
3Mag ham hich mag mʌ dʌï wënʌrraagan, hamau
pʌjã k'ap'ʌnaa mʌjã k'ap'ʌ haju haai nʌmgui ha-
jim: hãba pʌʌta Hẽwandam charau, maagwai mʌ
Jesucristo, pʌchdëu pʌïtarr.

4 ’Pua mʌchig p'idag deetarr t'um mʌg jẽb gaai
waubarmuamuahõragk'ap'ʌhapibarmguihajim,
pʌʌta chadcha Hẽwandam chi jua t'ierriu. 5 Nau
mʌgtarr k'ur deeu mʌ pʌch haar pabaimaawai,
warr mʌg durr hompaaju nawe mʌchta pʌch dʌï
hãba nem hiek t'eeg chi Pörk'a chirarrjö, hũwaai
mʌrʌg hagjö hiek t'eeg hapinaa chi Pörk'apibá ha
jëeumajim hich kõitpai.

6Maimua jũrr maar kõit hich mag Hẽwandamag
jëeumamua magjim: ’Sĩi mʌg durr gaai parhooba

t'ʌnʌm k'ʌʌn heemua pʌchdëucha jʌr hauwia pʌch
hiekhʌk̈'apihautarrk'ʌʌnaganyamua jaaujimgui
hajim, pʌ jãga sĩerrʌ́. Warrgarwepʌchdënk'ahauju
harr k'ʌʌn haawai pua mʌrʌg deejimgui hajim,
mʌ dʌï mʌg hogdʌba wënʌrramk'ĩir. Pua mʌrʌg
hamag jaaupitarr mua jaauwi, hʌk̈'awi, hĩsin hʌü
pʌchdëu k'õsimjötawënʌrrʌmgui hajim, maar hig-
wia. 7 Ya hĩsin hamau k'ap'ʌ nʌmgui hajim, nem
t'um mua waunaa jaaujerr pʌchdëu mʌchig jaau-
mampierr mua wau chitarr. 8 Pua jaaupitarr
hiek ya mua hamag jaaujim; mag jaaubaawai
hamachdëujã hʌk̈'am k'õsi hʌk̈'ajierramgui hajim.
Magnaa hich Hayag maar kõit hiek'amamua, Ya
hamau hʌk̈'a nʌmgui hajim, chadcha pʌ haarmu-
ata mʌ bëejim, pʌchdëumʌ pʌïwia.

9 Mag hiek'ak'agmamua warag, ’Tata, mʌg
mʌch dʌï durrum k'ʌʌn kõitta muan pʌrʌg jëeu
chirʌmgui hajim. Mua chan sĩi mʌg durr gaai
sĩi mʌch hiekjã hʌk̈'aba nʌm k'ʌʌn kõit jëeuba,
pʌchdëumʌrʌg deewia pʌch hiek hʌk̈'api hautarr
k'ʌʌn kõitta jëeu chirʌmgui hajim, hamjã hĩchab
pʌ dënk'a durraawai. 10 Pua k'ap'ʌ chirʌmgui
hajim, mʌ hõor t'um pʌ dënk'a t'ʌnʌm; maagwai
t'um pʌ hõork'a t'ʌnʌm k'ʌʌnjã mʌ dënk'a t'ʌnʌm.
Maguata hamau pua k'õsimjöwënʌrrʌmgaaimua,
pʌ t'ö hiek'amam dʌï mʌjã hõrau wajap'a t'ö
hiek'aajemgui hajim.

11 Magnaa, ’Tata, mʌ chan tag mʌg durr gaai
chitabajugui hajim, deeu pʌ dʌï hãba chiraag
hũwaai pʌ haar maagpaawai. Pari mʌ k'apeen
chan wëtba, hich mʌig heegar nʌisijugui hajim,
maar higwia. Maagwai pʌrʌgta ham kõit mua
jëeu chirʌmgui hajim, pʌchpaita t'umaam k'ʌʌnau

hee haju haai naawai. Pʌch hiek'au pua ham
chig hapiba, pʌchdëu mʌrʌg deetarr jua t'eegau
ham t'ʌa wai chirsí hajim, hich jãg maach nu-
mijã hö hãba nʌmjö hamjã hich mag hö hãba
wënʌrramk'ĩir. 12 Mʌg jẽb gaai mʌchta ham k'a
hogdʌba chitaawain pua mʌrʌg jua t'eeg deetar-
raumua ham chig hapiba t'ʌawai chitajimgui ha-
jim, magamk'ĩirta pua hamag mʌ hiek hʌk̈'apitarr
haawai. Mag ham t'ʌa wai chitaawai hãbjã
hok'ooba, hãbayahagnawechihok'oomharrhap-
paita hok'oobarmgui hajim. Dau hãb jãgbarmʌn,
jãan pʌch hiek p'ã sim gaai jaau simjö hich jãgju
harr haawai hajimgui hajim, Judas higwia.

13Mag hich Hayag jëeumamua, ’Tata, mʌ hũwaai
deeu pʌ haar mam, pari mua mag ham kõit jëeu
chirʌmgui hajim, hamach dak'ĩircha. Mʌig hagt'a
ham dʌï heegar chirʌwe mag jëeu chirʌmgui
hajim, hamach jʌg̃ʌucha hũr naawai mʌch honee
chirʌmjö hĩchab hamjã honee nʌisimk'ĩir. 14 Pua
hamag pʌch hiek jaaupitarr ya mua hamag
jaauwiahʌk̈'atarr haawai yahammaachdënëugui
hajim. Mag gaaimua pʌ hiek hʌk̈'aba nʌmk'ʌʌnau
jũrr ham k'a k'õchk'aba wai nʌmgui hajim, tag
hamach higar k'aba naawai. 15Mua chan pʌrʌg,
mʌg durr gaaimuawarre ham chawag p'ë hat'aad
haba, muan sĩita pʌrʌg, ham t'ʌabá ha chirʌmgui
hajim, dösãtau ham k'ũgurwia hamachdëu
hʌk̈'atarr hiekta deeu hisegam hugua. 16 Tata,
pua k'ap'ʌ simgui hajim, mʌ mʌig heegarm k'aba
chirʌm. Magua mʌ k'apeenjã ya sĩi mʌig heegar
parhoobam k'ʌʌnjö k'aba t'ʌnʌm, ham mʌ dʌïta
wënʌrraawai. 17 Magua mua pʌrʌgta ham kõit
jëeu chirʌmgui hajim, pʌch hiek jaau nʌm p'idag

gaaita hamp'ëwai chitamk'ĩir. Magnaa, Tata, hãba
pʌch hiekta chadam hiek'augui hajim. 18Hich jãg
pʌch hiekta mʌg durr gayam k'ʌʌnag jaaumk'ĩir
pʌchdëu mʌ pʌïtarrjö, hich hagjö pʌch hiek
hʌk̈'aba t'ʌnʌm k'ʌʌnag hich hag hiek jaaumk'ĩirta
muajã jũrr ham pʌï chirʌmgui hajim. 19Mʌchdëu
mag pʌrʌg pʌch hiek jaau nʌm p'idag gaaita ham
p'ë wai chitapi chirʌmʌn, mʌg pʌ hipierraa ham
kõit hʌdʌraamʌch t'õopi chirʌmgaaimuatamagpi
chirʌmgui hajim, magbaawai hamaujã mʌchdëu
hamag jaaupi chirʌmjö chadcha pʌ hiekta jaau
wënʌrramk'ĩir.

20 ’Tata, muamʌg pʌrʌg jëeu chirʌmchan sĩi cha
mʌch dʌï wënʌrrʌmk'ʌʌn kõitpai k'aba, mʌg hatag
hamau jaauwëtumhũrwiamʌchhiekhʌk̈'aju k'ʌʌn
kõitpata pʌrʌg jëeu chirʌmgui hajim. 21 Tata,
jãg maach numijã hö hãba naajemjö, hich hagjö
hĩchab hamjã maach dʌï hö hãbata p'ë wai chi-
tapim k'õsi chirʌmgui hajim. Mag hamʌn ma-
gan bigaaum k'ʌʌnaujã mag hoowia k'ap'ʌ haju,
puata mʌ pʌïjim. 22 Pʌchdëu mʌ pʌïwia mau
heegar chirʌmjã hagt'a pʌch dʌï hãba hʌg̃t'ar
chirʌmjö hapitarrjö, ya hamjãmuamʌch dʌï hõor
hãbpaimjöta p'ë wai chitʌmgui hajim, maachjö hö
hãba hich mag naamk'ĩir. 23 Magua, mʌ ham dʌï
chirʌm haig, pʌjã mʌ dʌï sim, mag nʌmua maach
t'um hö hãba naag. Maagwai pʌ hiek hʌk̈'aba nʌm
k'ʌʌnaujã k'ap'ʌ haju, puata chadcha mʌ pʌïjim.
Mag gaaimua hĩchab k'ap'ʌ hajugui hajim, hich jãg
pʌchdëumʌ k'õsi simjö hamjã pua k'õsi chirʌm.

24 Magnaa deeu hũwaai, ’Tata, mua
k'ap'ʌ chirʌmgui hajim, mʌ hũwaai pʌ haar
chiraimaawai hich jãg warr mʌg jẽb hompaaju

nawe pua chadcha mʌ k'õsi pʌch dʌï hãba chi jua
t'ierrk'a wai chirarrjö deeu pua mʌrʌg hich hag
jua t'eeg deeju. Pari mag pʌ haar chiraimaawai
mʌch k'apeenjã hĩchab mʌch chirʌm haigta mʌch
dʌï p'ë wai chitam k'õsi chirʌmgui hajim, mag jua
t'eeg pua deeu mʌrʌg deebarm hamag hoomk'ĩir.
25 Tata, puata t'umaam k'ʌʌn dʌï chadcha nem
hagchawaaujeewai pʌrʌgta jëeu chirʌmgui hajim.
Har pʌ hiek hʌk̈'aba nʌmk'ʌʌnau chan pʌ k'augba
nʌm, mag hamachdëu hʌk̈'aba nʌm gaaimua.
Pari hõor pöm sĩi pʌ k'augba t'ʌnʌm daar, muan
pʌ k'ap'ʌ chitʌm; maagwai cha mʌ dʌï durrum
k'ʌʌnaujã puata mʌ pʌïtarr k'ap'ʌ nʌmgui hajim
hĩchab. 26 Ya mua hamag jaaujim, pʌ jãga sĩerrʌ́.
Pari hichiita warag mua hamag hich jãg jaau
chitajugui hajim, hich jãg pʌchdëu mʌ daupii wai
simjö hamaujã jũrr hagdaujö hamach k'apeen k'a
k'õsi hamk'ĩir. Hamag magamk'ĩran, mʌchta ham
dʌï chitajugui” ha hiek'amajim hich Hayag maar
kõit.

18
Jesús pʌr harrtarr
(Mt 26:47-56;Mr 14:43-50; Lc 22:47-53)

1Mag maar kõit Hẽwandamag jëeu sĩi hawi haig-
mua hërëubaadeeu hag hatag dösĩgdam Cedrón
hanʌmʌg maar p'ë harrjim. Maimua t'oom hi-
gar dʌrbagk'a dichwia maig nemjĩirdö sĩerr hee
maar hat'aadëjim. 2 Mag maar naaimatarr haig
hich Judaaujã k'ap'ʌ sĩejim, hag nawejã maach
t'um hich Jesús dʌï hãba maig naaimapp'ʌ haa-
jerr haawai. Hich mag Judaauta Jesús himeraa
pʌr deeju hajiebma. 3 Mag maig Jesús dʌï maar

nʌm hichdëu k'ap'ʌ sĩerr haawai sĩi warre sol-
daaunespaar k'ujiir sĩsidʌmdʌï guardianaanHaai
hi jëeujem di t'ʌajerr k'ʌʌnpata hich dʌï Jesús
haig p'ëbëejim. Mak'ʌʌn, p'adnaan chi pörnaanau
fariseonaan dʌïmua pʌïtarr k'ʌʌn hajim. Mag bëe
t'ʌnʌmʌn, sĩi jua parjã k'aba, lamparapa p'up'up
bëe t'ʌnʌm dʌï pa jua panhap'ata bëe t'ʌnaajim.
4 Pari mag bëewia hamau hich dʌï magchëju hich
Jesuu k'ap'ʌ sĩerrjã, warag ham k'ĩirp'ee mawia
hamag, —¿Pãar k'aita jʌr wënʌrrʌ́? ha jëeujim
hamag.

5 Magbaawai hamachdëu, —Maran Jesús
Nazaretpierrta jʌr nʌmgui hajim.
Hichig magbaawai, —Mʌ k'abahab hajim hich

Jesuu.
6 Pari hamachig Jesuu mag “mʌ k'abahab”

habaawai, waa hewag k'ʌajẽu jẽk'ʌt t'ũp'ãau
haimajierram. 7 Magbaawai deeu hich
Jesús garmua hamag, —¿Ma pãar k'aita jʌr
wënʌrrʌmma? hajim.
Magbaawai deeu hamachdëu, —Maran Jesús

Nazaretpierrta jʌr wënʌrrʌmgui hajim.
8Magbaawaita hich Jesuu hũwaai,—Mua k'abá,

pãragmʌharuuguihachirʌm;pãraumʌʌta jʌrnʌm
k'ai, hidëumʌ k'apeen wëtpibat hajim.

9 Jesuu mag “Hidëu mʌ k'apeen wëtpibat”
hatarran, hag nawe hichdëu maar higwia, “Tata,
pʌchdëu mʌ hiek hʌk̈'apitarr k'ʌʌn chan hãbjã
hok'ooba habarm” hatarr haawai hajim, maar
heem k'ʌʌn hãbjã chig ham hugua. 10 Mag nʌm
hee, Simón Pedroou espaar wai sĩerr haawai
sʌrr ha jẽu hat'awi, t'ubaraau, waa p'adnaan pör
chog Malco ha t'ʌr̃ sĩerr kachta juachaar garm

warre hoort'ubapʌïjim. 11Magbaawai hich Jesuu
Pedroog, —Pʌch espaar deeu hich deg p'ĩ sĩubá,
hoob mʌ kõit jãgam hajim. ¿Pua k'ĩirjuawai mʌ
Hayau mʌrʌg mʌg dau hap'ʌʌ hapi sim hisegwi
mua hi hichaaur haju haai chirʌ́? Mua pödmagju
k'aba chirʌm, hichiita ham jua hee hap'ʌʌ haju
haai chirʌmgui hajim.

JesúsAnás haarwarrtarr
(Mt 26:57-58;Mr 14:53-54; Lc 22:54)

12 Mag, warag chi soldaaunau hamach pör
dʌïmua tagam k'ʌʌn hagjö judionaan chi
t'ierrnaan bëetarr k'ʌʌn dʌïmua pʌrp'öbaadëwi
hewag hich bʌʌr harrjierram. 13 Magnaa nacha
Caifás chaijöoiAnáshanʌmdihaartawarrjierram,
maagwai chi Anasta p'adnaan pör harr haawai.
14 Hich mag Caifás hanʌmua hajim, hag nawe
hich k'apeen judionaanag, “Maach t'umaam
k'ʌʌnta dau hap'ʌʌ haju k'ãai, woun hãbpaita
maach t'umaam k'ʌʌn kõit t'õopiju haai simgui”
ha hiek'atarr, Jesús higwia.

Pedroou “Jesús k'augba chitʌm” ha hiek'atarr
(Mt 26:69-70;Mr 14:66-68; Lc 22:55-57)

15 Mag Anás haar hamau hi hat'aadeewaijã
Simón Pedro dʌï maach numpaimuata
warp'aapaimua hi hoopʌp̈ʌïg majim. Mʌchin chi
p'adnaan pöröujã k'ap'ʌ haajerr haawai mag chi
p'adnaan pör haar Jesús wai dubp'öbaadeewaijã
mʌchin hierr nem pöm wëu wëjöm heejã dʌï
dubjim. 16 Pari maagwai Pedro pöd dubba,
daaugajãrpai sĩsijim. Magbaawai mua deeu
dawag bëewi chi hʌʌi mag puertdi t'ʌa sĩerr dʌï
hiek'abaawai hʌü Pedrojã dubpijim. 17 Mag hi

dubpinaa hirig, —¿Pʌjã har woun hierr wai nʌm
dʌï wënʌrraajem k'ʌʌn heem k'abá? hajim chi
hʌʌirau.
Magbaawai Pedroou hirig, —Hʌh̃ʌ,̃ mʌ chan

ham heem k'abam, mua hi k'augba chitʌmgui
hajim.

18 Maagwai hõor jĩchk'ap'ö t'ʌnarr haawai
maiguim k'ʌʌn chi p'adnaan ham chognaanau
mag chi Haai hi jëeujem di t'ʌajerr k'ʌʌn dʌïmua
di hũjãrr hõt hörwia hagʌg hõt k'ãai naajim. Maig
hich Pedrojã dʌï ham haig hõt k'ãk'ãai k'ajim.

P'adnaan pöröu Jesuug jëeumatarr
(Mt 26:59-66;Mr 14:55-64; Lc 22:66-71)

19 Mag chi Jesús hich haar wai barbaimaawai
chi p'adnaan pör Anás hanʌmua hirig maar hi
dʌïwënʌrraajemk'ʌʌnjã jëeunaahiruamarag jaau-
jemjã jëeumajim haajem, k'anta marag jaaujẽ ha
k'ap haag. Maagwai mʌ Pedro dʌï daaugajãr di
hũjãrr chirajim.

20 Magbaawai Jesuu hirig, —Mʌʌn t'umaam
k'ʌʌn dak'ĩirta nem jaau chitaajemgui hajim
hanʌm: judionaan Hẽwandam hiek hũraag hãba
biirdʌajem deg, maimua Haai hi jëeujem deg
t'umaam k'ʌʌn hãba biirdʌajem heejã hagjö.
Maagjeewai mʌ bʌʌ̃rjã nem meraa jaautarr
chuk'u chitʌmgui hajim hanʌm. 21 Magnaa,
¿K'ant'ee pua mʌrʌgta jëeu sĩ? Hamauta jaauju
haai naabá hajim hanʌm, k'anta mua hamag
jaaujeejĩ. Hamau meraa k'aba nʌmgui hajim
hanʌm,mua hamachig jaaujerr.

22 Pari Jesuu mag hiek'abaawai Haai hi jëeujem
di t'ʌajem heem hãbmua hi k'ĩidadcha juajãau

p'ot ha sĩunaa, —K'ĩujã hũrbanaa magta haajeeba
p'adnaan pör dʌï hajim hanʌm.

23 Magbaawai deeu chi Jesús garmua, —Mʌ
k'aigbata hiek'atarr k'ai, mʌrʌg jaaubá hajim
hanʌm, k'an gaaimua mʌ mag k'aigba hiek'abar.
Pari mʌ hagchata hiek'a chirʌm k'ai, ¿k'ant'ee mʌ
gaai jãg sĩ? hajim hanʌm Jesuu.

24Mag, hagt'a jʌg̃adau jua jʌk̃'a simta chi Anás
hanʌmua jũrr hagjö p'adnaan pör Caifás haar
deepʌïjim haajem, hag bigaaupai; hajapcharan
hich hãig haarma.

Pedroou deeu “Jesús k'augba chitʌm” ha
hiek'atarr

(Mt 26:71-75;Mr 14:69-72; Lc 22:58-62)
25Mag mam Jesús dʌï mamag k'aawai Pedroon

hagt'a jĩchgau hõt k'ãk'ãai k'ajim. Mag hi hõt
k'ãk'ãaik'am heeta hãbmua hirig, —¿Pʌjã har woun
hierrwai nʌmdʌï wënʌrraajemk'ʌʌnheemk'abá?
hajim.
Magbaawai Pedroou sëuk'a, —Hʌh̃ʌ,̃ mʌ chan

ham heem k'abam, mua hi k'augba chitʌmgui
hajim.

26Maimuahagk'urnʌʌpai hawihichdëuhi kach
hoort'upʌïtarr k'od hagjö haiguim k'ʌʌn chogk'a
simuajã hagjö jũrr hirig, —Har chum nemjĩirdö
hee Jesús pʌr hawaan wënʌrraawai pʌjã mua hi
dʌï hootarr k'abamá hajim hirig.

27Pari hichigmagbaawai, Pedrooudeeu,—Mua
chan hi k'augba chitʌmgui hajim.
Hirua mag hiek'abapʌïm dʌïcha chi hãt'ãrraujã

dʌï kekerekee hajim.

Pilato haar Jesús harrtarr
(Mt 27:1-2,11-14;Mr 15:1-5; Lc 23:1-5)

28 Maimua mag Caifás haig wai nʌʌ hawia
hãspa hurumua hõormor dawaa haadëm hee, jũrr
Romaam chi gobernador haar hat'aadëjierram.
Mamʌ judionaan pöd judionaan k'abam k'ʌʌn
deg dubju k'aba haajerr haawai chi gobernador
degcha chan dubbajierram. Mag dubtarr
hak'iin, mag p'iesta Pascua burrju noram harr
haawai mag p'iesta hee t'ach k'oojemjã pöd k'öju
k'abak'am, mag dubtarr gaaimua Hẽwandam
dak'ĩir hãr nʌisimjöta nʌisip haajerr haawai.
29Hich Pilatooujã mag k'ap'ʌ sĩerr haawai warag
hichta dawag höbërchëwia hich garmuata hamag,
—¿Jãgajĩ jãg wounau? ¿K'an gaaimua pãrau hi
k'aibag waupi nʌ? ha jëeujim.

30 Magbaawai hamachdëu chi Jesús higwia, —
Mʌg woun hõor k'aigbam k'aba hak'iin, pʌ haig
marau hi wai bëebak'amgui hajierram, hi k'aibag
waupi jaaumk'ĩir.

31 Magbaawai Pilatoou warag hamag, —
Hat'aadët, maimua pãachdëuta pãach ley gaai
jaau simjö habat hajim hi dʌï.
Magbaawai sereu p'öbaadëwi chi judionaanau

hirig, —Pari pãar Romapienau marag pöd hõor
t'õopiba jaautarr haawai pãachdëuta hi t'õoju haai
naabahab hajierram.

32 Pari mag Romapienagta hamachdëu hi t'õopi
jaau nʌmjã, hag nawe hich Jesuu pakuls gaai hich
t'õoju jaautarrjö t'um hich hag heyaa höbërmk'ĩir
jaau nʌmta hamachdëujã k'augba naajim. 33 Chi
judionaanau hichig magbaawai deeu hierrag
dubwia, chi Jesús hich haigcha t'ʌr̃ haunaa

hichigchata, —¿Pʌʌta chadcha judionaan Reí?
hajim hanʌmPilatoou.

34 Magbaawai Jesuu hirig, —¿Pʌch k'ĩirjug
heepai mag k'ĩirjug hompaa hauwiata mʌrʌg mag
chirʌ́, wa deeum k'ʌʌnau pʌchig mag jaautarr
haawaita mag chirʌ́wa? hajim haajem.

35 Magbaawai Pilatoou hirig, —¿Mʌʌta magan
judiopa hajim hanʌm, magʌm nem mʌchig
jaaubamjã k'ap haag? ¿Pʌch meeunaupai
p'adnaan chi pörnaan dʌïmuata mʌ haig pʌ
haibëebajĩ? ¿Pua k'ani jãgjimma hajim hanʌm
ham dak'ĩir, pʌch dʌï mʌgamk'ĩir?

36Magbaawai Jesuu hirig, —Mʌ chan mʌg durr
gaai Reik'aagjã bëebajimgui hajim hanʌm. Mʌg
durr gaai Reik'aagta mʌ bëetarr hak'iin, mʌch kõit
wërbʌmk'ĩir mʌ hõor p'ë wai chirak'amgui ha-
jim hanʌm, judionaan chi pörnaanag sĩi mʌch pʌr
deem hugua. Pari mʌig heegar chan mʌ Reik'aju
durr k'abamgui hajim hanʌm.

37 Hi mag hiek'abarm hũrbaawai chi Pilatoou
hirig, —¿Magan pʌʌn chadcha reipamá? hajim
hanʌm.
Magbaawai Jesuu, —Pua k'abá k'ap'ʌ

jaaubapʌïm; mʌ chadcha Reiu hajim haajem.
Mʌ mʌg durr gaai parhoobam chaaidamjö
t'aabachëtarran, mʌ Hayau chadcharam hiek
jaaupi sim jawaanta bëejim. Maagwai t'um mag
chadcharamhiekhʌk̈'amk'õsihʌk̈'anʌmk'ʌʌnaun
mʌhiekhũrmk'õsihũurjemguihajimhaajemJesuu.

38 Magbaawai Pilatoou hirig, —Mag
chadcharam hiek hanʌm, ¿ma k'anim hiek'auma?
hajim hanʌm.

Jesús t'õopi jaautarr
(Mt 27:15-31;Mr 15:6-20; Lc 23:13-25)
Mag “¿Ma k'anim hiek'auma?” ha jëeupet hawi

deeu dawag höbërbaadëjim, jũrr chi judionaan dʌï
hiek'aan. Mag höbërwi hamag, —Mua mʌg woun
bʌʌ̃rjã kulp paraa sim hooba chirʌmgui hajim,
pãrau jaau nʌmjö. 39 Pari mʌg p'iesta Pascuapierr
pãrau preso hãb pãachdëu k'õsim höbeerpi jaaujee-
wai, ¿mua mʌg pãar Rey hidëu mapiju jãg chirʌ́?
hajim Pilatoou chi judionaanag.

40 Pari magbaawai deeu sereu p'öbaadëwi, —Jã
chan hoob pʌapʌïm. Jã pʌapʌïju k'ãai, Barrabaata
höbeerbapʌp̈ʌï haajeejim jũrram k'ʌʌnau.
Pari chi Barrabás hõor t'õomie hanaa nem

jĩgk'aajem gaaimuata preso sĩejim.

19
1 Mamag nʌʌ paawai, Pilatoou warag Jesús

pʌrnaa wʌpi jaaujim. 2 Magbaawai soldaaunau
chadcha wʌnaa miu dënta pörsir k'ap'öbaadëjim.
Mag k'anaa, hi pör gaai jũapinaa, hĩchab k'ajũa
p'urii k'ĩir p'ʌp'ʌisi simjã jũapipʌïjierram.
3 Magnaa hi haigcha bëenaa, “¿Jãgpai chirʌ́
judionaan Rey?” haajeejim. Magnaa jũrram
k'ʌʌnau hi k'ĩidadchajã juajãau deemaajeejim.

4 Chi soldaaunau mamagk'am hee, chi Pilatoou
deeu dawag höbërchënaa chi judionaan pöm pos
t'ʌnʌmʌg, —Pãadë hoobat: Cha mua hi dawag
waipierrum, mua hoowai mʌg woun bʌʌ̃rjã kulp
chuk'u simgui hajim.

5 Mag chadcha Jesús dawag höbërcheewai miu
dën wërjũchk'a simta pörsirk'a jũanaa k'ajũajã k'ĩir
p'urii p'ʌp'ʌisimjö wajapp'a simta jũa höbërchëjim.

Magdawagwaibëenaahamag,—Chasimpãarhõor
hig narr hajim chi Pilatoou.

6Maghamach dak'ĩir daaugajãr dʌnʌʌubaichëm
hoobaawai chi p'adnaan pörnaanau guardianaan
Haai hi jëeujem di t'ʌajerr k'ʌʌn dʌïmua hũwaai
sereu p'öbaadëwiwarre pa gaaitameerp'ëpi jajaau
haajeejim. Magbaawai chi Pilatoou hamag, —Hí
chadcha k'aigba k'aba sĩewai mua chan hi dich-
bamgui hajim. Warrwia pãachdëuta pãachdëu jaau
nʌmjö pa gaai hi meerp'ëpʌïjurauma hajim.

7 Magbaawai chi judionaanau jũrr hirig, —
Hichdëucha jaauwaijã hiita Hẽwandam Hiewaa
hanaawai hichiita t'õopʌïju haai simgui hajier-
ram, maar ley gaai jaauwai mʌg maach hag-
daujöpai nʌmta mag hiek'a simʌn t'õopʌïju haai
nʌmha jaau sĩewai.

8 Pari chi judionaanau mag hiek'abarm hũrwia
warag Pilato jãp'ierrbaadëjim. 9 Mag jãp'ierr
t'ʌnʌmua deeu hich dʌï wai dubwi chi Jesuugta,
—¿Pʌ jamaam hagá? hajim hanʌm.
Pari hichig mag jëeubarmjã Jesuu bʌʌ̃rjã hi hiek

jʌʌ̃ habajim haajem. 10 Mag hich hiek hʌk̈'aba
habaawai chi Pilatoou hirig, —Pʌrʌg k'abá mʌ
hiek'a chirʌmgui hajim hanʌm. ¿Wa pua k'augba
sĩwa hajim hanʌm, mʌʌta hiek t'eeg chirʌm? Mu-
ata pʌ sĩi k'ajap'a pʌapʌïpi jaauju haai chirʌm;
wa magbam k'ai mʌchdëuta pa gaaijã warag pʌ
meerp'ëpiju hak'iinjã jaauju haai chirʌmgui hajim
hanʌm, mʌchta mag nem jawaagjã hiek t'eeg chi-
raawai.

11Magbaawaita jũrr hich Jesús garmua hirig, —
Hich Hẽwandamauta jãg pʌ hiek t'eeg hapiba harr
hamuan, hĩs pʌ bʌʌ̃rjã mʌ dʌï hiek t'eeg chuk'u

chirak'amgui hajim hanʌm. Mag pʌchta chi t'ierr
hawia mʌ dʌï mag chirʌm gaaimua, pʌchjã dʌï
kulp wai chirʌmgui hajim hanʌm. Pari har pʌrʌg
mʌ dʌï mʌgamk'ĩir hõor k'aigbamjö mʌ mʌig pʌr
waiberr k'ʌʌnta pʌ k'ãaijã hʌr̃ʌʌcha kulp paraa
nʌmgui hajim hanʌm, hamachdëu k'ap'ʌ nʌmta
mʌ dʌï jãg naawai.

12 Jesuu hichig magbaawai chará Pilatoou Jesús
chig haba sĩi mapiju hẽk'aajeejim. Pari mag
nʌm hee warag chi judionaanaujã k'apanaam
k'ʌʌnauta hirig, —Puata jãg woun sĩi k'ajap'a
pʌïmʌn, pʌ chan magan tag emperador k'apeer
k'abamguihajierram. Harhichdëupaihiita reiuha
simʌn, magan jũrr emperador dʌï hiekk'õr haum
k'õchgautamag simgui ha serereu haajeejim hirig.

13 Mag serereuk'am hũrwia, Pilatoou Jesús
dawag warrpi jaaujim. Magwia, dʌï hichpa
höbërchëwia sie gaai hoo sĩsijim, warre t'umaam
k'ʌʌn dak'ĩir jawaag. Mag hi hoo sĩerr haig
“Empedrado” ha t'ʌʌ̃rjem, mokdaúa joot'ʌt'ʌʌd
wau sĩerr haawai; hich mapai hebreonaan
meúa Gabata ha t'ʌʌ̃rjeejim. 14 Hamau hi dʌï
mamagk'am hed ya nemk'öju noram hajim,
hedausĩe. Hich mag hora Pilatoou sĩi chi Jesús
pʌapʌïm k'õsim hiek'au chi judionaanag, —Har
sim pãar Rey hajim.

15Mag hamachig, “Har sim pãar Rey” habaawai
chará, warag sereu p'öbaadëmua pa gaaita
meerp'ënaa t'õopita jajaau haajeejim. Magbaawai
hich Pilatoou hamag, —¿Maganmua pãar Reita pa
gaai meerp'ëbaadëjupá? hajim.
Magbaawai hamachdëu jũrr, —Maar tag rey

chuk'u nʌm. Maar rein, hãba emperador happaita

maar reiugui hajierram.
16 Magta chadcha warag Pilatoou ham hipierr

Jesús pa gaai meerp'ë t'õomk'ĩir jaaujim. Mag
jaaubaawai hamach dʌï hat'aadëjierram.

Jesús pakuls gaai meerp'ëtarr
(Mt 27:32-44;Mr 15:21-32; Lc 23:26-43)

17Mag hi hat'aadëwi soldaaunau hirig hag gaai
hich meerp'ë jiirjopju pakulspai warrpibaawai
hag dʌï höp'ëeu gaai maa hajim, Pörpá Durrsĩ
hanʌmʌg. Hich mag durrsĩpai maach hebreon-
aan meúa Gólgota haajem. 18 Mag durrsĩdam
gaaita soldaaunau pakuls gaai hi meerp'ënaa chi
pakuls jẽb hee dʌnʌʌupi sĩujim. Hi mag meerp'ë
sĩubarmdʌï hĩchabhibigaauhõornumímeerp'ëgk'a
sĩujierram: hãb hi juachaar gar, hãb hi juawë gar.
19Mag jiirjop sĩubaawai hich Pilatooupai hẽsapdau
p'ãk'anaa hi pör hʌr̃ meerp'ë sĩupijim. Chi hẽsapdau
“Jesús Nazaretpierr, judionaan Rey” ha p'ã sĩejim.
20Mag Jesús pakuls gaai meerp'ëtarr p'öbör dak'a
harr haawai mag p'iesta hat'ee hõor pöm bëetarr
k'ʌʌnaujã chi hẽsapdau hoo naajim. Chi hẽsapdau
hebreonaan meúa p'ãnaa, latín meúajã p'ãnaa,
griegonaan meúajã p'ã sĩejim. 21 Pari Pilatoou
mag hamach dak'ĩir judionaan Rey ha p'ã sĩubarm
hoobaawai chi judionaanau hirig, —Hʌh̃ʌ,̃ hoob
jãg “judionaan Rey” ha p'ãm. Mag k'ãai, “Hi hiek
mag hiita judionaan Rey haajem” hata p'ã sĩubá
hajierram.

22Magbaawai Pilatoou ham hichaaur, —Ya p'ã
sĩsiewai pöd k'ĩet p'ãju k'aba simgui hajim.

23 Chi soldaaunau mag pakuls gaai meerp'ënaa,
hʌg̃t'aa jiirjop sĩuwi, jũrr hi k'ajũa hãbamʌg p'ënaa

hamachpierr hãhãbdö jig haujierram. Pari chi
soldaaun jayappai narr haawai chi k'ajũa dau
hãb hʌr̃ sob sĩsijim, heegarcha jũajem chi túnica
hanʌm. Pari ma sĩi meupitarrjã chuk'u k'a sĩerr
haawai, 24 hãrmaaugau hawia, “Jãgan par t'ʌrrëuju
k'ãai k'aíuta gan hat'aju k'ai” hawia, mokdaudam
bar jemk'a nʌmua hãbmua hag dʌï sĩsijim, chi
gan hautarrau. Pari hamau magtarran, magju
nawe Hẽwandam hiek p'ã sim gaai, “Hamachpierr
mʌ k'ajũa jig hauwia mʌ túnica sĩi jemk'a mok
bar nʌmua gan hauju” ha p'ã simjö, hich hagjöo
höbërju harr haawai hajim. Magua chadcha hich
hagjöota hajierram chi soldaaunau hi dʌï. Mamʌ
mag nʌm chan hamachdëumagju Hẽwandam hiek
gaai p'ã simjã k'augba naajim.

25 Mag chi Jesús sim pakuls hag bʌk̈'ʌrr dak'a
hich Jesús hãdjã sĩejim. Mag tag hʌʌin naajim:
hich Jesús hãd hag heeum, jöoi Cleofas hũan
María, maimua hagjö hãbak'ai María Magdalena
hanʌm. Maig mʌjã ham dʌï chirajim, hi hãd bi-
gaau. 26 Maar hich dʌï wënʌrraajerr k'ʌʌn hee
mʌchta hʌr̃cha hichdëu k'õsi haajerr haawai, mag
pakuls gaaimuamaarhichhãddʌï hãbadʌnʌnʌidʌ
nʌm hoobaawai, mʌ higwia hich hãdagta, —Har
sim pʌ hiewaa; jãguata pʌ k'ap sĩsijugui hajim.

27 Maimua jũrr mʌrʌgjã hoonaa hagjö, —Har
pʌammʌhãd,puatamʌghatagjãhik'apchirʌmgui
hajim.

Mʌchig magtarr haawai mua chadcha hich hag
hedwemʌch di haar hi harrwia,mʌch hãdjömʌch
dʌï wai chirsijim.

Jesúsmeetarr
(Mt 27:45-56;Mr 15:33-41; Lc 23:44-49)

28Mʌg jẽb gaai hichdëu nemwauju harr t'umaa
ya hichdëu waubarm k'ap'ʌ sĩerr haawai mag
mʌrʌg hich hãdmʌch dʌï wai joot'ʌmk'ĩir jaautarr
k'ur nʌʌ hawia, —Mʌ höbichaaga t'ʌnʌmgui hajim
chi Jesuu.
Pari magtarran hag nawe Hẽwandam hiek p'ã

sim gaai jaau simjö hich mag hiek'aju hatarr
haawai hajim.

29 Magbaawai soldaaun hãbmua bëewi, putjö
hũhũp'ë k'itʌmta hisopo hanʌm piu gaai bʌʌrnaa,
haig jarr hee vinohadchuchúhu sĩerrhee t'ʌnaa, hi
hi haig hʌa haujim, mag putjö hũhũp'ë k'itʌm hee
dorrdʌ sim bereu dömk'ĩir. 30Mag hich hi haig hʌa
hat'aawai sĩi hag gaai bereu hoowi, —Hĩsin chad
t'umaa haaipa sĩsimgui ha k'itawia, mʌ dak'ĩraa
heeg hʌt̃'ʌbaadëwiwarag chaaupabaadëjim.

Jesús hãi hee t'utk'ërëu sutarr
31Mag hed nemk'öju noram hanaa jua hʌʌ̃ijem

noram harr haawai judionaanau pakuls gaai
hõor sĩumap'a naajim. Hamagan mag hed p'iesta
pömaam hajim, sĩi tagam jua hʌĩ nʌm hedam
k'ãaijã. Mag gaaimua maar jöoin judionaan chi
t'et'emnaanau Pilatoog jaaujierram haajem, mag
pakuls gaai narr k'ʌʌn bʌ̈ bʌbrëutk'api jaaumk'ĩir;
mag bʌ̈ bʌbrëutk'abapäaiwai, jöpk'arraa k'ëchbaadee
heegpaak'ahauwiap'ëharramk'ĩir. 32Magbaawai
chadcha Pilatoou soldaaunag jaaujim haajem.
Mag jaaubaawai bëewi mag Jesús bigaau narr
k'ʌʌn bʌ̈ bʌbrëutk'apʌïjim; nacha hãbak'ai dën,
maimua mag k'ur hagjö hãbak'ai dën. 33 Pari

Jesús dënjã hagjö bʌbrëwaag hawi hoowai, ya chi
meemta jiir jöchk'ërajim. Maghoobaimaawai hi bʌ̈
bʌbrëubajierram.

34 Pari mag mee k'ërʌm hãba, soldaaunau
chadcha mee sim k'ap haag hawi, hãbmua hi
hãi hee t'utk'ërëu su hoojim. Magbaawai bag
choorbabaadëm dʌï maach chödamta döjö dau
bʌʌ̃ choorba t'ʌnʌisijim. 35 Mʌch chi mag jaau
chirʌmuan mʌch daúacha hootarr haawaita
chadcha mag jaau chirʌm. Mua k'ap'ʌ chirʌm,
mʌchdëu chadchata nem jaau chirʌm. Mag
chadcha harr nemta jaau chiraawai pãrag
hʌk̈'amk'ĩirta mʌg p'ã chirʌm. 36 Soldaaunau
hi dʌï magtarran, hich Jesús higwia hag nawe
Hẽwandam hiek gaai hi hi jaaumienau p'ãtarrjö
t'um hag heyaa höbërju harr haawai hajim.
Chi Hẽwandam hiek p'ã sim gaai, “Hi pa chan
hãbjã buyëubaju” ha sim, hich chi Hẽwandamaucha
pʌïtarr higwi; hajapcharan hich Jesús higwiama.
37 Maimua hich hag Hẽwandam hiek gaai, hich
Hẽwandamau hagjö mag hichdëu pʌïtarr higwia
p'ãpitarr gaai, “Chi t'utk'ërëu hi sutarr k'ʌʌnaujã
deeu hi dʌï hooju” ha p'ã sim. Magua, soldaaunau
hi dʌï magtarr higwia warrgarwe Hẽwandamau
p'ãpitarrjö chadcha t'umaa hich hag hee höbërtarr
haawai chadchamaadëu hʌk̈'aju haai nʌm.

Jesús hauk'ërtarr
(Mt 27:57-61;Mr 15:42-47; Lc 23:50-56)

38 Hamau hi dʌï mamag k'aawai hĩchab sĩejim
woun hãb José ha t'ʌr̃ sĩerr. Chi José p'öbördam Ari-
mateahanʌmheemhajim. Hichdëujãhĩchabnawe
Jesuu nem jaaujerr t'ãraucha hʌk̈'aajerrta, tagam

judionaanag hich k'augpim hök'ö haajeejim, hich
dʌï k'aigbaju k'ĩirjuwia. Pari maagjerrta mag ya
chi Jesús meebaadëm k'aug hat'aawai Pilato haar
mawia hirig jëeuwimajim haajem, Jesús chi meem-
dam heeg pawia harraag. Magbaawai Pilatoou
hirig harrju haai sim habaawai heeg paa hauwia
hat'aadëjim. 39Mag hat'aadëm hee hĩchab Nicode-
mojã bëejim. Hich hag Nicodemo hajim biek hãb
hedaar hich Jesús dʌï hiyʌʌ̈ hat'urtarr. Nicode-
moou jʌg̃dee mirra hanʌm dʌï áloe hanʌmta sĩi
jʌser hãbam hee waaurëu sim waibëejim, hagua
hi k'a p'uraag. Mag jʌg̃dee peer quintal hãbpaím
sĩejim. 40Mag, Joseeu Nicodemo dʌïmua hamach
numiim k'ʌʌnau warre hich hauk'ërju haig mag
jʌg̃dee chi Nicodemoou waibëetarr aceite hee
waaurëunaa, hagua k'a p'uurnaa, put hee wa-
jap'a pʌrëu k'ërjierram, maar judionaanaun hõor
hauk'eerwai hich magta haajerr haawai hich
hagjö. 41 Mag hamau hi pakuls gaai meerp'ë
wai narr dak'a nemjĩirdö sĩejim. Maagwai mag
nemjĩirdö heeta durrbʌ̈ k'õpag hee jẽbdi hiiur
sĩejim, ya chi k'örm. Mag jẽbdi hee hagt'a hõor
hãbjã hauk'ërba sĩejim. 42 Mag jẽbdiita mag pa
gaai hi meerp'ë wai narr haigmua dak'acha sĩerr
haawai mag heeta Jesús hauk'ërjierram. Maimua
mag nʌm dʌïjã hĩchab ya judionaan jua hʌʌ̃ijem
hed dubaag pöm k'aba waaur sĩerr haawai mag
heeta hauk'ërjierram, hedau k'ëuju nawe.

20
Jesús deeu p'iidʌtarr
(Mt 28:1-10;Mr 16:1-8; Lc 24:1-12)

1 Maimua mag jua hʌĩ k'ëutarr noram,
domighed hedp'erre hagt'a p'ãp'ãrk k'itwe, María
Magdalenaau hi hauk'ërtarr haar hoon majim
haajem. Mag mawia hirua hooimaawai, chi jẽbdi
hi hee mokpör pöm joot'ʌ sĩerr chawag pʌrëupʌï
t'ʌnʌmhooimajimhaajem. 2Hihiekmagbaawaita
maach numpai Simón Pedro dʌï narr haar
k'ap'ig bëejim haajem. Mag heerpamjö bëewia,
—Maach Pör hauk'ërtarr hee hooimaawaijã hag
hee chukk'u t'ʌnʌm. ¿Hõrau jamagtahat'aaderram
k'ai? haichëjimmarag.

3Magbaawai hich hag bʌr̈re marau haar hoon
wëtjim. 4 Warran maar hãba k'ap'ig p'öbaadëjim.
ParimuaPedropʌawiamʌchtahina chi jẽbdihaar
barimajim. 5 Mag barwia, mua hag hee höbër
hoowai, sĩi chi pʌrëu sĩerrputhappaimuahooima-
jim; pari haarcha chan mʌ dubbajim. 6 Mag
mʌ bartarr k'urta Pedrojã barwia hichin chad
warre hierrcha dubjim. Hiruajã hĩchab mag hi
gaai pʌrëutarr put hoowia 7hĩchab chi binaandam
pör begpʌïtarr putjã hoojim. Pari mag hi pör
begpʌïtarr put tagam sĩimor gaai pʌrëupʌïtarr dʌï
hãba k'aba, k'ĩetta wajap'a juurnaa pʌʌr k'ërajim.
8 Mag Pedro dubbaadëm hoobaawaita mʌjã dʌï
dubjim. Mʌchta hi na barimatarrta jũrr hi
hẽudeeta dubwimag hi hauk'ërtarr hee k'ãidu parii
simjã mʌch daúacha hoobaawaita, “Chadcha Je-
suun sĩita p'iidʌwia petamgui” ha chirajim, mʌch
hödegpai. 9 Pari maagwaiwe chan Hẽwandam hiek
p'ã sim gaai deeu hi p'iidʌju ha jaau sĩsidʌmjã
marau hagt'a bʌʌ̃rjã k'augba, mag hi p'iidʌjujã
k'ĩirjuba naajim. Maimua ya maach daúacha mag

hich hauk'ërtarr hee chuk'u hoobaawaita mag hi
p'iidʌbarmjã k'ap'ʌ hap'öbaadëjim. 10 Ya maach
daúacha mag hi hauk'ërtarr hee hooba habaawai
deeumaarmaach diig wëtjim.

JesuuMaríaMagdalenaag hich hoopitarr
(Mr 16:9-11)

11 Pari mag maar hërëubaadëmjã, hich María
chan maba, daaugajãr jẽbdi hi haig hicharaucha
bĩe sĩsijim. Hihiekmaghibĩep jẽhbʌhʌmuatahirua
heeg bʌchnaa hierrag höbër hoo nʌʌ habaawai
12Hẽwandam chognaan k'ajũa bäpp'ä sĩsidʌmta ho-
hoohdö naajim haajem, jũrr chi Jesús hauk'ërtarr
k'ãiduhee: dauhãbhi bʌ̈ sĩerr gar,maimuadauhãb
hi pör sĩerr gar. 13 Mag hamachig höbër hoo nʌʌ
habaawaitamamhierrmua hirig, —¿Pʌ k'ant'eeta
bĩe hʌma? hajierram haajem.
Magbaawai hirua, —Maar Pör Jesús mʌg hee

wai narr chukk'u t'ʌnaawaita bĩe hʌm. K'augbam
jamagta hat'aaderram k'ai ha hʌajim haajem jũrr
hamag.

14 Hi hiek hirua mag hiek'apʌïnaa hewag
hoobaawai Jesuuta hi hëugar hoo dʌnaajim
haajem. Pari mag hi hoo hat'am bʌr̈re chan
pöd hi k'aug hauba, sĩi deeum k'ʌʌnpiita hʌajim
haajem. 15 Mag hichig hoo nʌʌ habaawaita hich
Jesús garmua hirig, —¿K'ant'ee bĩe hʌma? ¿Pʌ
k'aita jʌr hʌrrʌ́? hajim hanʌm.
Hichig magbaawai sĩi chi nemjĩirdö t'ʌajempii

hawia chi Mariaau hirigta, —Pʌchdëuta harrtarr
k'ai, mʌrʌg jaaubá, mua hi hawaan maag. ¿Jam-
paita pua hi deet'urjĩ? hajim hanʌm.



JUAN 20:16 cxxx JUAN 20:19

16Magbaawai Jesuu hich t'ʌr̃ gaaichata hirig, —
María hajim hanʌm.
Mag hich t'ʌr̃cha hich t'ʌr̃baawaita wajapcha

deeu hewag p'ʌʌrbanaa hirig hich meúata,
“Raboni, pʌchpama” hawia, k'aug hat'aawai
honegau hi gaai pʌrjopbaimajim haajem. Mag
Raboni haawai maar judionaan meúa Maestro
haawaiu.

17Maghichgaaipʌrjopbaimaawaita Jesuuhirig,
—Hoob mʌ gaai pʌrm; hagt'a mʌmʌch Haai haar
maba chirabahab hajim hanʌm.
Magnaa jũrr maar hich dʌï wënʌrraajerr

k'ʌʌn higwiata, —Mawia, jũrr mʌ k'odnaanag
jaaubaimá hajim hanʌm, “mʌmʌch Haai dʌï hãba
chiraimaag hi haar mam; hich mag Hẽwandampai
hĩchab pãar Haai hanaa pãar Hẽwandamaugui” ha
jaaubaimá hamag hajim haajem.

18 Hichig magtarr haawai chadcha maar haig
bëewi, hich daúacha Jesús hootarrjã jaauchëjim.
Mag jaaumamua, —Mʌchigcha hiek'atarrjã hich
hagjöotapãrag jaauhʌmgui hajimhichMaríaMag-
dalenaauchamarag.

Jesuu hich bʌ̈ dʌ̈ii haajerr k'ʌʌnagcha hich hoop-
itarr

(Mt 28:16-20;Mr 16:14-18; Lc 24:36-49)
19 Hich hag hedpai ya hedau k'ëubaadëm hee,

maar hich Jesús dʌïcha wënʌrraajerr k'ʌʌn hãbam
haig hãba biirdʌ naajim. Pari mag biirdʌ nʌmjã
judionaan chi t'et'emnaan hökgau puertdi p'ãark'a
wai naajim. Mag nʌm heeta, dubbaichëmjã
hooba harrta, dëgölp hich Jesuuta maar jãrr
dʌnʌʌubaichëwia, —¿Jãgpai nʌ keena? Hoob
jãp'ierrmiet;mʌ k'abahab haichëjim.

20 Magnaa chadcha marag hich jua hoopinaa
hich hãihee t'utk'ërëu sutarrjã hoopibaawaimaar
honee hap'öbaadëjim, deeu maach daúachamaach
Pör hoobaawai. 21 Magnaa deeu hichdëupai
marag, —Keena, hoob jãp'ierrmiet. Hich jãg mʌ
Hayau mʌch pʌïtarrjö, muajã hõor hee pãar pʌï
chirʌmgui hajim, hich hag hiekpai mʌchdëu jaau-
jerrjö hamag jaaumk'ĩir.

22 Magnaa “Hẽwandam Hak'aar hat'at”
hanaa maar hohoodö nʌmʌg p'uasirjim. Mag
p'uasirbarmua Hẽwandam Hak'aar marag
deebarm hajim. 23Magnaamaragmagjim:
—Har hamach k'aibag hisegwi mʌ hiek hʌk̈'a

nʌm k'ʌʌnag, “Chadcha pãar pekau Hẽwandamau
chugpaabapʌïm” habat. Pari Hẽwandam hiek
hʌk̈'aba nʌm k'ʌʌnagan jũrr, “Hagt'a pãar pekau
chan chugpaaba simgui” habat hajim, hõor dʌï
magamk'ĩirta pãrag Hẽwandam Hak'aar dee chi-
raawai.

Jesuu Tomaag hich hoopitarr
24 Mag Jesuu marag hich hoopiewai maar

k'apeer Tomás ham dën hirig Meís haajerr maar
haig k'aba sĩejim. 25 Mag haig k'aba sĩerr haawai
hag k'ur marau hirig maachdëucha maach Pör
hootarr jaau naajim. Pari magbaawai hich
Tomaau hʌk̈'amaaugau warag, —Mua mʌch
daúacha hoobam haigjã hʌk̈'abamgui hajim. Mua
hʌk̈'ajuun, hi jua hee clabou meerp'ëtarrjã mʌch
daúacha hoonaa, hag hee mʌch juaucha jʌrk'a
jʌrk'anaa, hi hãi t'utk'ërëu sutarr heejã mʌch
juaucha jʌrk'a hoobaawain chadau hʌk̈'ajugui
hajim.

26 Maimua magtarr k'ur seman hãb dichwia
hẽudeem domighed deeu maar hich hag degcha
hãba podpa naajim. Mag hed paawai hich Tomás
maar dʌï haig sĩejim. Mag hedjã napemjö puertdi
p'ãark'awai naajim. Pari mag sĩerrta, deeu hũwaai
chuk'u sĩerr heemuata dëgölp Jesús maar jãrr
dʌnʌʌuchëwia,—¿Jãgpai nʌ keena? haichëjim.

27 Mag hiek'achëwia, Tomaag heerpanaa, hi
t'ʌr̃cha t'ʌr̃naa,—Pʌdëmʌ juahee clabmeerp'ëtarr
hoobá; hag heecha juau jʌrk'a hoobahur hajim.
Magnaamʌ hãi t'utk'ërëu sutarr heejã hagjö jʌrk'a
hoobá hajim. Magnaa, Jãgbaawai k'aita hʌk̈'aju.
Hoob tag hʌk̈'abam ha chitamgui hajim hirig.

28 Magbaawaita Tomaau hichigcha, —Señor,
pʌʌta mʌ Pör hanaamʌHẽwandamaugui hajim.

29 Magbaa Jesuu hirig, —Pʌch daúacha mʌ
p'iidʌbarm hoobaawai hĩsta pua hʌk̈'a chirabma
hajim. Har hamach daúacha mʌ hooba nʌmta
pari sĩi jaaubarm hũrwiapai hʌk̈'a nʌm k'ʌʌnta
Hẽwandamau hʌücha wai sĩejugui hajim.

K'an jãgamk'ĩirtamʌg hẽsap p'ãjĩ
30 Mag tag Jesuu nem k'ĩir pogk'e hõrau hooba,

ni waujã wauba haajem pöomawaaujeejim maar
dak'ĩir, chadcha Hẽwandamauta hich pʌïtarr hõrag
k'ap hamk'ĩir. Pari magtarrta muamʌg hẽsap gaai
t'umjã p'ãba, hãaurpaita p'ãjim. 31 Pari mʌg t'um
mag mʌg hẽsap gaai jaau chirʌmʌn, jãan chadcha
Jesuun Hẽwandamau hich Hiewaa hichdëucha jʌr
hauwia warrgarwe pʌïju ha jaaujerrjö pʌïtarrta
pãrag k'ap hamk'ĩrau; mag k'ap'ʌnaa hi hiek hʌk̈'a
p'öbaadeewai mʌg hatag pawiajã hi dʌï hãba hich
mag k'apeerk'a nʌmgaaimua hiiu wënʌrramk'ĩir.

21
Jesuu hich k'apeen sieteem k'ʌʌnag hich hoopi-

tarr
1 Magtarr k'ur deeu hũwaai mag t'ʌrrdö pöm

sim Tiberias hanʌm higaau marag hich hoopi-
jim. Mag hich hoopitarr mʌg hajim: 2Maar maig
naajim: Simón Pedro, Tomás ham dën hi Meís
ha t'ʌʌ̃rjerr, Natanael chi Galilea durr p'öbördam
Caná hanʌm heem, Santiago, mʌ, maimua mag
tag maar k'apeen hagjö hich Jesús k'apeen numí
naajim. 3Mag nʌmta Simón Pedroou maar na, —
Mʌ dö hʌak'emgui hajim.
Magbaawai marau, —Magan maarjã pʌ dʌï

wëtjugui hajim.
Mag, chadcha marau hërëubaadëwi bote hee

döjãrr paauk'abaadëjim. Pari mag hed chan par
hich mag hʌa hëetarrjã ni hãbjã t'õobajim. 4 Mag
hʌahëedʌtk'amaahawia yahãspahõormordawaa
haadëm hee döhieg hoowai, Jesuuta dö higaau
hoo dʌnaajim; pari mag hoobaawai maraun hich
k'abampiinaajim. 5Magnʌmhee,maardöhidak'a
narr haawai, hich garmuata marag, —Keena,
¿hãwarr t'õojierrá? hajim.
Magbaawai marau, —Bʌʌ̃rjã t'õoba nʌm perá

hanaajim jũrr hirig.
6 Magbaawaita deeu hich garmua marag, —

Magan pãach red pãach juachaar gar dubpʌïnaa
hʌrëujurauma; jãiguin chadau nau pãrau pʌr hau-
jugui hajim.
Magbaawai chadcha hi hipierr marau maachig

jaautarrjö dubpʌïnaa hʌrëubaawain chadau par
marau hëudʌdʌk'amjã pöd jiir hauba haajeejim,
hãwarr pömta t'ʌnarr haawai. 7 Mag nʌm hee ya

mʌchdëun k'augwai chirarr haawai Pedroog,—Jã
maach Pör Jesús k'abahab ha chirajim.
Hichig magbaawai sĩi k'ajũa k'omariipai jũa

sĩerr haawai hag bʌr̈re hich k'ajũa wajap'a jũapet
hawiwaragdöheedʌrbbaadëjim, jöpk'arraahichta
chi Jesús sim haar baraag hawia. 8 Chi redjã
jua miebaadee pöd jiir hauba, warag sĩita jap
heemuapai hëudʌ harrumua hag dʌï dö higaau
p'ẽeubaimajim,warpcha k'aba dö higaaumuamaar
narr haar cien metrojöpai sĩerr haawai. 9 Mag
dö higaau panaa hoocheewai hichdëu maar na
hõt hörwia hãwarrta hag hee t'ʌ wai sĩejim; panjã
hĩchab wai sim marau hooimajim. 10 Mag maar
hich haig paauk'abaimaawai hich garmuamarag,
—Jũrr pãach dën heem hagjö hãaur p'ë haipidut
hajim.

11 Magbaawai Simonau petwi, deeu jap hee
waaidʌbaadëwia, chi red hich jãg chi hãwarrpa
mosjã hee hëudʌ haujim. Hãwarr dap'ʌmpa hag
hee t'ʌnʌmta ciento cincuenta y tres naajim, chi
k'apanag. Mag hãwarr pöm t'ʌnarrjã hʌü chi red
t'ʌrrëubajim. 12 Maimua ya chi hãwarr p'aak'a
hat'aawai hich dʌï t'ach k'ömk'ĩir maar hich haig
t'ʌr̃k'a haujim. Pari ya marau hi k'aug wai narr
haawai hãbmuajã hirig “¿Pʌ k'aiujã?” haba haa-
jeejim. 13 Mag maar t'ʌr̃k'a hauwi, pan hau-
naa, hichdëuchamarag jigpʌïwi, chi hãwarrjã hich
hagjö jigpʌïjim. 14 Mag mosjã hee maar hich
k'apeenag hich hoopitarr, hich hiiu p'iidʌtarr k'ur
biek jayapam hajimmag hich hoopi sim.

Jesuu Simón Pedroog jaautarr

15 Mag t'ach k'ö nʌʌ hawia ya k'ö
haaipagk'abaadee Simón Pedroogta hich Jesuu,—
Simón, Juan hiewaa, ¿puata chadcha pʌch k'apeen
k'ãaijã hʌr̃chamʌ daupii chirʌ́wi? hajim.
Magbaawai Pedroou hirig, —Hëera Señor, pua

k'ap'ʌ simgui hajim, mua pʌch daupii chitʌm.
Magbaawai deeu chi Jesuupai hirig, —Magan

mʌ hiek hʌk̈'a durrum k'ʌʌnta oveja chaain
t'ʌajemjö wajap'a t'ʌa wai chitá hajim, mag
hamachdëu mʌ hiek hʌk̈'a nʌm gaaita hich mag
hubʌwënʌrramk'ĩir.

16 Maimua deeu hũwaai hirig hi t'ʌr̃cha
t'ʌr̃t'ʌr̃naa, —Simón, Juan hiewaa, ¿chadchata pua
mʌ daupii chirʌ́wi? hajim.
Magbaawai Pedroou hirig, —Hëera Señor, pua

k'ap'ʌ simgui hajim, mua chadcha pʌ daupii
chitʌm.
Magbaa deeuhirig,—Maganmʌhiek hʌk̈'a nʌm

k'ʌʌnta oveja t'ʌajemjö wajap'a t'ʌa wai chitá ha-
jim.

17 Magnaa deeu hũwaai biek t'ãrjupamua hirig
hich hag hiekpai p'ʌʌrba, —Simón, Juan hiewaa,
¿chadchata puamʌ k'õsi chirʌ́? hajim.
Mag hich hag hiekpai biek t'ãrjup hichig p'ʌʌrba

jëjëeu k'abaadeewai Pedrowarag hichta hök'ĩirjuu
haadëmua hirig magjim:
—Señor, puata nem t'um k'ap'ʌ haajeewai pua

k'ap chirabahab hajim, mua chadcha pʌch k'õsi
chitʌm.
Magbaawai Jesuu, —Magan mʌ ovejanaan-

damta chig hapiba t'ʌa wai chitá hajim.
18 Magnaa hichdëupai hiek'amamua hirig

magjim:

—Pʌdë mʌ hiek hũrbarí: Warrgur pua pʌch
juadamau pʌch k'ajũa jũawi pʌch mam k'õsimʌg
maajeejim. Pari mʌ cha hiek'a chirʌm hiek'au
mʌg hatag pʌ jöoiraa haadeewai pöd pʌch
juau k'ajũadamjã jũaba, chik'amnauta pʌ k'ajũa
jũapijugui hajim. Magnaa pʌ juajã hamau bʌʌrk'a
sĩunaa pʌ mamap'a k'itʌm haar hajués hamau pʌ
harrjugui hajim.

19 Jesuu Pedroog mag hiek'atarran, jãga hõrau
hich gaaimua mag hi t'õoju jaauwiata mag
hiek'a sim hajim, mag hich gaaimua meebaawai
Hẽwandamta hõrag t'ö hiek'amk'ĩir. Magnaa hirig
warag, —Mʌ hiekta hogdʌba hich jãg hʌk̈'a chitá
hajim.

Jesuu hich dʌ̈i naajerr heem hãb hʌ̃rcha daupii
haajerr

20 Maimua hërëubaadëwi Pedroou deeu hewag
hoo nʌʌ haawai hich Jesuu hʌr̃cha daupii haajer-
rta ham hẽudee hurajim. Hich hag wounau ha-
jim hi t'õoju noram hãbmiecha t'ach k'ö naawaijã,
hichta higarcha hoo sĩerr haawai, hirig “¿K'aíuta
mag pʌ hoomap'a haajem k'ʌʌnag pʌ pʌr deeju
hagá?” ha jëeutarr. Wajapcharanmaganmʌchma,
mʌchta ham hẽudee maa hajim. 21 Mag hewag
hoonʌʌhawia hich Pedrooumʌhoo hat'aawaimʌ
higwia Jesuug, —Señor, ¿magan Juanjãma? ¿Jã jãga
meejuma? hajim.

22 Magbaawaita Jesuu hirig, —Mua hi meep-
iba deeu mʌch bëe nʌm hora hich jãg nʌrrapiju
hak'iinjã, ¿pua hi jãgbarju? hajim. Mag chirabnaa
pʌchta k'ĩirjunaahich jãgmʌhiek gaaita hubʌ chitá
hajim hich Pedroog.

23 Pari Jesuu mag hiek'atarr higwia hermanon-
aanau hamach heepain mʌ higwia, “Magan mag
woun chan meeba hich mag nʌrrajugui” ha
hiek'aajeejim. Pari mʌchdëucha hũurwai chan Je-
suu mag mʌ meepiba hich mag chitaju haba, sĩi
har mʌchdëu jaau chirʌmjöpaita, “Mua hi meep-
iba deeu mʌch bëe nʌm hora hich jãg nʌrrapiju
hak'iinjã, ¿pua hi jãgbarju?” hajim. Magpaita
hiek'ajim.

24 Jesuu mʌ higwia mag hiek'atarr hich hag
wounaupaita mag t'umaa cha jaau chirʌm mʌg
hẽsap gaai, mʌchjã hi dʌï hogdʌba chitʌmuamʌch
daúa hoojerr haawai. Maagwai tagam k'ʌʌnaujã
k'ap'ʌ nʌm, mua mʌg p'ã chirʌm nem chadcha
harrta jaau chirʌm.

25Mua mʌg hẽsap gaai p'ã chirʌm hatcha Jesuu
nem hinag pöoma waaujeejim. Hirua mag nem
waaujerr t'umhãhãbdö jaauk'iin, libro k'apaanata
höbërk'am, mak'ʌʌn t'umaa hõrag k'ak'apdö
hamk'ĩir hĩgk'apʌÿaag.
Maga hajim keena. Mak'ʌʌndamta pãrag k'ap

hamk'ĩir jaaum hig chirajim.
Juan, hich Jesús dʌïcha chitaajerr



cxxxviii

HẽwandamHiek
New Testament inWounMeu

copyright © 2011Wycliffe Bible Translators, Inc.

Language: WounMeu

Dialect: standard spelling

Translation by: Wycliffe Bible Translators, Inc.

Copyright Information
© 2011, Wycliffe Bible Translators, Inc. All rights reserved.
This translation text is made available to you under the terms of the
Creative Commons License: Attribution-Noncommercial-No Derivative
Works. (http:// creativecommons.org/ licenses/ by-nc-nd/ 3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

Youmust give Attribution to the work.
You do not sell this work for a profit.
You do not make any derivative works that change any of the actual

words or punctuation of the Scriptures.
Permissionsbeyond the scopeof this licensemaybeavailable if youcontact
us with your request.
The New Testament

inWounMeu

© 2011, Wycliffe Bible Translators, Inc. All
rights reserved.
This translation is made available to you under the terms of the Creative
Commons Attribution-Noncommercial-No Derivatives license 4.0.
Youmay share and redistribute this Bible translation or extracts from it in
any format, provided that:

You include the above copyright and source information.
You do not sell this work for a profit.
You do not change any of the words or punctuation of the Scriptures.

Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

http://www.wycliffe.org
http://www.ethnologue.org/language/noa
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/


cxxxix

2014-08-06

PDF generated using Haiola and XeLaTeX on 11 Nov 2022 from source files
dated 29 Jan 2022
f93ebb7a-0e54-5698-b564-14e525ed9c9f


	JUAN

